
የሚኒስትሮች ምክር ቤት ... ወደ ገጽ 4 ዞሯል

 ‹‹ ከፊታችን የተከመሩ ... ወደ ገጽ 4 ዞሯል

 በኦሮሚያ በሩብ   ... ወደ ገጽ 4 ዞሯል

ምሕረት ሞገስ 

አዲስ አበባ፡- እኛ ኢትዮጵያውያን ከፊታችን የተከመሩ 
ችግሮች ለመፍታት ከምክክር ውጪ ሌላ አማራጭ የለንም ሲሉ 
ኮሚሽነር ሒሩት ገብረሥላሴ ተናገሩ። ሀገራዊ ምክክሩ የተሳካ 
እንዲሆን እያንዳንዱ ኢትዮጵያዊ በትክክል ኃላፊነቱን በአግባቡ 
መወጣት እንዳለበት ጥሪ አቅርበዋል። 

ኮሚሽነር ሒሩት ገብረሥላሴ በተለይ ከአዲስ ዘመን ጋዜጣ 
ዝግጅት ክፍል ጋር ባደረጉት ቆይታ ላይ እንደገለፁት፤ እዚህች 
ሀገር ላይ እስከ ዛሬ ድረስ የተለያዩ የማኅበረሰብ ክፍሎች፣ 
የፖለቲካ ፓርቲዎች፣ ተፅዕኖ ፈጣሪዎች፣ ከተለያየ ብሔረሰብ 
የተወጣጡ ሰዎች፣ መንግሥትን ጨምሮ ተሰብስበው ቁጭ ብለው 
እንደሀገር ለመቀጠል የሚያስማማቸው እና የሚፈልጓቸው ነገሮች 

‹‹ ከፊታችን የተከመሩ ችግሮችን 
ለመፍታት ከምክክር ውጪ ሌላ 

አማራጭ የለንም››

- ሒሩት ገብረሥላሴ
የሀገራዊ ምክክር ኮሚሽን ኮሚሽነር

በጋዜጣው ሪፖርተር

አዲስ አበባ፡- የሚኒስትሮች ምክር ቤት በገጠር መሬት 
አስተዳደርና አጠቃቀም ረቂቅ አዋጅ ላይ ውሳኔ አሳለፈ። 
የልዩ ኢኮኖሚ ዞንና የግል ዳታ ጥበቃና ረቂቅ አዋጆችን 
ወደ ምክር ቤት መርቷል። 

የሚኒስትሮች ምክር ቤት ትናንትና ባካሄደው 25ኛ 
መደበኛ ስብሰባ በተለያዩ ጉዳዮች ላይ ተወያይቶ ውሳኔ 
አሳልፏል፤ ምክር ቤቱ ከተወያየባቸው ጉዳዮች አንዱ 

የሚኒስትሮች ምክር ቤት በገጠር መሬት አስተዳደርና አጠቃቀም ረቂቅ 
አዋጅ ላይ ውሳኔ አሳለፈኢትዮጵያ 

ከካርበን ሽያጭ 100 
ሚሊዮን ዶላር ገቢ 

ታገኛለች

ማንን እንከተል ?
በዜጎች ጎርፍ የሚጥለቀለቀው 

ኢሚግሬሽን
ለምጣኔ ሀብት ዕድገት ትልቅ 
ድርሻ ያለው ኮንስትራክሽን

ማርቆስ በላይ 

አዲስ አበባ፡- በኦሮሚያ ክልል በ2016 በጀት ዓመት 
144 ቢሊዮን ብር ገቢ ለማሰባሰብ ታቅዶ በመጀመሪያው 
ሩብ ዓመት 24 ነጥብ ስድስት ቢሊዮን ብር ገቢ መሰብሰቡም 
ተገልጿል።

በኦሮሚያ ክልል ምክትል ርዕሰ መስተዳድር ማዕረግ 
የገቢዎች ቢሮ ኃላፊ ወይዘሮ መስከረም ደበበ ለኢፕድ 
እንደገለጹት፤ በክልሉ በበጀት ዓመቱ 144 ቢሊዮን ብር 
ገቢ ለማሰባሰብ ታቅዶ በመጀመሪያው ሩብ ዓመት 24 
ነጥብ ስድስት ቢሊዮን ብር ማሰባሰብ ተችሏል።

በመጀመሪያው ሩብ ዓመት ከመደበኛ፣ ከማዘጋጃ 

ቤትና ከውስጥ ገቢ 24 ነጥብ ስድስት ቢሊዮን ብር 
ማሰባሰብ ተችሏል ያሉት ወይዘሮ መስከረም፤ ከባለፈው 
ተመሳሳይ ወቅት ጋር ሲነጻጸር ስምንት ነጥብ አምስት 
ቢሊዮን ብር ብልጫ አሳይቷል ብለዋል።

እንደ ወይዘሮ መስከረም ገለጻ፤ በክልሉ ከሚገኙት 

በኦሮሚያ በሩብ ዓመቱ ከ24 ነጥብ ስድስት ቢሊዮን ብር በላይ ገቢ ተሰብስቧል

ወይዘሮ መስከረም ደበበ



አዲስ ዘመን    ቅዳሜ  ጥቅምት 17  ቀን 2016 ዓ.ምገጽ 2

ዜና

ሳሙኤል ወንደሰን

አዲስ አበባ፦ ባለፉት ሦስት ወራት በበጎ ፈቃድ 
አገልግሎት ከ53 ሚሊዮን በላይ የኅብረተሰብ ክፍሎችን 
ተጠቃሚ ማድረግ እንደተቻለ የሴቶችና ማኅበራዊ ጉዳይ 
ሚኒስቴር አስታወቀ። 

ሚኒስቴሩ በክረምት የበጎ ፈቃድ አገልግሎት ለተሳተፉ 
ወጣቶችና ተቋማት በትናንትናው እለት እውቅና ሰጥቷል።   

በመድረኩ የሴቶችና ማኅበራዊ ጉዳይ ሚኒስቴር 
የወጣቶች ዘርፍ ሚኒስትር ዴኤታ ወይዘሮ ሙና አሕመድ 
እንደተናገሩት፤ ሚኒስቴሩ ለበጎ ፈቃድ አገልግሎት ሀብት 
በመመደብና ቅንጅታዊ አሠራሮችን በማጠናከር ባለፉት 
ሦስት ወራት “በጎነት ለኢትዮጵያ ከፍታ 2” በሚል መሪ 
ቃል ከ21 ሚሊዮን በላይ በጎ ፈቃደኛ ወጣቶችን በ13 
የስምሪት መስኮች አሳትፏል።

በዚህም ከ53 ሚሊዮን በላይ የኅብረተሰብ ክፍሎችን 
ተጠቃሚ ማድረግ ተችሏል ያሉት ወይዘሮ ሙና፤ 
በአገልግሎቱ የአረንጓዴ አሻራ መርሐ ግብር፣ የአቅመ ደካማ 
የኅብረተሰብ ክፍሎችን ቤት መገንባትና ማደስ፤ የምግብና 
አልባሳት ድጋፍ፤ የደም ልገሳና የጤና አገልግሎት እና 
ሌሎች ተግባራት ተከናውነዋል። የበጎ ፈቃድ አገልግሎቱ 
ከ17 ቢሊዮን ብር በላይ የሚያወጣ እንደሆነም ገልጸዋል። 

እንደ ሚኒስቴር ዴኤታዋ ገለፃ፤ የክረምት መርሐ-
ግብር አካል በሆነው ወሰን ተሻጋሪ የወጣቶች የበጎ ፈቃድ 
አገልግሎት መርሐ ግብር ከሁሉም ክልሎችና ሁለቱ ከተማ 
አስተዳደሮች የተመለመሉ ወጣቶች በተለያዩ የሀገሪቱ 
ከተሞች በመንቀሳቀስ የበጎ ፈቃድ አገልግሎት ሥራዎችን 
አከናውነዋል። 

በበጎ ፈቃድ አገልግሎት ወጣቶች ዕውቀታቸውን፣ 
ክህሎታቸውንና ጉልበታቸውን ለማኅበረሰቡ እንዲያበ 
ረክቱ፣ የመልማት አቅም እንዳለ እንዲያውቁ፣ ከማኅበረሰብ 
ጋር መልካም ትስስርና መቀራረብ እንዲያዳብሩ፣ የበጎ 
ፈቃድ አገልግሎት መስጠትን እንደ ባሕልና መልካም 
ልምድ በመውሰድ ለላቀ ሥራ ተነሳሽ እንዲሆኑና የባሕሪና 
የአመለካከት ለውጥ እንዲያመጡ እያስቻለ እንደሚገኝ 
ተናግረዋል። 

የ2015 ዓመተ ምሕረት የክረምት ወራት የወጣቶች የበጎ 

በበጎ ፈቃድ አገልግሎት ከ53 ሚሊዮን በላይ የኅብረተሰብ 
ክፍሎችን ተጠቃሚ ማድረግ ተችሏል

ፈቃድ አገልግሎት መርሐ ግብር የማጠቃለያና የእውቅና 
መድረክ ትናንት ሲካሄድ፤ በክረምት የበጎ ፈቃድ አገልግሎት 
ለተሳተፉ ወጣቶችና ተቋማት እውቅና ተሰጥቷል።  

እውቅና የተሰጣቸው አቅም የሌላቸውን አቅም 
እንዲያገኙ፣ ዕውቀት እንዲያገኙ፣ ጧሪ ቀባሪ የሌላቸው 
ከውርጭና ከፀሐይ እንዲጠበቁ በማድረግ ረገድ ከፍተኛ 
አስተዋፅዖ በማበርከታቸው ነው።  በአጠቃላይ ድጋፍ 

ለሚፈልጉ ደጋፊ ሆነው በመገኘታቸው እንደሆነ በመድረኩ 
ተገልጿል። 

በመድረኩ የሕዝብ ተወካዮች ምክር ቤት የጤና፣ 
ማኅበራዊ ልማት፣ ባሕልና ስፖርት ጉዳዮች ቋሚ ኮሚቴ 
አባላት፤ ሚኒስትር ዴኤታዎች፣ የክልል ቢሮ ኃላፊዎች፣ 
የወጣት አደረጃጀት አመራሮች እና በጎ ፈቃደኛ ወጣቶች 
ተገኝተዋል።  

የእውቅና ሥነ ሥርዓቱ

ሄለን ወንድምነው 

አዲስ አበባ፡- በሀገር አቀፍ ደረጃ ለሕክምና የሚውል 
የደም እጥረት በማጋጠሙ ማኅበረሰቡ ደም እንዲለግስ 
የኢትዮጵያ ደምና ኅብረ ኅዋስ ባንክ አገልግሎት ባቀረበው 
ጥሪ መሠረት የኢፕድ ሠራተኞች ደም ለገሱ።

ከኢትዮጵያ የደምና ኅብረ ኅዋስ ባንክ አገልግሎት 
ሲስተር ሰናይት ፍቃዱ በደም ልገሳ መርሐ ግብሩ 
ባስተላለፉት መልዕክት፤ ማኅበረሰቡ ያለው ግንዛቤ አናሳ 
መሆን፣ በተለያዩ የሀገሪቱ አካባቢዎች ያለው የፀጥታ 
ስጋት እና ሌሎች ምክንያቶች ለደም እጥረት መከሰት 
ምክንያት ናቸው፡፡

በሀገር አቀፍ ደረጃ ለሕክምና የሚውል የደም እጥረት 
በማጋጠሙ ማኅበረሰቡ ደም እንዲለግስ የኢትዮጵያ ደምና 
ኅብረ ኅዋስ ባንክ አገልግሎት አቅርቧል ያሉት ኃላፊዋ፤ 
በቀረበው ጥሪ መሠረት “የሕይወት ስጦታ የሆነውን ደም 
እንለግስ” በሚል መሪ ሃሳብ የኢፕድ ሠራተኞች ደም 
በመለገስ ላሳዩት ምላሽ ምሥጋና አቅርበዋል፡፡

ደም የሚያስፈልጋቸው ሰዎች ቁጥር መጨመሩን 
የጠቆሙት ሲስተር ሠናይት፤ በአንጻሩ ወደሕክምና 
ተቋማት የሚገባው የደም መጠን መቀነሱ በሕክምና 
አገልግሎት አሰጣጥ ላይ ችግር እየፈጠረ መሆኑን 
አስረድተዋል።

የተፈጠረውን የደም እጥረት ለመቅረፍ በትምህርት 
ቤቶች፣ መንግሥታዊና መንግሥታዊ ባልሆኑ ተቋማት 
ኅብረተሰቡ ደም እንዲለግስ ግንዛቤ የመፍጠርና ደም 
የማሰባሰብ ሥራ እየተሠራ መሆኑን ተናግረዋል።

አንድ ሰው 450 ሚሊ ሊትር ደም ሲለግስ የሦስት 
ሰው ሕይወት ማዳን እንደሚችል ማኅበረሰቡ ሊረዳ 
ይገባል ያሉት ሲስተር ሠናይት፤ በየሕክምና ተቋማቱ 
የደም ሕክምና ለሚፈልጉ ታካሚዎች የሚተካውን ደም 
በመስጠት የማይተካውን ሕይወት የማዳን ሥራ መሆኑን 
በመረዳት ሁሉም ማኅበረሰብ በበጎ ፈቃደኝነት ደም 
ሊለግሱ እንደሚገባ ጥሪ አቅርበዋል፡፡

የኢትዮጵያ ፕሬስ ድርጅት ሠራተኞች ደም ለገሱ

ደም ከለገሱት መካከል ‘የዘ ኢትዮጵያን ሄራልድ’ 
ጋዜጣ ምክትል ዋና አዘጋጅ ዘካሪያስ ወልደማርያም፤ 
ከባለፉት 10 ዓመታት ጀምሮ በየሦስት ወሩ በበጎ 
ፈቃደኝነት ደም መለገሳቸውን ገልጸዋል፡፡ 

ደም የምለግሰው ደስ ብሎኝ እና አምኜበት ነው 
ያሉት ምክትል ዋና አዘጋጁ፤ በደም እጥረት ምክንያት 
ሕይወታቸውን የሚያጡ ሰዎችን ከመታደጌም ባለፈ ደም 
በምለግስበት ወቅት በማገኘው ነፃ ሕክምና እና ግንዛቤ 
ጤናዬን እንድጠብቅ አግዞኛል ብለዋል፡፡

አንድንድ ሰዎች ከግንዛቤ ማነስ የተነሳ ደም ለመለገስ 
እንደሚፈሩ ገልጸው፤ ለለጋሾች ደም ከመለገሳቸው በፊት 
የጤና ባለሙያዎች ምርመራ እና በቂ የምክር አገልግሎት 
ይሰጣሉ፡፡ በመሆኑም ደም መለገስ የሚያስገኘውን ዘርፈ 
ብዙ ጠቀሜታ በመረዳት መለገስ የሚችሉ ሰዎች ሁሉ 
በበጎ ፈቃደኝነት ደም በመለገስ የሰው ሕይወትን መታደግ 
እንደሚገባ አስታውቀዋል፡፡

የአዲስ ዘመን ጋዜጣ ማኔጂንግ ኤዲተር ወንድወሰን 
ሽመልስ በበኩላቸው፤ በተደጋጋሚ ደም በመለገስ የበርካታ 

ሰዎች ሕይወትን መታደግ እንደቻሉ አስታውሰው፤ ዛሬ 
የለገስኳት ደም፣ ባንክ ውስጥ እንዳስቀምጥኳት ገንዘብ 
በመሆኗ፤ ያስቀምጥኩትን በቸገረኝ ጊዜ እንደምጠቀም 
በማሰብ በቀጣይም ደሜን እየለገስኩ የሰው ልጆች 
ሕይወትን እታደጋለሁ ብለዋል፡፡

ጋዜጠኛ ማርቆስ በላይ በበኩሉ፤ በደም እጦት 
ምክንያት ሕይወታቸው የሚያልፈውን ዜጎች መታደግ 
በመቻሉ ደስተኛ መሆኑን ገልጾ፤ ደም መለገስ ማትረፍ 
እንጂ ማጉደል ባለመሆኑ በቀጣይም የሰው ልጆች 
ሕይወትን የመታደግ ተግባር አጠናክሬ እቀጥላለሁ 
ብሏል፡፡

በኢፕድ የዘርፈ ብዙ ጉዳዮች ጉዳይ ክፍል ኃላፊ 
ወይዘሮ ብርሃኔ ደመቀ በበኩላቸው፤ በሀገር አቀፍ ደረጃ 
የደም እጥረት በማጋጠሙ የኢፕድ ሠራተኞች ለተከታታይ 
አምስት ዓመታት ደም መለገሳቸውን አስታውሰው፤ 
የተቋሙን ሠራተኞች በማስተባበር በዓመት ሁለት ጊዜ 
ደም በመለገስ የሰው ልጆችን ሕይወት የመታደግ ተግባር 
ተጠናክሮ ይቀጥላል ብለዋል፡፡

አማን ረሺድ

አዲስ አበባ፦ በ10 ከተሞች በ47 ሚሊዮን 
ዶላር  ወጪ የኤሌክትሪክ ማሰራጫ ኔትዎርክ 
ማሻሻያ ፕሮጀክት ተግባራዊ ሊደረግ መሆኑን 
የኢትዮጵያ ኤሌክትሪክ አገልግሎት አስታወቀ፡፡ 

በኢትዮጵያ ኤሌክትሪክ አገልግሎት 
የፕሮጀክቶች ፖርቲፎሊዮ ማኔጅመንት ዳይሬክተር 
ለምለም ምስጋናው ለኢትዮጵያ ፕሬስ ድርጅት 
እንደገለጹት፤ በማሰራጫ መስመሮች እርጅና 
ምክንያት የሚያጋጥመውን የኃይል መቆራረጥ 
ችግር ለመቅረፍ በተያዘው  በጀት ዓመት በ10 
ከተሞች በ47 ሚሊዮን ዶላር  ወጪ የማሰራጫ 
(ዲስትሪቡሽን) ኔትዎርክ ማሻሻያ ፕሮጀክት 
ግንባታ ይከናወናል፡፡

ለፕሮጀክቱ ማስፈጸሚያ የሚውለው 45 
ሚሊዮን ዶላር የሚጠጋ ገንዘብ ከዓለም ባንክ 
የሚሸፈን መሆኑን ዳይሬክተሯ ጠቁሟ፤ ሁለት 
ሚሊዮን ዶላር ደግሞ ከተቋሙ ወጪ የሚደረግ 
መሆኑን አስታውቀዋል። 

ነቀምት፣ አምቦ፣ ሱሉልታ፣ ቢሾፍቱ፣ አሰላ፣ 
ደብረብርሃን፣ ዲላ፣ ሆሳዕና፣ አሶሳና ጅግጅጋ 
ከተሞች ፕሮጀክቱ የሚተገበርባቸው ከተሞች 
መሆናቸውን አመላክተዋል። 

እንደ ዳይሬክተሯ ገለጻ፤ በአሁኑ ጊዜ 
የማሰራጫ መስመሮች መልሶ ግንባታና አቅም 
ማሳደግ ፕሮጀክትን ለማከናወን ሥራ ተቋራጭና 
አማካሪ ድርጅት የመለየት ሥራ እየተከናወነ 
ይገኛል፡፡

በመልሶ ግንባታ ፕሮጀክቱ በንፋስ ምክንያት 
የሚቆራረጠውን የኃይል መቆራረጥ ችግርን 
ለመፍታት  የሲሚንቶ ምሰሶዎች እንደሚተከሉ 
ጠቁመዋል፡፡   

ፕሮጀክቱ እስከ ስምንት ወራት  ወደ ትግበራ 
እንደሚገባ ያነሱት ዳይሬክተሯ፤ ግንባታው በሁለት 
ዓመት ውስጥ እንደሚጠናቀቅ አስረድተዋል።

ፕሮጀክቱ በአጠቃላይ የ200 አዳዲስ 
ትራንስፎርመሮች ተከላ፣ የአንድ ሺህ 
ትራንስፎርመሮች መልሶ ግንባታና የአንድ ሺህ 
100 ኪሎ ሜትር የመካከለኛ ቮልቴጅ መስመር 
ማስፋፊያና ማሻሻያ ሥራን እንደሚያካትት 
ጠቅሰዋል። 

የመልሶ ግንባታ ፕሮጀክቶቹ ሲጠናቀቁ 
በከተሞቹ እያደገ የመጣውን የኤሌክትሪክ ኃይል 
ፍላጎት ያሟላል ያሉት ዳይሬክተሯ፤ በፕሮጀክቱ 
ሲጠናቀቅ ያልተቆራረጠ የኤሌክትሪክ አገልግሎት 
ለተጠቃሚዎች ለመስጠት እንደሚያስችል 
ገለጸዋል፡፡

በተጨማሪም በቴክኒክ ምክንያት የሚከሰት 
የኃይል ብክነትን ለመቀነስ ከፍተኛ እገዛ 
እንደሚኖረው አመልክተዋል፡፡

ፕሮጀክቱ የሚተገበረው በከተሞች ላይ በመሆኑ 
የኔትዎርክ ማሻሻያ ስፍራ ማግኘት ያስፈልጋል ያሉት 
ዳይሬክተሯ፤ ኅብረተሰቡ ፕሮጀክቱ በተያዘለት ጊዜ 
እንዲጠናቀቅ አስፈላጊውን ትብብር እንዲያደርግ 
ጥሪ አቅርበዋል፡፡ 

በ10 ከተሞች 
47 ሚሊዮን ዶላር 

የኤሌክትሪክ ማሰራጫ 
ኔትዎርክ የማሻሻያ 
ሥራዎች ሊሠሩ ነው 

ዜና

ራስወርቅ ሙሉጌታ 

አዲስ አበባ፤- ለገጠር ነዋሪዎች ከአካበቢ ብክለት ነፃ 
የሆነ የኃይል አማራጭ ለማቅረብ ከቡና ገለባ የተጀመረው 
ከሰል የማምረት ምርምር ውጤት ማስገኘቱ ተገለጸ። 

በኦሮሚያ ክልል በባሌ ዞን በርበሪ ወረዳ ሀሮዱማል 
ከተማ ከቡና ገለባ የተጀመረው ከሰል የማምረት ምርምር  
ውጤታማነት ተገምግሞ መረጋገጡን በወሎ ዩኒቨርስቲ 
መምህርና ተመራማሪ የሆኑት ረዳት ፕሮፌሰር ሳሙኤል 
ታደሰ ተናግረዋል። 

እንደ ተመራማሪው ማብራሪያ፤ እስካሁን ፕሮጀክቱ 
በተተገበረበት አካባቢ ካሉት ስድስት የቡና መፈልፈያና  
መቀሸሪያ ፋብሪካዎች ይወጣ የነበረው ገለባ ሲቃጠል 
አካባቢውን ሲበክል ቆይቷል። በአሁኑ ወቅት እነዚህ 
ፋብሪካዎች በሚወጣው ተረፈ ምርት ከሰል በማምረት 
ለገበያ ማቅረብ ተችሏል። ከሰሉ ከሌሎች የደን ውጤቶች 
ከሚገኘው ከሰል በተሻለ በአማካይ ከሦስት እስከ አራት 
ሰዓት የሚቆይና  ጭስ አልባ ነው።  

ፕሮጀክቱ የተተገበረው ሥራ አጥ በሆኑ 120 ወጣቶች 
ሲሆን ከእነዚህ ውስጥ 90 በመቶ ሴቶች ናቸው። በቀጣይ 
ፕሮጀክቱ ሙሉ ሲተገበር በቤተሰብ ደረጃ አምስት ሺ 
እንዲሁም በግለሰብ ደረጃ 30 ሺ ዜጎችን ተጠቃሚ 
የሚያደርግ ይሆናል።

 ወጣቶቹ የተደራጁት ከቡና አምራች አርሶ አደር 
ቤተሰቦች በመሆኑ ከቡና አቅራቢዎች ጋር በትብብር 
ለመሥራት የሚያስችል ይሆናል። ፕሮጀክቱ በትንሽ 

ሥልጠና ሊሠራ የሚችልና ከቡና ገለባ ባለፈ ሌሎች 
የሰብል ተረፈ ምርቶችም ላይ ሊተገበር የሚችል መሆኑንም 
ጠቁመዋል።  

በኦሮሚያ የቡና አምራቾች ኅብረት ሥራ ማኅበር 
የፕሮጀክት ኦፊሰር የሆኑት አቶ መከተ ካሳሁን በበኩላቸው 
የምርምር ውጤቱን በሌሎች አካባቢዎችም ለማስፋፋት 
እንቅስቃሴ መጀመሩን ተናግረዋል። ፕሮጀክቱ ከሁለት 
ዓመት በፊት ስምንት መሥሪያ ቦታዎች (ሼዶችን) 
በማዘጋጀት ስድስት ማኅበራትን በሥራ ፈጠራ እንዲሠማሩ 
በማድረግ የተጀመረ ነው ያሉት ኦፊሰሩ፤  ማኅበራቱም 
ሦስቱ ከሰል በማምረት እንዲሁም ሦስቱ ምድጃ በማምረት 
እንዲሳተፉ ተደርጓል።  

የማኅበሩ አባላትም በሚያገኙት ገቢ ራሳቸውን 
ከማስተዳደር ባለፈ ጥሪት ማፍራት ችለዋል። ላለፉት 
ሁለት ዓመታት በተሠራው ሥራም አካባቢውን ይበክል 
የነበረው ገለባ ጥቅም ላይ መዋል የቻለ መሆኑን አንስተው፤ 
በአካባቢው ለከሰል በሚል ሌሎች ዛፎችን  የመቁረጥ 
እንቅስቃሴም እየቀነሰ መጥቷል ብለዋል። 

በትግበራው ላይ ከፌደራል እስከ ወረዳ 
የሚመለከታቸው አካላት የተሳተፉበት መሆኑን ገልጸው፤ 
በአሁኑ ወቅት ውጤታማነቱን ከግምት በማስገባት 
በሌሎች አካባቢዎችም ለማስፋፋት የተጀመሩ ሥራዎች 
መኖራቸውን ገልጸዋል። 

በአሁኑ ወቅት የኤሌክትሪክ መቆራረጥ ካላጋጠመ 
አንድ ማኅበር በሰዓት እስከ ሦስት ኩንታል ከሰል እያመረተ 
ይገኛል። በውጤቱም አብዛኛው አባላት ከሥራ አጥነት 

 ከቡና ገለባ ከሰል ለማምረት የተደረገው ምርምር ውጤት አስገኘ 

ከመላቀቅ ሙሉ ለሙሉ ራሳቸውን እስከ ማስተዳደር 
መድረሳቸውን ተናግረዋል። የመጀመሪያው ማምረቻ 
ማሽን ከቻይና የመጣ ቢሆንም ከነዳጅና ኢነርጂ ሚኒስቴር 

ጋር በመሆን በሀገር ውስጥ ለመሥራት የተጀመሩ ሥራዎች 
መኖራቸውንም ጠቁመዋል። ኮርድ ኤድ በተባለ ግብረ 
ሠናይ ድርጅት ድጋፍ የተደረገ ምርምር መሆኑ ታውቋል፡፡

ማርቆስ በላይ 

አዲስ አበባ፡- የኢትዮጵያ ወጣቶችን የፈጠራ 
ሥራ ለማበረታታት የሚረዱ ፕሮጀክቶችን ማጠናከር 
እንደሚገባ ተገለጸ።

ሶልቭ ኢት የተሰኘ የወጣቶች የፈጠራ ውድድር 
የመጨረሻ ዙር አሸናፊዎች ሽልማት መርሐ-ግብር ትናንት 
ተካሂዷል፡፡

በወቅቱ በኢትዮጵያ የአሜሪካ ኤምባሲ የባሕል 
ጉዳይ ከፍተኛ ባለሙያ ስቴዋርት ዴቪስ እንደገለጹት፤ 
ወጣቶችን በፈጠራ ሥራቸው በማበረታታት ለተሻለ 
ውጤት ማብቃት ይቻላል። 

የአሜሪካ ኤምባሲ በሶልቭ ኢት ፕሮጀክት በኩል 
ወጣቶች የፈጠራ ሥራዎቻቸውን እንዲያሳድጉ ድጋፍ 
አድርጓል ያሉት ስቴዋርት፤ የኢትዮጵያ ወጣቶችን 
የፈጠራ ሥራዎች ለማበረታታት ድጋፍ እናደርጋለን ሲሉ 
ተናግረዋል።  

ለፕሮጀክቱ መሳካት የገንዘብ ድጋፍ፣ የግብዓቶችና 
የተለያዩ ድጋፎችን አድርገናል ያሉት ስቴዋርት፤ በቀጣይም 
ተመሳሳይ ድጋፎችን በማድረግ የኢትዮጵያውያን 
ወጣቶችን የፈጠራ ክህሎት ለማሳደግ ድጋፍ እናደርጋለን 
ብለዋል። 

ፕሮጀክቱ የፈጠራ ሥራዎችን ለማዳበርና ከተለያዩ 
ለወጣቶች የፈጠራ ሃሳቦቻቸውን ድጋፍ ለማድረግ 
ያስችላል ያሉት ባለሙያው፤ ድጋፉ ተጠናክሮ 
የሚቀጥልና የኢትዮጵያ ወጣቶችን የሚያበረታታ መሆኑን 
አመላክተዋል። 

የሶልቭ ኢት ፕሮጀክት ሥራ አስፈጻሚ ቤተልሔም 
ደሴ በበኩላቸው እንደገለጹት፤ እንደሀገር በቴክኖሎጂ 

የበለጸገ ማኅበረሰብ ለመገንባት ችግሮች ፈቺ የፈጠራ 
ሥራዎችን መደገፍ ይገባል፡፡

ፕሮጀክቱ በቴክኖሎጂ የበለጸገ ማኅበረሰብ 
በመገንባት ለማኅበራዊ ልማት የማዋል ዓላማ ያለው ነው 
ያሉት ቤተልሔም፤ ወጣት የሥራ ፈጣሪዎችን ማድረግ 
የበለጠ የሥራ ዕድልን ማስፋፋት ያስችላል ብለዋል፡፡

ሶልቭ ኢት ፕሮጀክት የሥራ ፈጠራ ዕድልና ድጋፍ 
በሌላቸው ወጣቶች ላይ የሚያተኩር መሆኑን ጠቁመው፤ 
በሁለት ዓመታትም ከሦስት ሺህ 700 በላይ ወጣቶች 
ለራሳቸውና ለማኅበረሰቡ ጠቃሚ ነገር እንዲፈጥሩ 
ማድረግ መቻሉን ገልጸዋል፡፡

በፈጠራ ሥራ ላይ ለሚያጋጥሙ ችግሮች የንግድ ሥራ 
ሥልጠና በመስጠት፣ የገንዘብ ድጋፍና የኢንቨስትመንት 
ትሥሥር በመፍጠር እንደሚሠሩ ተናግረዋል፡፡

በፈጠራ ሥራ ውድድሩ በስድስት ከተሞች የሚገኙ 
የከፍተኛ ትምህርት ተቋማት ተማሪዎችና ሌሎች 
ወጣቶች እንደተሳተፉ ገልጸው፤ ከሁለት ሺህ በላይ 
ተወዳዳሪዎች ተመዝግበው አራት ፕሮጀክቶች ለሽልማት 
መብቃታቸውን አስታውቀዋል። 

ፕሮጀክቶቹ በትምህርት፣ በጤና፣ በግብርናና 
በቴክኖሎጂ ላይ ያተኮሩ የፈጠራ ሥራዎችን የያዙ ናቸው 
ብለዋል።

ፕሮጀክቱ ከተለያዩ ክልሎች ለተውጣጡ ተሳታፊዎች 
የቴክኖሎጂ ዕውቀትና የተግባር ልምምድን ለመፍጠር 
ዕድል የፈጠረ መሆኑን ጠቁመዋል።

የፈጠራ ሥራዎቻቸውን ይዘው ለመጨረሻው 
ዙር ለደረሱ አራት ቡድኖች እንደየደረጃቸው ሽልማት 
የተሰጣቸው ሲሆን፤ በአጠቃላይ የአንድ ሚሊዮን ብር 
የገንዘብ ድጋፍ ተደርጎላቸዋል። 

የወጣቶችን ፈጠራ ለማበረታታት የሚረዱ 
ፕሮጀክቶችን ማጠናከር ይገባል

ዮርዳኖስ ፍቅሩ

አዲስ አበባ፡- ሴቶች፣ ሕጻናትና አረጋውያን ተጠ 
ቃሚነት ላይ ሲቪክ ማኅበራት ይበልጥ ውጤታማ 
እንዲሆኑ ግልፅ አሠራር እንደሚዘረጋ የአዲስ አበባ ሴቶች፣ 
ሕጻናትና ማኅበራዊ ጉዳይ ቢሮ አስታወቀ፡፡  

የአዲስ አበባ ሴቶች፣ ሕጻናትና ማኅበራዊ ጉዳይ ቢሮ 
ከሆፕ ፎር ጀስቲስ ኢትዮጵያ ጋር በመተባበር ያዘጋጀው 
የምክክር መድረክ ትናንት ተካሂዷል፡፡ 

የአዲስ አበባ ሴቶች፣ ሕጻናትና ማኅበራዊ ጉዳይ ቢሮ 
ዋና ኃላፊ ወይዘሮ ወይንሸት ዘሪሁን እንደገለጹት፤ በርካታ 
የሲቪል ማኅበረሰብ ድርጅቶች ከቢሮው ጋር ተፈራርመው 
እየሠሩ ናቸው፡፡ 

ድርጅቶቹ ለማኅበረሰቡ በርካታ አገልግሎቶችን 
እየሰጡ እንደሚገኙ አንስተው፤ መድረኩ የሲቪል 
ማኅበራቱ ያላቸውን አበርክቶ፣ ጥንካሬና ድክመት ለይቶ 
በጋራ እቅድ ከቢሮው ጋር አብሮ ለመጓዝ የሚያስችል 
መግባባትን የሚፈጥር እና ውጤታማነታቸውን 
የሚያሳድግ እንደሆነ ተናግረዋል፡፡

የቢሮው የማኅበራዊ ዘርፍ ምክትል ቢሮ ኃላፊ ወይዘሮ 
ገነት ቅጣው በበኩላቸው፤ ቢሮውና ሲቪል ማኅበራቱ 
በሕጻናት፣ ሴቶችና በሌሎችም ማኅበራዊ ዘርፎች ልዩ ልዩ 
ሥራዎችን በጋራ ሲሠሩ ቆይተዋል ብለዋል፡፡ 

በተናጠል በሚደረግ ድጋፍ የማኅበረሰቡን ችግር 
መቅረፍ አይቻልም ያሉት ኃላፊዋ፤ ማኅበረሰቡን 
በማገልገል ሂደት  የተሻለ ለውጥ ለማምጣት ተናቦና 
ተቀናጅቶ መሥራት ላይ ያሉ ችግሮችን ግልጽ አሠራር 
በመዘርጋት መፍታት እንደሚያሻ ተናግረዋል፡፡ 

የመንግሥትና የሲቪል ማኅበረሰቡን ሚና በመለየትና 
በጋራ ሊሠሩ የሚገባቸውንም በግልጽ በማስቀመጥ፣ 
የኅብረተሰቡን ክፍተት ለመሙላት የሁለቱም 
አካላት ዝግጁነት ያሻል ያሉት ኃላፊዋ፣ እጅ ለእጅ 
በመያያዝ በሚሠራው ሥራ የሚገኘውን ውጤት ከፍ 
እንደሚያደርገው እውን ነውም ብለዋል፡፡  

የሆፕ ፎር ጀስቲስ ኢትዮጵያ ዳይሬክተር አቶ ደረጀ 
ዘለቀ፣ እንደ ሀገር ያለንበት ሁኔታ የበርካታ ማኅበራትን 
ድጋፍና ተቀናጅቶ መሥራት የሚጠይቅ እንደሆነ ጠቅሰው፣ 
በከተማችን የተለያዩ ጉዳት የደረሰባቸው አረጋውያን፣ 
ሕጻናትና ሴቶችን ለማገልገልና ለውጥ ለማምጣት የቅንጅት 
ሥራው የግድ አስፈላጊ ነው ብለዋል፡፡  

የተጋላጭ ዜጎች ተጠቃሚነት ላይ የሲቪክ 
ማኅበራት ውጤታማነትን የሚያሳድግ 

ግልፅ አሠራር ይዘረጋል

አቶ ያሬድ ክብረት በቢሮው የፕሮጀክት ዝግጅት 
ክትትል ሐብት ማፈላለግ ዳይሬክቶሬት ዳይሬክተር 
በበኩላቸው፤ የሲቪል ማኅበረሰብ ድርጅቶች በዋናነት 
በልማት ፖሊሲ ውስጥ ያሉ የመንግሥት የፖሊሲ 
ክፍተትን ለመሸፈን የሚያግዙ አጋዥ ድርጅቶች ናቸው 
ሲሉ ተናግረዋል፡፡

የገቢ ምንጮቻቸውን በውጪ ሀገራት ላይ ያደረጉ 
ድርጅቶች ከውጪ በሚያገኙት ሀብት የኅብረተሰቡን 
ክፍተት ለመሙላት የሚያደርጉት ጥረትና የሚያስገኙት 
የውጪ ምንዛሪ አስተዋፅዖው ትልቅ እንደሆነ ጠቅሰው፤ 
ስለሆነም ከድርጅቶቹ ጋር የነበረውን የተበጣጠሰ ትብብር 
በተቀናጀ ሁኔታ መመራት እንዳለበት ጠቁመዋል፡፡ 

ለሁለት ቀናት በሚቆየውና ዛሬ በሚጠናቀቀው 
የምክክር መድረክ የተለያዩ ሲቪል ማኅበራት በየደረጃው 
የሚገኙ የቢሮው ኃላፊዎች የታደሙ ሲሆን፣ 50 
የሚሆኑ ሲቪል ማኅበራት መልካም ተሞክሮዎቻቸውን 
የሚያሳዩበት ዐውደ ርዕይም የሚካሄድ ይሆናል፡፡  

ወይዘሮ ወይንሸት ዘሪሁን

ከ1ኛ ገጽ የዞረ

ገጽ 4

ዜና

ላይ ተነጋግረው አያውቁም። ከፊታችን የተከመሩ 
ችግሮች ለመፍታት ከምክክር ውጪ ሌላ አማራጭ 
የለንም። 

አብሮ አንድ ሀገር ውስጥ ለመኖር ሀገሩ መሠረታዊ 
ሕጎች ላይ መስማማት ያስፈልጋል። ይህ እስከ አሁን 
አልተደረገም ያሉት ኮሚሽነሯ፤ ይህ ሀገራዊ ምክክር 
ግን መሠረታዊ ኢትዮጵያውያንን ሊያስተዳድሩ የሚገቡ 
ሕጎች እና እሴቶች ላይ ቁጭ ብሎ እንደ አንድ ሀገር አባል 
ለመጀመሪያ ጊዜ የመነጋገሪያ ዕድል ይፈጥራል ብለዋል።

በኢትዮጵያ ሀገራዊ ምክክር አዲስ፤ ሀገሩ ሰፊ ነው። 
ሕዝቡ በጣም ብዝኃነት ያለው እና ብዙ ግጭቶች 
የተተከሉበት ነው ያሉት ኮሚሽነር ሒሩት፤ ማንም 
ሊረዳ እንደሚገባው ሥራው በጣም ከባድ መሆኑን 
ጠቁመዋል። ነገር ግን ዐውዱ ከባድ ቢሆንም፤ የኮሚሽኑ 
አባላት በታሪክ አጋጣሚ የተሰጣቸው ኃላፊነት በቀላሉ 
የሚታይ እንዳልሆነ በመረዳት፤ በትጋት እየሠሩ መሆኑን 
ተናግረዋል።

እንደ ኮሚሽነር ሒሩት ገለፃ፤ ሥራው ለይምሰል ላይ 
ላዩን የሚሠራ አይደለም። ከፍተኛ ታሪካዊ ተጠያቂነትን 
የሚያስከትል ነው። ይህንን ግንዛቤ ውስጥ በማስገባት 

የገጠር መሬት አስተዳደርና አጠቃቀም ረቂቅ አዋጅ 
መሆኑን የጠቅላይ ሚኒስትር ጽሕፈት ቤት አስታውቋል።

የአርሶ አደሩን፣ ከፊል አርብቶ አደሩን እና የአርብቶ 
አደሩን የኑሮ ደረጃ ሀገሪቱ ከደረሰችበት ኢኮኖሚያዊ፣ 
ፖለቲካዊና ማኅበራዊ እድገት ጋር ለማጣጣም እንዲቻል 
የገጠር መሬት አስተዳደርና አጠቃቀም ሥርዓት መዘርጋት 
እንደሚገባ ተገልጿል።

የባለመብቶችን የይዞታ ዋስትና ለማጠናከርና 
የገጠር መሬት ምዝገባና መረጃን ጥራቱን በጠበቀ 
መልኩ በማደራጀት ከመሬት አጠቃቀም ጋር የሚነሱ 
አለመግባባቶች የሚፈቱበትን ሥርዓት ማበጀት 
እንደሚገባ ምክር ቤቱ ገልጿል። 

የተለያዩ የሀገሪቱን የሥነ-ምሕዳር ቀጠናዎችን 
ያገናዘበ ዘላቂ የገጠር መሬት አጠቃቀም ሥርዓት 
በመዘርጋት የዛሬው ትውልድ ተጠቃሚነት የመጪውን 
ትውልድ ጥቅም የማይጎዳ መሆኑን የሚያረጋግጥ ረቂቅ 
አዋጅ ተዘጋጅቶ መቅረቡን ተጠቁሟል።

ምክር ቤቱም በቀረበው ረቂቅ አዋጅ ላይ በሰፊው 
ከተወያየ በኋላ ግብዓቶችን በማከል ይፀድቅ ዘንድ 
ለሕዝብ ተወካዮች ምክር ቤት እንዲተላለፍ በሙሉ 
ድምፅ መወሰኑን ጽሕፈት ቤቱ አስታውቋል። 

በሌላ በኩል የሚኒስትሮች ምክር ቤት በግል ዳታ 
ጥበቃ ረቂቅ አዋጅ ላይ መወያየቱ ተገልጿል።

ግለሰቦች በግል መረጃ ላይ ያላቸውን መብት በዝርዝር 
የሚደነግግ ሕግ ባለመኖሩ የኢትዮጵያን የግል ዳታ ጥበቃ 
ሥርዓት ዓለም አቀፋዊ ደረጃዎችን በጠበቀ መልኩ 
በመገንባት ፋይዳው ዘርፈ ብዙ መሆኑ ተመላክቷል።

የግል ዳታ ጥበቃ ባሕልና አሠራርን በማጎልበት 

517 ሺህ ግብር ከፋዮች ውስጥ 461 ሺህ የ ’ሐ’ ደረጃ 
ግብር ከፋዮች ሲሆኑ ቀሪዎቹ ደረጃ ’ሀ’ እና ’ለ’ ናቸው።

ግብር ከፋዮች በታማኝነት እንዲከፍሉ የግንዛቤ 
ማስጨበጥ ሥራዎች ቢሠሩም በዘርፉ ችግሮች 
እንደሚስተዋሉ ጠቁመው፤ በተለይም ቀጥተኛ 
ያልሆኑ ታክሶችን በታማኝነት ማስገባት ላይ ክፍተቶች 
መኖራቸውን ገልጸዋል።

ክልሉ የግብር ከፋዮችን አሰባሰቡ ላይ ለውጥ 
ለማምጣት የማበረታቻ ሥርዓት ተግባራዊ በመደረግ 
ላይ ነው ያሉት ኃላፊዋ፤ በተለይም ተጠቃሚው ደረሰኝ 
መቀበልን ባሕል እንዲያደርግ እየተሠራ ነው ብለዋል።

ዘርፉን በቴክኖሎጂ የታገዘ ለማድረግ የሚያስችሉ 
ሥራዎች በመሥራት ላይ መሆኑን ተናግረው፤ በተለይም 
የግብር ውሳኔና የታክስ አሰባሰብ በቴክኖሎጂ የታገዘ 

ቃልኪዳን አሳዬ

አዲስ አበባ፦ በደን ልማት ዘርፍ እየተከናወነ ባለው 
ሥራ ኢትዮጵያ እ.አ.አ እስከ 2030 ድረስ ከካርበን ሽያጭ 
100 ሚሊዮን ዶላር ገቢ ታገኛለች ተብሎ እንደሚጠበቅ 
የኢትዮጵያ ደን ልማት አስታወቀ፡፡

በኢትዮጵያ ደን ልማት ብሔራዊ የ”ሬድ ፕላስ” 
ፕሮግራም አስተባባሪ ይተብቱ ሞገስ (ዶ/ር) ለኢፕድ 
እንደለጹት፤ የካርበን ሽያጭ ደንን ከጭፍጨፋ 
በመከላከልና በማልማት የካርበን ልቀትን በመቀነስ 
ለሚከናወነው ሥራ የሚከፈል ዓለም አቀፍ ክፍያ ነው።

ኢትዮጵያ በደን ልማት ዘርፍ እያከናወነች ባለው 
ውጤታማ ሥራ እ.ኤ.አ እስከ 2030 ከካርበን ሽያጭ 100 
ሚሊዮን ዶላር ገቢ እንደምታገኝ ይጠበቃል ብለዋል፡፡

ዓለም ባንክና ኖርዌይን የመሳሰሉ ሀገራት 
በሚያከናውኑት ክፍያ አማካኝነት በኢትዮጵያ 
እየተከናወነ ባለው የደን ልማት ሥራ ባለፉት 10 ዓመታት 
በተለያየ መልክ ከዘርፉ 150 ሚሊዮን ዶላር ገቢ ማምጣት 
እንደተቻለ አስታውቀው፤  በቅርቡ ኖርዌይ የ25 ሚሊዮን 
ዶላር ለመስጠት መስማማቷን ጠቁመዋል፡፡

ከተለያዩ የዓለም ኩባንያዎች ጋር በጋራ በመሥራት 
ላይ እንገኛለን ያሉት ዶክተር ይተብቱ፤ በቅርቡ በኦሮሚያ 
ክልል እየተከናወነ በሚገኘው የደን ጥበቃ ከዓለም ባንክ 
ጋር የ40 ሚሊዮን ዩሮ ክፍያ ስምምነት መደረሱን 
ገልጸዋል።

የካርበን ሽያጭ ክፍያ የረጅም ጊዜ የደን ልማት ሥራን 
የሚጠይቅ ሲሆን፤ ካርበን እንደማንኛውም እንደበቆሎ 
ወይም ቡና ዋጋ ወጥቶለት እንደ ገበያው ሁኔታ የሚሸጥና 
ገቢ የሚያስገኝ ዘርፍ ነው ሲሉ አስረድተዋል።

ከዘርፉ ተጨማሪ ገቢ ለማግኘት በደቡብ ምዕራብ 
ሕዝቦች ክልል አንድ ሚሊዮን ሄክታር ደንን በመከለል 
በአካባቢው ለሚኖረው ማኅበረሰብ የኑሮ ማሻሻያ 
ድጋፍ በመስጠት እንዲያስተዳድሩት እየተደረገ መሆኑን 
አንስተዋል፡፡

ሀገሪቱ ከካርበን ሽያጭ የምታገኘውን ገቢ ለማሳደግ 
በሀገር አቀፍ ደረጃ የተጀመረው የአረንጓዴ አሻራ 
መርሐ-ግብርን ይበልጥ ማጠናከር እንደሚገባ መልዕክት 
አስተላልፈዋል። 

ኢትዮጵያ ብሔራዊ የካርበን ማዕከልን በማቋቋም 
በሀገር ውስጥና በውጭ የሚገኙ ባለሙያዎችን አደራጅታ 
መሥራት ብትችል በየዓመቱ ከዘርፉ በቢሊዮን የሚቆጠር 

ኢትዮጵያ 
ከካርበን ሽያጭ 100 ሚሊዮን 

ዶላር ገቢ ታገኛለች ተብሎ 
ይጠበቃል

ዶላሮችን ማግኘት የምትችልበት ዕድል እንደሚፈጠር 
አመልክተዋል።

ኢትዮጵያ የካርበን ልቀትን ለመቀነስ በፓሪስ 
የገባችውን ቃል ከመፈጸም ባለፈ በደኖቿ አማካኝነት 
ለቀጣናውና ለዓለም ሀገራት የምታበረክተው ንጹሕ አየር 
የተሻለ ገቢ እንዲያስገኝ በይበልጥ እንደሚሠራ ገልጸዋል።

እንደ ዶክተር ይተብቱ ገለጻ፤ ከጊዜ ወደጊዜ 
እየጨመረ የመጣውን የዓለም ሙቀት መጠን ለመቀነስ 
ያደጉ ሀገራት በማደግ ላይ ላሉና በደን ልማት ዘርፍ 
ተሳትፎ ለሚያደርጉ ሀገራት የካርበን ሽያጭ ክፍያ 
ያከናውናሉ።

ክፍያውም ደን ለአካባቢውና ለአየር ንብረት 
ሚዛናዊነት ጥበቃ በያዘው የካርበን መጠን በቶን ተለክቶ 
የሚከናወን ነው ያሉት ዶክተር ይተብቱ፤ ኢትዮጵያም 
በተለያዩ ጥብቅ ደኖቿ አማካኝነት ካርበን ለዓለም ባንክ 
እየሸጠች ገቢ ታገኛለች ብለዋል። 

 ዶክተር ይተብቱ ሞገስ

የሚኒስትሮች ምክር ቤት በገጠር መሬት...
ተዋናይ በሆኑ አካላት መብትና ግዴታ የሚደነግግ የሕግ 
ማዕቀፍና የማስፈጸሚያ ሥርዓት መዘርጋት ውጤታማ 
የዲጂታል ኢኮኖሚን ለመገንባት የሚረዳ በመሆኑ ረቂቅ 
አዋጅ መዘጋጀቱ ተብራርቷል፡፡ 

የሚኒስትሮች ምክር ቤት በረቂቅ አዋጁ ላይ በሰፊው 
ከተወያየ በኋላ ግብዓቶችን በማከል ይፀድቅ ዘንድ 
ለሕዝብ ተወካዮች ምክር ቤት እንዲተላለፍ በሙሉ 
ድምፅ መወሰኑን የጠቅላይ ሚኒስትር ጽሕፈት ቤት 
አስታውቋል። 

በመጨረሻም የሚኒስትሮች ምክር ቤት የተወያየው 
በልዩ ኢኮኖሚ ዞን ረቂቅ አዋጅ ላይ ሲሆን፤ አሁን በሥራ 
ላይ ያለውን የኢንዱስትሪ ፓርኮች ሥርዓት ወደ ልዩ 
የኢኮኖሚ ዞን ሥርዓት በማሸጋገር የአገራችንን ኢኮኖሚ 
ዕድገት ፍጥነት ማላቅ አስፈላጊ ሆኖ ተገኝኝቷል ሲል 
ጽሕፈት ቤቱ በመግለጫው አመላክቷል።

የልዩ ኢኮኖሚ ዞን መርሐ ግብር ቀልጣፋና አመቺ 
የኢንቨስትመንት እንዲሁም የንግድ ከባቢ ሁኔታ 
ለመፍጠር አይነተኛ መሣሪያ መሆኑ እንደታመነበት 
ጠቁሞ፤ በዓለም አቀፍ የንግድ እሴት ሰንሰለት 
የኢትዮጵያን ተጠቃሚነት ለማጎልበት፣ በቀጣናዊ የንግድ 
ትስስር ውጤታማ በሆነ መንገድ የመወዳደር አቅምን 
ለማጠናከር እንዲሁም ስትራቴጂያዊ በሆኑ አካባቢዎች 
የሚመሠረቱ ልዩ የኢኮኖሚ ዞኖችን ልማት አስተዳደርና 
ቁጥጥር የሚመራ ረቂቅ አዋጅ ተዘጋጅቶ ለምክር ቤቱ 
መቅረቡ ተገልጿል።

ምክር ቤቱም በቀረበው ረቂቅ አዋጅ ላይ በሰፊው 
ከተወያየ በኋላ ግብዓቶችን በማከል ይፀድቅ ዘንድ 
ለሕዝብ ተወካዮች ምክር ቤት እንዲተላለፍ በሙሉ 
ድምፅ መወሰኑን የጠቅላይ ሚኒስትር ጽሕፈት ቤት 
አስታውቋል።

በኦሮሚያ በሩብ ዓመቱ ከ24 ነጥብ...
ከ1ኛ ገጽ የዞረ ለማድረግ ሰፊ ሥራ ተሠርቷል ሲሉ ወይዘሮ መስከረም 

ጠቁመዋል። 
ቀደም ሲል የደረጃ ’ሐ’ ግብር ከፋዮች በገጽ ለገጽ 

ይስተናገዱ እንደነበር በመግለጽ፤ ዘንድሮ የግብር ውሳኔን 
ማውጣት የሚያስችል ሥርዓት በመዘርጋቱ ግብር ከፋዩ 
በቴሌ ብር አማካኝነት እንደሚከፍል ተናግረዋል።

በዘንድሮው ዓመት የታቀደውን 144 ቢሊዮን 
ብር ገቢ ለማሳካትም ሰፊ ርብርብ በመደረግ ላይ 
መሆኑን የገለጹት ኃላፊዋ፤ በተለይም የቤት ለቤት 
ግብር አሰባሰብ፣ ግብር ከፋዩን የማነቃቃትና የማሳወቅ 
ሥራዎች ይሠራል ብለዋል።

በተጨማሪም የታክስ ኦዲትና ሕግን በስፋት 
ተግባራዊ ለማድረግ በስፋት የሚሠራበት መሆኑን 
ጠቅሰው፤ ግብር ከፋዩም ደረሰኝ በመስጠት 
ኃላፊነቱን እንዲወጣ ቁጥጥርና ክትትል እንደሚደረግ 
አመላክተዋል።

‹‹ ከፊታችን የተከመሩ ችግሮች ለመፍታት ከምክክር ውጪ...
ከ1ኛ ገጽ የዞረ ሥራውን በአግባቡ ለመሥራት የሌሎች አገሮችን ብሔራዊ 

ምክክሮች አካሔድ የማጥናት ሥራ ተከናውኗል። 
በሌሎች ሀገሮች ያልተሳኩባቸውን ሁኔታዎች በመለየት፤ 
የኢትዮጵያን ሀገራዊ ምክክር የተሳካ ለማድረግ በየክልሉ 
በመውረድ የሚከናወንበትን ሁኔታ በሚመለከት ሃሳብ 
የማሰባሰብ ሥራም ተሠርቷል። 

‹‹ከሁሉ በፊት ባለድርሻ አካላት ይህንን ምክክር 
እንዴት ታዩታላችሁ? በምን መልክ ቢካሔድ የሚበጅ 
ይመስላችኋል? እያልን አንድ ዓመት የፈጀ የማማከር ሥራ 
ሠርተናል። ያንን ካደረግን በኋላ ከየቦታው ያገኘነውን 
መረጃ ይዘን የብሔራዊ ምክክር መንገዱን አካሔድ 
ነድፈናል።›› ያሉት ኮሚሽነር ሒሩት፤ ይህ አካሔድ 
በጣም አድካሚ መሆኑ ቢታወቅም ሀገራዊ ምክክሩ 
ሲካሔድ የጎደለው ነገር ነበር እንዳይባል የተቻላቸውን 
ሁሉ እንደሚሠሩ ጠቁመዋል። 

ምንም ዓይነት ምክክር በሌለበት ሀገር ላይ ሲሠራ 
ትልቁ ነገር እንዲህ ዓይነት ሂደት በትክክለኛው መንገድ 
ማስጀመር መሆኑን ተናግረዋል።

ሀገራዊ ምክክሩ ታሪካዊ አጋጣሚ መሆኑን 
ማስታወስ ያስፈልጋል።ከዚህ አኳያ ለመጀመሪያ 
ጊዜ የሚካሔደው ሀገራዊ ምክክር አዲስ የፖለቲካ 

ጅማሮን መፍጠሪያ አጋጣሚ ይሆናል የሚል እምነት 
እንዳላቸውም ጠቁመዋል። 

‹‹ከየወረዳው እያስወከልን መጥተናል። ከዛ በኋላ 
ጉባኤው ላይ የሚወሰኑ ውሳኔዎች የኢትዮጵያ ሕዝብ 
ውሳኔዎች ናቸው። እነዛን ውሳኔዎች መንግሥት 
ያስፈፅማል። በምክክር ሒደቱ መግባባት የሚያቅተን 
ጉዳይ ላይ ደግሞ በሪፈረንደም ወይም በሌላ አማራጭ 
ሊፈታ ይችላል።›› ብለዋል። 

  እንደኮሚሽነሯ ገለፃ፤ በዚህ ሀገራዊ ምክክር ቁጭ 
ብሎ መመካከር አስፈላጊ መሆኑን ማመን እና መቀበል፤ 
የራስን ድምፅ ማጉላት ብቻ ሳይሆን የሌላውንም 
ድምፅ ማዳመጥ እንደሚገባ ማወቅ፤ በዚህ ላይ ንግግር 
ለማድረግ መስማማት ያስፈልጋል። 

 በተወሰኑ ነገሮች ላይ መስማማት ከተገኘ 
በእርሳቸው በኩል ሙከራቸውና ጥረታቸው ውጤት 
አስግኝቷል የሚል እምነት እንዳላቸው ተናግረዋል። 

በመጨረሻም ምክክሩ ለመጀመሪያ ጊዜ እንደአንድ 
ሀገር በጋራ የሚታሰበው ይሔ ነው ብሎ ለማስቀመጥ 
ያስችላል ካሉ በኋላ የኮሚሽኑ ፈተና ይሆናል ያሏቸውንም 
ዘርዝረዋል። የኮሚሽኑ ፈተና በሒደቱ ላይ ጥርጣሬ 
ያላቸው ቡድኖችን ወደ ምክክሩ ማምጣት ነው። ሌላው 

በኢትዮጵያ ብቻ ሳይሆን በዓለም ላይ ችግር እየፈጠረ 
የመጣው የሐሰተኛ መረጃ እና የውሸት ዜና ነው። 

የተቸገረች ሀገር ላይ ተጨማሪ የሐሰት ወሬ በመንዛት 
ነገሮችን የሚያወሳስቡ ሚዲያዎች ለኢትዮጵያ ሲሉ 
ከድርጊታቸው መታቀብ አለባቸው ያሉት ኮሚሽነሯ፤ 
በተለይ የትምህርት ዕድል አግኝቶ፤ የተማረው 
የኅብረተሰብ ክፍል በአንድ ጉዳይ ላይ አቋም ከመያዙ 
በፊት ትክክለኛ መረጃ መሆኑን የማጣራት ኃላፊነት 
እንዳለበት መረዳት ይኖርበታል ብለዋል። 

አንብቦ መረዳት የሚችል ሁሉ፤ የሚሰማውን ነገር 
በትክክለኛ መረጃ ላይ የተመረኮዘ መሆኑን መጠየቅ 
እንዳለበት ጠቁመው፤ በትክክለኛ መረጃ ላይ የተመሠረተ 
አስተሳሰብ ያዋጣል። በተሳሳተ መረጃ ላይ ተመሥርቶ 
ስሜታዊ አስተሳሰብን ማራገብ ያሉትን ችግሮች የበለጠ 
እንደሚያወሳስብ አብራርተዋል።          

በአጭር ጊዜ ውስጥ በግጭት ምክንያት የፈራረሱ 
ሀገሮች ታይተዋል። የእነርሱ ዕጣ ፈንታ ኢትዮጵያ ላይ 
እንዳይደርስ በሀገራዊ ምክክሩ በጎ ማሰብ፤ አፍራሽ 
ከመሆን ይልቅ ገንቢ መሆን፤ እያንዳንዱ ሰው እንደዜጋ፣ 
እንደቤተሰብ አባል፣ እንደቤተሰብ መሪ አገሩን ለማዳን 
ጥረት ማድረግ እንዳለበትም አሳስበዋል። 



ከአዲስ አበባ ከተማ  አስተዳደር ባህል፣ኪነጥበብ እና 
ቱሪዝም ቢሮ ጋር በመተባበር በየሳምንቱ የሚታተም

አፍሪቃዊቷ መልኅቅ

የው
ስጥ

 ገጾ
ች

የቅዳሜ መጽሔት
አገልግል

6ገጽ

ዳንኤል ዘነበ 

በዓለም ለ44ኛ ጊዜ በኢትዮጵያ ደግሞ ለ36ኛ 
ጊዜ የሚከበረውን የዓለም የቱሪዝም ቀን ከጥቅምት 
20 እስከ 22 ቀን 2016 ዓ.ም ለሦስት ቀናት በአዲስ 
አበባ በተለያዩ መርሐ ግብሮች ለማክበር የአዲስ አበባ 
ባሕል ኪነጥበብና ቱሪዝም ቢሮ  የቅድመ ዝግጅት 
ሥራዎችን አከናውኗል። ከሰሞኑ ቢሮው ይሄንኑ 
አስመልክቶ ለመገናኛ ብዙኃን ማብራሪያ ሰጥተዋል። 
በእለቱ የአዲስ አበባ ባሕል ኪነጥበብና ቱሪዝም 
ቢሮ ምክትል ኃላፊ አቶ ሀፍታይ ገብረእግዚአብሔር 
እንደገለጹት፣ በአዲስ አበባ ከተማ የሚገኙ የቱሪዝም 
መዳረሻ ቦታዎችን በተገቢው መንገድ ለመጠቀም 
ቢሮው የተለያዩ ፕሮጀክቶችን ቀርፆ እየተንቀሳቀሰ 
ነው፡፡ በከተማዋ እየተሠሩ ያሉትም ሆነ ወደፊት 
የሚሠሩ የልማት ሥራዎች የከተማዋን ገጽታ ከመቀየር 
ባለፈ፣ ለቱሪዝም ዘርፍ ትልቅ አስተዋፅዖ ይኖራቸዋል፡፡ 
በዚህም በተለይም ከተማዋ ያሏትን የቱሪዝም ሀብቶች 
በማስተዋወቅ የሀገር ውስጥና የውጭ ጎብኚዎችን ቁጥር 
ለመጨመር እየሠራ ይገኛል ብለዋል።  

 አቶ ሀፍታይ፣ የቱሪዝም ዘርፍ በየወቅቱ አዳዲስ 
ሥራዎችን ማፍለቅና ነባሮቹን ደግሞ ይበልጥ ሳቢና 
ምቹ ማድረግ የሚጠይቅ መሆኑን ገልጸዋል። ቢሮውም 
ከተለያዩ ሀገሮች የሚመጡ ቱሪስቶችን ለመሳብ 

የቱሪዝም መዳረሻ ቦታዎችን እንዲሁም የተለያዩ 
መስህቦችን እንደ አዲስ በመሥራት የቱሪዝም ዘርፉን 
እያሳደገ እንደሚገኝም ተናግረዋል፡፡ በአዲስ አበባ 
ለሦስት ቀናት በተለያዩ ሁነቶች የሚከበረው የዓለም 
ቱሪዝም ቀን የከተማዋን የቱሪዝም እንቅስቃሴ ብሎም 
በከተማዋ የሚገኙ ሙዚየሞችን፣ ታሪካዊ ቅርሶችንና 
መሠል ተግባራትን ለማስተዋወቅ በእጅጉ የሚያግዝ 
ስለመሆኑም አመልክተዋል ።

በአዲስ አበባ የሚከበረው የዓለም ቱሪዝም 
ቀን በተለያዩ መርሐ ግብሮች የሚከበር መሆኑን 
የጠቆሙት  አቶ ሀፍታይ ፤ በዚህ ፌስቲቫል ከሚኖሩት 
ዝግጅቶች መካከል መሪ ቃሉን መነሻ ያደረገ ጥናታዊ 
ጽሑፍ /ሲምፖዚየም/ አንዱ ነው ። በሲምፖዚየሙ 
በዘርፉ የተለያዩ ጥናቶችን ያካሄዱና ከአዲስ አበባ 
ዩኒቨርሲቲ የተውጣጡ ምሑራንን ጨምሮ የተለያዩ 
ባለድርሻ አካላት ይሳተፉበታል። የቱሪስት አገልግሎት 
ተደራሽነት፣ ተወዳዳሪነት፣ ተግዳሮቶችና መፍትሔዎች 
ላይ ያተኮረ ውይይትም እንዲሁ በዘርፉ ከተሠማሩ 
ሙያተኞች ጋር የሚካሄድ ይሆናል ። 

አክለው፤ በፌስቲቫሉ ሌላው የሚኖረው 
ዝግጅት የሚስ ቱሪዝም የቁንጅና ውድድር ሲሆን ፤ 
በቁንጅና ውድድሩ በቀጣይም አዲስ አበባን ለአንድ 
ዓመት የማስተዋወቅና የቱሪዝም ዘርፉን ለማሳደግ 
በሚከናወኑ ተግባራት ላይ የተለያዩ የንቅናቄ 

ሥራዎችን የምትሠራ የሚስ ቱሪዝም አዲስ አበባ ቆንጆ 
እንደምትመረጥ ገልጸዋል። በተጨማሪም የቱሪስት 
አገልግሎት ሰጪ ተቋማት ምርትና አገልግሎታቸውን 
የሚያስተዋውቁበት፣ ለገበያ የሚያቀርቡበትና የገበያ 
ትስስር የሚፈጥሩበት ዐውደ ርዕይ   እንደሚካሄድም 
አቶ ሀፍታይ ተናግረዋል ። 

“በዐውደ-ርዕዩ ላይ የቱሪስት አገልግሎት ሰጪ 
ተቋማት፣ ሆቴሎች፣ አስጎብኚ ድርጅቶች፣ የዕደ 
ጥበብ አምራቾችና ጋለሪዎች ሥራዎቻቸውን ይዘው 
የሚቀርቡ ይሆናል። ይህም ምርትና አገልግሎት 
ከማስተዋወቅ ባለፈ ሀገራዊ ምርቶችን የደረሱበት 
የዘመናዊነትና የጥራት ደረጃ የሚተዋወቅበትም 
ከመሆኑም በተጓዳኝ፤ በዘርፉ የተሠማሩ የፌዴራልና 
የአዲስ አበባ የሙያ ማኅበራትም እንዲሁ በዐውደ-
ርዕዩ ላይ የሚሳተፉበትም ነው። በመሆኑም የሥራ 
እድል ለሚፈጥሩ ተቋማት ሙያተኞችን ለማግኘትና 
ለማስተሳሰር ያግዛልም”  የሚሉት ምክትል የቢሮ 
ኃላፊው፤ ጥቅምት 20 ቀን 2016 ዓ.ም በአዲስ አበባ 
መስቀል አደባባይ የበዓሉ የመክፍቻ ሥነ ሥርዓት 
የሚካሄድ መሆኑንም አስታውቀዋል። የመርሐ ግብሩ 
ማጠቃለያ ላይ በቱሪዝም ዘርፉ ላይ የላቀ አስተዋፅዖ 
ያበረከቱ መንግሥታዊና መንግሥታዊ ላልሆኑ 
ተቋማት፣ ማኅበራትና ግለሰቦች እውቅናና ሽልማት 
እንደሚበረከትላቸውም ኃላፊው ጠቁመዋል ። 

“ ከተማዋ ያሏትን የቱሪዝም ሀብቶች በማስተዋወቅ  የጎብኚዎችን 
ቁጥር ለመጨመር እየተሠራ ነው”

- አቶ ሀፍታይ  ገብረ እግዚአብሔር

ቤተኛው ስጋ ላኪ

- የሀገራዊ ምክክር ኮሚሽን ኮሚሽነር
  ሒሩት ገብረስላሴ

ለመጀመሪያ ጊዜ 
የሚካሔደው ሀገራዊ ምክክር 
አዲስ የፖለቲካ 
ጅማሮን መፍጠሪያ 
አጋጣሚ ይሆናል

‹‹
››

ነጣቂው



የዘመን እንግዳ 
       አዲስ ዘመን   ቅዳሜ ጥቅምት 17 ቀን 2016 ዓ.ምገጽ 6

ወቅታዊ እና ቃለ ምልልሶች

ወደ ገጽ 7 ዞሯል

ፎ
ቶ

 ፡
- ገ

ባቦ
 ገ

ብ
ሬ

አዲስ ዘመን፡- ከልጅነት ሕይወትዎ እንጀምር 
አስተዳደጎት እንዴት ነበር?

ኮሚሽነር ሒሩት፡- ለቤተሰቦቼ ሶስተኛ ልጅ ነኝ።  
የተወለድኩት ትምህርትን በሚወድ ቤተሰብ ውስጥ ነው። 
በዚህ ዕድለኛ ነኝ፤ እናት እና አባቴ ብቻ ሳይሆኑ አያቶቼ 
በሙሉ ዕውቀትን የሚያከብሩ ናቸው፡፡ በእኛ ቤተሰብ ውስጥ 
ሰውን የሚያስከብረው መማር ብቻ ነው የሚል አስተሳሰብ 
አለ።እንደአሁን ቅብጠት የለም፡፡ ሁሉም ነገር ሥርዓት 
አለው። ለሕይወታችን ቀዳሚው ጉዳይ ትምህርት ነው። 
እናት እና አባታችን የቤት ሥራችንን በየቀኑ ይከታተላሉ። 
በተወለድኩበት ቤት ውስጥ ትልቅ ቤተ መፅሐፍ አለ፡፡ እናቴም 
አባቴም አንባቢ ናቸው፡፡ መፅሐፍ ማንበብ ባህላችን እንዲሆን 
አድርገዋል፡፡ 

የመጀመሪያዋ ታላቅ እህቴ የተማረችው የእንግሊዞች 
ትምህርት ቤት ነው፡፡ የእንግሊዝኛ ተናጋሪ ናት፤ ሁለተኛዋ 
እህቴ ደግሞ የተለየች ምጡቅ አዕምሮ ያላት ነች፡፡ በዛን ጊዜ 
ቀዳማዊ ኃይለሥላሴ ለባለምጡቅ አዕምሮ ተማሪዎች ይሸልሙ 
ነበር፡፡ ትምህርት ከጀመረችበት ጊዜ ጀምሮ ዘመኗን ያሳለፈችው 
በሽልማት ነው፡፡ ዶክተር ገነት ገብረስላሴ ትባላለች፡፡ አሁን 
የማህፀን ስፔሻሊስት ናት፡፡ ለእኔ ከገነት በታች መወለድ 
በጣም ፈተና ነበረው፡፡ የእኔ ፈተና ከእርሷ በታች መወለድ 
ብቻ ሳይሆን ሌላው የመጀመሪያው ፈተና ከፈረንጅ ጋር 
ማውራት ነበር፡፡ ነጮቹን ትምህርት ቤት አገኘኋቸው። እኔም 
እንደእህቶቼ ማታ የቤት ሥራ ሠርቼ መተኛት ሲኖርብኝ፤ 
መተኛቴን ትቼ ማንበብ ጀመርኩ፡፡ ማንበብ በጣም ስለምወድ 
ብዙ ከማንበቤ ብዛት ይበቃሻል ብለው፤ መብራት ያጠፉብኝ 
ነበር፡፡ 

ከትምህርት በኋላ እንጫወት ነበር፡፡ ቴሌቪዥን የመጣው 
በ12 ዓመቴ ነው፡፡ ቤት ውስጥ ቴሌቪዥን የምናይበት 
ቀንና ሰዓት የተወሰነ ነበር፡፡ የሁለተኛ ደረጃ ትምህርቴን 
እንዳጠናቀቅኩ ለከፍተኛ ትምህርት ወደ ፈረንሳይ አቀናሁ። 
እዛ ሕግ እና የፖለቲካል ሳይንስ ትምህርቴን ተከታትዬ ወደ 
ኢትዮጵያ መጣሁ፡፡ እናት እና አባቴ የሚፈልጉት ደረጃ 
ላይ ደርሰንላቸዋል፡፡ አባቴ የሞተው ልጆቹ ሁለተኛ ዲግሪ 
መያዛቸውን አይቶ ተደስቶ ነው፡፡ እናቴ አሁንም ድረስ አለች።

  አዲስ ዘመን፡- መጀመሪያ ከፈረንሳይ መጥተው 
ወደ ሕግ ሥራ ሲገቡ ሁኔታው እንዴት ነበር?  

ኮሚሽነር ሒሩት፡- በጣም ልጅ ነበርኩ፡፡ ከላይ 
እንደገለፅኩት የልጅነት ሕይወቴ ትምህርት ላይ ብቻ ያተኮረ 
ነበር፡፡ ስለዓለም ብዙ የማላውቃቸው ጉዳዮች ነበሩ፡፡ 
በተጨማሪ በዕድሜም ልጅ ነበርኩ። ስለዓለም የማውቀው 
የተወሰነ ነገር ነው፡፡ ጠቅላይ አቃቤ ሕግ ፅህፈት ቤት 
የተወሳሰቡ ጉዳዮች የሚላኩበት ነው፡፡ ፈተና ተፈተንን። 
በአጋጣሚ አብዛኛውን የኢትዮጵያን ሕግ ያረቀቁት ፈረንሳዮች 
ናቸው፡፡ አንዳንዶቹ አርቃቂዎች አስተማሪዎቼ ነበሩ፡፡ ስለዚህ 
ፈተናው አልከበደኝም፡፡ 

አብዛኛዎቹ ጉዳዮች የነፍስ ወይም በጣም የረቀቁ 
የማጭበርበር ጉዳዮች ነበሩ፡፡ ነገር ግን የተወሰኑ ጊዜዎችን 
ከሠራሁ በኋላ ሥራዬን መለወጥ ፈለግኩ፡፡ ምክንያቱም 
ፖለቲካል ሳይንስ ተምሬያለሁ፡፡ ውጭ ጉዳይ ሚኒስቴር 
አመለከትኩኝ፡፡  

አዲስ ዘመን፡- ውጪ ጉዳይ የተቀጠሩበት ሁኔታ 
በጣም አስገራሚ ነበር፡፡ ከአቃቤ ሕግነት ወደ ውጭ 
ጉዳይ መሥሪያ ቤት ባልደረባነት እንዴት ተዘዋወሩ?  

 ኮሚሽነር ሒሩት፡- አመለከትኩ ብልም መጀመሪያ 
በፅሁፍ አልጠየቅኩም፡፡  የውጭ ጉዳይ ሰው ሀብት ቢሮ 
ገብቼ በቃሌ ቅጠሩኝ የሚል ጥያቄ  አቀረብኩ፡፡   ‹‹እኛ ገና 
ሠራተኛ እና ሥራ  እያገናኘን ነው፡፡›› የሚል ምላሽ ሰጡኝ፡፡ 

ቤት ያለው ሁኔታ ክብርን የሚነካ እና ጨዋነት የጎደለው ሆኖ 
ታየኝ፡፡ ከሌላ ሀገር በተለየ መልኩ ብዙ ልምድ ያላቸው የሕግ 
ባለሙያዎች ጠበቆች ናቸው፡፡ ጀማሪ የሕግ ባለሙያዎች ዳኛ 
መሆናቸውን ስመለከት ጥብቅናውንም ጠላሁት፡፡ ስለዚህ 
ሕጋዊ አማካሪ ሆኜ ለተወሰነ ጊዜ ሠራሁ፡፡ 

በኋላ ግን ወደ ዓለም አቀፍ ተቋማት ለመቀጠር ወሰንኩ። 
በተለያዩ መንግሥታዊ ያልሆኑ የልማት ድርጅቶች ጋር 
ኦክስፋም፣ አህጉራዊ የሠላም ግንባታ እና የግጭት አመራር 
አማካሪ ሆኜ ሠርቻለሁ፡፡ የተባበሩት መንግሥታት እና 
የአፍሪካ ህብረት ያቋቋሙት የአፍሪካ የሴቶች የሠላምና ልማት 
ኮሚቴ ከፍተኛ ኦፊሰር ሆኜም እሠራ ነበር፡፡ ከዛ እንደገና 
የተባበሩት መንግሥታት ድርጅት ሥራ የማግኘት ዕድሉን 
አገኘሁ፡፡ በዛ ጊዜ ጦርነት ውስጥ ወደ ነበረችው በጊዜው 
ማንም ወደማይመርጣት ኮንጎ ሔድኩኝ፡፡

አዲስ ዘመን፡- ውጭ ጉዳይ፤ ከዛ ደግሞ እስር 
ቤት በድጋሚ ወጥተው ዓለም አቀፍ ድርጅቶች ውስጥ 
ገብተው እንዴት መሥራት ቻሉ? 

ኮሚሽነር ሒሩት፡- ከእስር ከወጣሁ በኋላ መጀመሪያ 
የሕግ ልምምድ ለማድረግ አሰብኩ፡፡ ነገር ግን ከእስር ስፈታ 
የሥራ ማመልከቻ እንኳ እንዴት እንደሚፃፍ ጠፍቶብኝ ነበር። 
ባለቤቴ የሥራ ማመልከቻ ፃፈልኝ፡፡ ባለቤቴ በጣም መልካም 
ሰው ነበር፡፡ እስር ቤት ሆኜ ልጆቼን በአግባቡ ተንከባክቦ 
ያሳደገልኝ እርሱ ነው። በብዙ መልኩ ይደግፈኝ ነበር፡፡ ባለቤቴ 
ከትምህርት ቤት ጀምሮ አብሮኝ የሆነ ሰው ነው፡፡ ተጋብተን 
ሶስት ልጆች አፍርተናል፡፡ ሁሉም ጥሩ ደረጃ ላይ ናቸው፤ እርሱ 
ካረፈ ሶስት ዓመት ሆነው። ጓደኞቼ ‹‹እስር ቤት ስታስተምሪ 
ስለነበር ሥራሽን በማስተማር ብትጀምሪ ይሻላል።›› አሉኝ። 
እዚህ ሀገር ከእስር ቤት በኋላ ማገገሚያ የለም። ለተወሰነ 
ጊዜ አካባቢ ዩኒቨርሲቲ አስተማርኩኝ፡፡ ከዛ የሕግ ልምምዴን 
አጠናከርኩ፡፡ 

የተማርኩት ሰርቦን በተሰኘው በተከበረው ዩኒቨርሲቲ 
ነው፡፡ እዛ የተማረች በዛ ዘመን የምታስታወሰኝ አንዲት 
ሴት ወደ ኢትዮጵያ መጣች፡፡ አስታውስሻለሁ አለችኝ። እኔ 
አላስታወስኳትም ነበር። የተባበሩት መንግሥታት ውስጥ 
ስብሰባ ሲኖር እንደአማካሪ ጉዳዮችን የማቅረብ ሥራ ሥሪ 
አለችኝ፡፡  ከዛን ቀን ጀምሮ ስለተባበሩት መንግሥታት 
የመቀጠር ጉዳይ አሰብኩ፡፡ ማመልከቻ ላኩኝ፡፡ በኦክስፋም 
ውስጥ የአስራ አንድ አገሮች አማካሪ እንድሆን ተጠራሁ። 
የሥራ ባልደረቦቼ ዓለም አቀፍ ሆኑ፡፡ ድርጅቱ የእንግሊዝ 
ነበር። የተባበሩት መንግሥታት ውስጥ ሲሆን፤ ቢያንስ ሀገሬ 
አባል ናት ብዬ ገባሁ። ስገባ የማንንም ርዳታ አላገኘሁም፡፡ 

አዲስ ዘመን፡- የአፍሪካ ሴቶች የሠላም እና ልማት 
ኮሚቴ ከፍተኛ ሃላፊ ሆነው ሠርተዋል፡፡ የገቡት ሴቶችን 
ለመደገፍ አስበውበት ነው ወይስ በአጋጣሚ ነው? 

ኮሚሽነር ሒሩት፡- የተባበሩት መንግሥታት እና 
የአፍሪካ ሕብረት በዚህ ላይ መሥራት አለብን ብለው ድርጅቱን 
አቋቋሙ። እዛ ላይ ትልልቅ ታሪክ የሠሩ ሴቶችን እንደኮሚቴ 
አቋቋሟቸው፤ ለእነርሱ ቦርድ ሆኖ የሚሠራ ዋና ቢሮ ማቋቋም 
ነበረባቸው፡፡ ስለዚህ ቢሮውን ሲያቋቋሙ የሥራ ልምዴን 
አይተው እኔን ወሰዱኝ፡፡ አፍሪካ ላይ ብዙ ግጭት አለ። 
እንደሚታወቀው ከጦርነት በኋላ በሚካሔዱ ድርድሮች 
ለሴቶች ቦታ አይሠጥም፡፡ እነዛው መዋጋትን የሚፈልጉ ሰዎች 
ይሠበሰባሉ፤ ነገር ግን ሴቶች የሚጫወቱት ሚና በጣም ውስን 
ነው፡፡ ስለዚህ ይህ ድርጅት የሴቶችን ሚና ለማጉላት የተቋቋመ 
ድርጅት ነው፡፡ 

የሴቶች አሠራር እና አመራር ከወንዶች ጋር አንድ ዓይነት 
አይደለም፡፡ ሴቶቹን ማካተት ግጭቶችን ያረግባል ተብሎ 
ስለታመነ ድርጅቱ ተቋቋመ፡፡ የዛ ቢሮ ሃላፊ ስሆን፤ ፕሮግራሙ 
በሙሉ የሚመራው እና ምን እንደሚሠራ የሚለየው በእኔ 
ነው። እነዚህ ትልልቅ ልምድ ያላቸው በዕድሜም የሚበልጡኝ 
ሴቶች በሥሬ ተደርገው ሠራን፡፡ 

ማኖሪቨር በሚባል ፕሮግራም ምዕራብ አፍሪካ አካባቢ 
ላይቤሪያ፣ ጊኒ፣ ሴራሊዮን ላይ ለነበሩ ግጭቶች በሚካሔዱ 
የሰላም ውይይቶች የሴቶች ተሳትፎ እንዲኖር ከፍተኛ 
አስተዋጽኦ አደረግን። ሶማሊያ ውስጥም የሚሰበሰቡት የጎሳ 
መሪዎች ናቸው። እነርሱ ተሰብስበው ውጤት አይመጣም፡፡ 
መጨረሻ ላይ ሰባተኛ ጎሳ፤ ሴቶች ይሁኑ ብለን ሃሳብ አቀረብን። 
ከሁሉም ጎሳ የተሰበሰቡ ሴቶችን አደረግን፤ ያንን ማድረጋችን 
በጣም ጠቀመን፡፡ ቡሩንዲ እና ሌሎች አካባቢዎች ላይ በዚህ 
መልኩ የሴቶችን ተሳትፎ ለማምጣት ጥረት አደረግን፡፡ 

አዲስ ዘመን፡- ወደ ኮንጎም ሆነ ወደ ሌላ ሀገር 
ለሥራ ሲሔዱ ቤተሰብ ይዘው ነው? የተለያየ ሀገር 
እየሄዱ ልጆች ማሳደግ እንዴት ይቻላል? 

ኮሚሽነር ሒሩት፡-  ኮንጎ የሄድኩት ልጆቼን ለከፍተኛ 
ትምህርት ወደ ውጭ ከላኳቸው በኋላ ነው፡፡ ከእስር ቤት 
ከወጣሁ በኋላ የወለድኩት ልጅ ከፍ ብሏል፤ ከአባቱ ጋር 
መኖር ይችል ነበር። ሥራው በጣም ከባድ በመሆኑ ለስድስት 
ሳምንት እየሠራሁ፤ ለሁለት ሳምንት ረፍት ወደ ኢትዮጵያ 
እመጣለሁ።ለሰባት ዓመት ኮንጎ ሰርቻለሁ፡፡ እነዛ ዓመታት 
ከባድ ነበሩ፡፡ ምክንያቱም ኮንጎ መንግሥት የፈረሰባት 

‹‹ሠራተኛ እና ሥራ እስከ አሁን አልተገናኘም?›› ብዬ ስጠይቅ፤ 
‹‹የበፊቱ በቀድሞ ሥርዓት ነው፡፡ አሁን ለእዚህኛው ሥርዓት 
በሚያመች መልኩ ሥራ እና ሠራተኛን ልናገናኝ ነው›› አሉኝ። 
ስሜን እና ስልክ ቁጥሬን ሰጥቼ ተመለስኩ፡፡ ብጠብቅም ማንም 
አልጠራኝም፡፡ 

የመጀመሪያ ልጄን ድርስ የስምንት ወር ነፍሰ ጡር ሆኜ 
በድፍረት በድጋሚ ወደ  ውጭ ጉዳይ ሚኒስትር ሄድኩ። 
ሚኒስትሩ አቶ ክፍሌ ወዳጆ ነበሩ፡፡ ቢሯቸው ገብቼ 
ፀሃፊያቸውን ሚኒስትሩን ማነጋገር እፈልጋለሁ አልኩ፡፡ ስሜን 
ጠይቃኝ ስነግራት፤ ሚኒስትሩ የሚያውቁኝ መስሏት ገብታ 
‹‹ወይዘሮ ሒሩት ልታነጋግሮት ነው።›› አለቻቸው፡፡ እርሷ 
የሚያውቁኝ መስሏታል፡፡ እርሳቸው ደግሞ የመሥሪያ ቤቱ 
ባልደረባ ወይም አንድ የተቋሙ ሠራተኛ ላይ ክስ ለመሥርት 
የመጣሁ መስሏቸው ነበር፡፡ 

እንድገባ ተፈቅዶ፤ ሚኒስትሩ ‹‹ምን ልርዳዎት?›› 
ብለው ጠየቁኝ፡፡ ዐቃቤ ሕግ መሆኔን እና ፖለቲካል ሳይንስ 
መማሬን፤ በተቋሙም መሥራት እንደምፈልግ ገለፅኩላቸው፡፡  
የትምህርት ማስረጃዬን እና የሥራ ልምዴን አዩት፡፡ ወዲያው 
45 ደቂቃ የፈጀ ቃለመጠይቅ አደረጉልኝ፡፡ ሕገመንግሥት፣ 
ጂኦ ፖለቲክስ፣ ዓለም አቀፍ ሕጎች እና ብዙ ጉዳዮች ላይ 
እርሳቸውም ሳያስቡት እኔም ሳላውቅ በዛው ቃለመጠይቁ 
ተካሔደ፡፡ ላቀረቡልኝ ጥያቄ በሙሉ ምላሽ ሰጠሁ፡፡ ከዛ 
በኋላ ‹‹በዝውውር እወስድሻሁ›› አሉ፡፡ በጣም ተደሰትኩ። 
በመጨረሻ ‹‹ሌላ ጊዜ ሰው ሥራ ሲያመለክት እርጉዝ ሆኖ 
አያመለክትም›› አሉኝ፡፡ አራስ ቤት ሆኜ ወደ ውጭ ጉዳይ 
መዘዋዋሬ ተነገረኝ፡፡ ሚኒስትሩ በጣም ጥሩ ሰው ነበሩ። አለቆቼ 
እስኪገረሙ ድረስ ትልልቅ ሥራዎች በሚኒስትሩ ትዕዛዝ እሠራ 
ነበር፡፡ ነገር ግን ብዙም ሳልቆይ ለእስር ተዳረግኩኝ፡፡     

አዲስ ዘመን፡-እንዴት እና ለምን ታሠሩ፤ እስኪ 
ያስታውሱና ያጫውቱን?

 ኮሚሽነር ሒሩት፡- እንደሚታወቅ ጊዜው የደርግ 
ዘመን ነበር። ውጭ ጉዳይ ተቀጥሬ ብዙም ሳልቆይ  አፍሪካ 
ክፍል ውስጥ እየሠራሁ መዋቅር ተከለሰ፡፡ እኔ ጄኔቫ 
ተመደብኩ። አንዲት ሴት ያንን ቦታ ትፈልገው ነበር፡፡ ስለዚህ 
‹‹የህቡዕ ድርጅት አባል ትመስለኛለች፤ የግራ ሰው ናት›› ብላ 
ጠቆመችብኝ፡፡ በሴትየዋ እጅግ አዝኜያለሁ። ምክንያቱም በዛ 
ጊዜ የምሞትበት አጋጣሚዎችም ነበሩ፡፡ በሰዓቱ የስድስት ወር 
እና የሁለት ዓመት ልጆች ነበረኝ፡፡ በሕይወት ዘመኔ እንደዛ 
ዓይነት አስቀያሚ ጊዜ አላሳለፍኩም፡፡ 

በእርግጥ በወቅቱ ፈረንሳይኛ ተናጋሪ የሆነ ሰው ወዲያው 
በመኢሶን ይጠረጠር ነበር፡፡ እኔም ትልቅ ወንጀል ሳልፈፅም፤ 
‹‹አስተሳሰብሽ ከደርግ ጋር ይቃረናል፡፡›› በሚል ለእስር 
ተዳረግኩ። የደርግ መንግሥት የእኔ እና እኔ የተጠረጠርኩበት 
ቡድን (የመኢሶን) አስተሳሰብ ስላልጣመው ግማሾቹን ገደለ፤ 
ግማሹን ሲያስር እኔ እድለኛ ሆኜ አልሞትኩም፤ ታሳሪ ሆንኩ። 
አምስት ዓመት ታሠርኩ።በአጠቃላይ ድርጅቱም በደርግ 
ጠፋ።

እስር ቤት ሆነን ፍርድ ቤት መቅረብ የሚታሰብ 
አልነበረም። በየቀኑ እገደላለሁ ብሎ መሳቀቅ የተለመደ ነው። 
ያ ጊዜ ዘመኔን ሁሉ በኢትዮጵያ ፖለቲካ ውስጥ እንዳልገባ  
አድርጎኛል፡፡ አውዱ ሰው በቀላሉ የሚሞትበት ነበር፡፡ ሌላ 
ሀገር ሰው ይታሠራል እንጂ አይሞትም፡፡ ልጆች ያለው ሰው 
እስር ቤት መግባት ብቻ ሳይሆን በቀላሉ ሊሞት የሚችልበት 
ሁኔታ መኖሩን እያሰበ አምስት ዓመታትን ማሳለፍ ከባድ 
ነው፡፡ ስለዚህ ከእስር ቤት ስወጣም ምንም ዓይነት ፖለቲካ 
ውስጥ መሳተፍም ሆነ የመንግሥት ተቋም ውስጥ መግባት 
አልፈልግም ብዬ ወሰንኩ፡፡ 

የተወሰነ ጊዜ የጥብቅና ፍቃድ በማውጣት ሠራሁ፡፡ ፍርድ 

ምሕረት ሞገስ

ለ14 ዓመት በተለያዩ የተባበሩት መንግሥታት ድርጅቶች ውስጥ በከፍተኛ የኃላፊነት ቦታዎች ላይ ሠርተዋል፡፡ 
የምዕራብ አፍሪካ እና ሳህል የተባበሩት መንግሥታት ዋና ፀሐፊ ምክትል ወኪል ሆነው አገልግለዋል፡፡ ለስድስት ዓመታት 
የአፍሪካ የሴቶች የሠላምና ልማት ኮሚቴ ከፍተኛ ኦፊሰር፣ ለሦስት ዓመት በኦክስፋም አህጉራዊ የሠላም ግንባታ እና 
የግጭት አመራር አማካሪ ነበሩ፡፡ 

ከፈረንሳዩ ሰርቦን ዩኒቨርሲቲ የሕግ ምሩቅ ናቸው፡፡ በሀገር ውስጥም በጠቅላይ ፍርድ ቤት እና በከፍተኛ ፍርድ ቤት 
አቃቤ ሕግ ነበሩ፡፡ ለሁለት ዓመታት በሕግ እና ፍትሕ ሚኒስቴር የሕግ ተንታኝ ባለሙያ ሆነውም ያገለገሉ ሲሆን፤ በውጭ 
ጉዳይ ሚኒስቴርም በአፍሪካ ክፍል ሠርተዋል፡፡ በአፍሪካ ህብረት የሕግ ጥናት ኦፊሰር፣ ለሁለት ዓመታት በአዲስ አበባ 
ዩኒቨርሲቲ የሕግ ትምህርት ክፍል ሌክቸረር፣ ለስምንት ዓመታት በግል የንግድ ድርጅት ከፍተኛ የሕግ አማካሪ፣ ለአራት 
ዓመታት ዓለም አቀፍ የንግድ አማካሪ በመሆን አገልግለዋል። ከተባበሩት መንግሥታት ድርጅት ብቻ ሳይሆን ከተለያዩ 
መንግሥታዊ ካልሆኑ ድርጅቶች ከፍተኛ የሥራ ልምድ አግኝተዋል፡፡   

የዛሬዋ የዘመን እንግዳችን ተወልደው ያደጉት አዲስ አበባ 5ኛ ፖሊስ ጣቢያ አካባቢ ነው። በሕፃናት መዋያ ደረጃ 
ፊደል ከመቁጠር ጀምረው እስከ ሁለተኛ ደረጃ ትምህርታቸውን ተከታትለው የጨረሱት ሊሴ ገብረ ማሪያም ትምህርት ቤት 
ነው፡፡ የከፍተኛ ሁለተኛ ደረጃ ትምህርታቸውን ካጠናቀቁ በኋላ ለሕግ ትምህርት ወደ ፈረንሳይ ያቀኑ ሲሆን፤ በውትድርና 
ስትራቴጂ እንዲሁም፤ በፖለቲካ ሳይንስ ትምህርታቸውን እንዳጠናቀቁ ወደ ኢትዮጵያ ተመልሰዋል። ከእኚሁ የሀገራዊ 
ምክክር ኮሚሽን ኮሚሽነር ሒሩት ገብረስላሴ ጋር ያደረግነውን ቆይታ እነሆ ብለናል፡፡ መልካም ንባብ፡- 

- የሀገራዊ ምክክር ኮሚሽን ኮሚሽነር
       ሒሩት ገብረስላሴ

«ለመጀመሪያ ጊዜ የሚካሔደው ሀገራዊ ምክክር አዲስ 
የፖለቲካ ጅማሮን መፍጠሪያ አጋጣሚ ይሆናል››



ገጽ 7አዲስ ዘመን  ቅዳሜ ጥቅምት 17 ቀን 2016 ዓ.ም

የዘመን እንግዳ 
ወቅታዊ እና ቃለ ምልልሶች

ከ6ኛው ገጽ የዞረ

ሀገር ናት። በተጨማሪ እኔ የተመደብኩት ዋናው ጦርነት 
የሚካሔድበት ቦታ ላይ ነበር፡፡ 

የኮንጎ ሰሜን አካባቢ በመሆኑ፤ የተባበሩት መንግሥታት 
(ዩኤን) እዛ የሚሠራው እንደመንግሥት ሆኖ ነበር፡፡ መንግሥት 
በመፈራረሱ የመንግሥት ተቋማት በአብዛኛው ፈርሰው ነበር፤ 
ውስኖቹም የሚጠበቅባቸውን ሃላፊነት አይወጡም ነበር፡፡ 
ስለዚህ ለሲቪሉ ማህበረሰብ ጥበቃ እናደርግ ነበር፡፡ በመጠኑ 
እየሠሩ ለነበሩ ተቋማት ድጋፍ እየሠጠን እንደመንግሥት 
እንዲሠሩ እንሞክር ነበር፡፡ እኛ ደግሞ እንደአንድ የዩኤን 
ድርጅት በየቀኑ የመንግሥት ሥራ በሚጎድልበት አካባቢ 
በሙሉ አሟልተን እንሠራ ነበር። የእዛ ሃላፊ ነበርኩ፡፡ 
ከተለያየ ዓለማት የመጡ የሥራ ባልደረቦች ነበሩኝ፡፡ ከተለያየ 
ዓለም ከመጡ ሰዎች ጋር ሥራ ሲሠራ አመለካከትን በጣም 
ያሰፋል፡፡ ስለሰው፣ ስለባህል እና ስለቋንቋ ያለንን ዕውቀት እና 
አተያያችንን ይቀይራል፡፡ 

 በጠረጴዛ ዙሪያ ሰላሳ እና አርባ ሰው ሆነን ተሰብስበን 
እንወያያለን፤ እንሠራለን፡፡ ከምዕራባውያን ብቻ ሳይሆን 
ከደቡብ ድሃ ከሚባሉ ሀገሮችም የተውጣጡ ሠራተኞች 
ነበሩን። ወታደሮቻችን ከተለያዩ ሀገሮች የተውጣጡ ሲሆኑ፤ 
ትልቁ ተጠባባቂ (ኮንቲንጀንቱ) ከህንድ ነው፡፡ ሁለተኛ 
ፓኪስታን ሶስተኛው ደግሞ ዑርጋ የሚባል ፓኪስታናዊ ነው።

ፖሊሶቻችን ሴኔጋሎች ሲሆኑ፤ በህብረት በጣም 
ደስ የሚያሰኝ ሥራ ሠርተናል፡፡ ነገር ግን የዓለም ችግሮች 
በተናጥል ስለማይፈቱ እና በዓለም ላይ ያሉት ችግሮች የተያያዙ 
በመሆናቸው ጂኦ ፖለቲክሱ እና ሌሎችም ብዙ ችግሮች 
በመኖራቸው ጊዜያዊ መፍትሔ እንሰጥና ችግሩ እንደገና 
ያመረቅዛል፡፡ ምክንያቱም  በዓለም ላይ የሃይል አሰላለፉ 
ስላልተለወጠ ነው፡፡ 

በግጭቱ የሚጠቀሙ ሃይሎች ጦርነቱ እንዲቀጥል 
ያደርጉታል። ሳህል የሚባል 16 ሀገራት ያሉበት የጂኦግራፊ 
ቀጣና ውስጥ፤ ሰላም እና መረጋጋትን ለማምጣት ሃላፊ ሆኜ 
ሔድኩኝ፡፡ የጣሊያን ጠቅላይ ሚኒስትር ፕሮድን ተካሁኝ። 
የእዛን ጊዜ ስሰጥ የነበረው ምክረ ሃሳብ፤ በዓለም የሃይል 
አሰላለፍ ምክንያት ተፈፃሚ አልሆነም፡፡  እዛ አካባቢ ሰላም 
በመስፈኑ ጥቅማቸው የሚነካባቸው ሃይሎች በሁለት ምክንያት 
ሰላም እንዲሰፍን አያደርጉም፡፡ የዛን ጊዜ የሠጠሁትን ምክረ 
ሃሳብ ስላልተከተሉ፤ ዛሬ የሚታየው ፈረንሳዮች ይውጡ 
የሚለው ጉዳይ ተከሰተ፡፡ ይህ እንደሚመጣ በፊትም አውቀው 
ነበር፡፡ ከዛ ከሳህል ሃላፊነቴ በኋላ በጠቅላላ ለምዕራብ አፍሪካ 
ምክትል ዋና ሃላፊ ሆንኩኝ፡፡ ደረጃዬ የዋና ፀሃፊ ረዳት ዋና 
ፀሃፊ ጄኔራል የሚል ነበር፡፡  

አዲስ ዘመን፡- ምዕራብ አፍሪካም ሆነ ሌሎች ሀገሮች 
ላይ ከግጭር ጋር ተያይዞ ሲሠሩ ትልቁ ፈተና የነበረው 
ምንድን ነው?

ኮሚሽነር ሒሩት፡-  ብዙ ጊዜ የሚያሳዝነው ያለንበት 
አህጉር ውስጥ በድህነታችን ምክንያት፤ የሴቶች ጉዳይን 
እንደመተዳደሪያ የሚያደርጉ ሰዎች መኖራቸው ፈተና ነው።  ያ 
በጣም ያሳዝነኛል። ከሥር የሚነሱ በትክክል በዓላማ የሚሠሩ 
ገንዘብ ሳያገኙ፤ ከላይ ይህንን መተዳደሪያ ያደረጉ ሰዎች 
ገቢ መሰብሰቢያ ማድረጋቸው በጣም ያስቀይመኝ ነበር። 
በአጠቃላይ በአፍሪካ ላይ ብዙ ጊዜ በድህነታችን ምክንያት 
አስተዋፅኦ እናደርግላችኋለን ይላሉ። ነገር ግን በአብዛኛው 
ገቢው ለራሳቸው ነው፡፡ ድሃ ሀገር ላይ እንደሚታየው 
በአብዛኛው መንግሥታዊ ያልሆነ የርዳታ ድርጅት 
የሚቋቋመው ራስን ለማቋቋም ነው፡፡ 

አዲስ ዘመን፡- የድሃ ሀገራት ችግር ሲጠቀስ፤ 
የራሳችን ክፍተት እንዳለ ሆኖ፤ የተባበሩት መንግሥታትን 
እንደፈለጉ የሚያዙ ሀገራት ጣልቃ ገብነታቸውን 
በተመለከተ ምን ይላሉ?

ኮሚሽነር ሒሩት፡- የሁለተኛው የዓለም ጦርነት 
ከተጠናቀቀ በኋላ የዓለም አቀፍ ተቋሞች መቋቋማቸው፤ 
የአሸናፊዎችን ጥቅም ተቋማዊ አድርጎታል፡፡ ዓለም ትልቅ 
እና ብዙ ሀገሮችን የያዘች ናት። ነገር ግን ያለምንም ተጨባጭ 
ምክንያት እና ማብራሪያ የፀጥታው ምክር ቤት ውስጥ 
አምስት አባል ሀገራት ብቻ ድምፅ እንዲኖራቸው ተደርጓል። 
ይህ በየትኛው አመክንዮ ተቀባይነት የለውም፡፡ አንድ ሀገር 
ከሌላው ሀገር ይበልጣል ማለት አይቻልም፡፡ የእነርሱ ድምፅ 
ብቻ ተቀባይነት ማግኘቱ፤ በነፃነት እንደፈለጉ እንዲሆኑ 
ተመችቷቸዋል፡፡ 

የዓለም አቀፉ ድርጅት በተለይ የፀጥታው ምክር ቤት 
አወቃቀር፤ ቋሚ አባላት ተፈጥረው 5ቱ የተለየ ድምፅ አላቸው። 
የሶስተኛው ዓለም የሚባሉ አባል ሀገራት፤ በተቋሙ ውስጥ 
ያላቸው ድርሻ ውስን ነው፡፡ እንደዕድል በስንት ዓመት አንዴ 
እንደሎተሪ ከገቡ በኋላም ምንም ሚና የላቸውም፡፡ አሁን ግን 
ዓለም ላይ ያለው ፖለቲካ ቀስ በቀስ እየተለወጠ ይመጣል 
ብዬ አምናለሁ፡፡ ምክንያቱም ከፍተኛ ድምፅ እየተሰማ ነው። 
ያ ተቋም በሚገባው ልክ በፍትሃዊነት ጉዳዮችን የሚያይ 
አለመሆኑ፤ አሁን ሌሎች የሥልጣን ማማዎች እየተፈጠሩ 
መምጣታቸው አንዱ ምልክት ነው፡፡ 

ብሪክስን መጥቀስ ይቻላል፡፡ ስለዚህ መለወጥ አለባቸው። 
አብዛኛውን ጊዜ በተባበሩት መንግሥታት የሚወሰኑ ውሳኔዎች 

የእነርሱ ፍቃድ እና አቋም እንዲሁም የእነርሱን ጥቅም 
የሚያስከብር ብቻ ነው፡፡ የእኛ ሚና አጃቢነት ነበር፡፡ ነገር 
ግን አሁን የደረስንበት ሁኔታ ዓለም ያንን እየጠየቀ በመሆኑ፤ 
ሁኔታው መልክ እየያዘ ይመጣል ብዬ አምናለሁ፡፡ 

አዲስ ዘመን፡-በተለያዩ የአፍሪካ ሀገሮችም ዞረዋል። 
በኢትዮጵያ አሁን ብቻ ሳይሆን በተለያዩ ጊዜያት ሰፋፊ 
ግጭቶች ነበሩ፡፡ ካልዎት ልምድ አንፃር ምክንያቱ 
ምንድን ነው ይላሉ?

ኮሚሽነር ሒሩት፡-  ኢትዮጵያውያን እንደዕድል የብዙ 
ሀገራት ጥቅም ያለበት ቦታ ላይ የምንገኝ ነን፡፡ በዚህ ምክንያት 
ያለምንም ጥርጥር ከውጭ በኩል ያሉት ስውር ጣልቃ ገብነቶች 
ኢትዮጵያን አሁን ያለችበት ሁኔታ ላይ አድርሰዋታል። ያለፈው 
የኤርትራ መገንጠልም ሆነ፤ አሁን ያለው ችግር ከውጭ 
ተፅዕኖ ነፃ የሆነ አለመሆኑን ማወቅ አለብን፡፡ በተጨማሪ  
እንደሚታወቀው ሀገራችን አሁን ያለውን ካርታ የያዘችው 
ከቅርብ ጊዜ ወዲህ ነው፡፡ በሀገር ታሪክ ውስጥ ሌሎች 
ሀገሮች ምናልባትም ካርታቸው አንድ ምዕተ ዓመትን የያዘ 
ነው፡፡ የኢትዮጵያ ግማሽ ምዕተ ዓመትም አላስቆጠረም።ያ 
እንዲጣጣም ሆኖ የብሔራዊነትን ‹ኔሽን ቢውልዲንግ›› በሚገባ 
መሥራት ሳይችል ሌሎች የውጭ ተፅዕኖዎች ችግር ፈጠሩብን። 
ይህ ዛሬ የምናውቀው ካርታ አንድ ሺህ ዓመት የፈጀ ። ጊዜ 
ይፈጃል፡፡ 

መጀመሪያ ላይ  የነበሩ መንግሥታት የጋራ ማንነት 
መገንባት ላይ ያባከኑት ጊዜ አለ ብዬ አምናለሁ፡፡ እነርሱ 
የተወሰነ ነገር ቢሠሩም፤ በቅኝ ግዛት ያልተገዙበት ምክንያት 
ተጨማምሮ የውጭው ተፅዕኖ ተደማምሮ ዛሬ የምናየው ሁኔታ 
ላይ ደርሰናል። ዋናው ጉዳይ የጋራ ማንነት ነው፡፡ የጋራ ማንነት 
ሲፈጠር አብሮ ሰላምም ይመጣል። የጋራ ማንነት ሳይኖረን፤ 
የጋራ በሚያደርጉ ጉዳዮች ላይ ሥራው  ሳይሠራ ሁሉም የራሱን 
ማንነት እና የራሱን ጥቅም ለማስጠበቅ ተከፋፍሎ ተነሳ፡፡ 

የራስን ማንነት ለማስጠበቅ ጥያቄ አታንሱ ማለት 
አይቻልም። ዛሬ ኢትዮጵያ ውስጥ የሚታየው የብሔር አብዮት 
ዓይነት ነው ብዬ አምናለሁ፡፡ ሁሉም አንድ ቦታ ላይ በእኩል 
ደረጃ መስተናገድ የሚፈልግበት ወቅት ላይ ነን፡፡ ይህንን ደግሞ 
በትክክል መወጣት አለብን፡፡ ይህንን ለማድረግ ስንሞክር 
እንደአንድ ዜጋ የጋራ እኩል የሚያደርጉንን እሴቶች ማጠናከር 
አለብን፡፡ ሁለቱንም እኩል ማስኬድ አለብን። የጋራም ሆነ የራስ 
ማንነት ጉዳይ ጎን ለጎን እኩል መሔድ አለባቸው፡፡ የጋራ ላይ 
ላተኩር በሚል የተናጥል ማንነትን ጥያቄ ማስቆም አይቻልም። 
ምክንያቱም አመፅ ይከተላል፡፡  

አዲስ ዘመን፡-   ለቀይ ባህር ያለን ርቀት ቅርብ 
መሆኑ፤ ማለትም ከላይ እንደጠቀሱት የኢትዮጵያ 
አቀማመጥ ያለችበት ቦታ እና የዓባይ መነሻ መሆናችን 
በረከት ነው መርገምት? 

  ኮሚሽነር ሒሩት፡-   አፍሪካ ውስጥ ግጭት እና ጦርነት 
ያለባቸው አካባቢዎች በአብዛኛው ሲታዩ ሀብት ያለባቸው 
ሀገሮች ናቸው፡፡ ሀብት የሌለበት ሀገር ብዙ ጦርነት የለም። 
ሀብት አንዳንዴ መርገምት ነው የሚባለው ለዚህ ነው። 
የተገኘው ፀጋ በሌሎች ሲፈለግ የሀብቱ ባለቤት ላይ ችግር 
ይፈጠራል፡፡ ያንን ያለአግባብ ለመጠቀም ሲባል ሆን ተብሎ 
በእዛ ሀገር ረብሻ እንዲኖር ይደረጋል።

የአፍሪካ ሀገሮች ውስጥ ሀብት መርገምት ነው የሚባለው 
ለዚህ ነው፡፡ ለእኔ ዓባይ ለኢትዮጵያ በፈጣሪ የተሠጠ ፀጋ 
እንጂ፤ መርገምት አይደለም፡፡ በዓለም ስኖር የሚገባኝንም 
ቢሆን ማንም በትሪ ላይ አያቀርብልኝም፡፡ ዓባይን ለመጠቀም 
እየተዘጋጀን ነው፡፡ ይህንን ስናደርግ ጥቅማችን ይጎድልብናል 
ብለው የሚያስቡ አካላት፤ የማያነሱት ነገር አይኖርም፡፡ ግብፆች 
መብት ይሠጠናል የሚሉት ስምምነት ኢትዮጵያ እንደሀገር 
ያልተሳተፈችበት ነው፡፡ በገዛ ሀብቷ ለመጠቀም ስትሞክርም 
ቢሆን፤ ማንም ዝም ብሎ አያይም፡፡ ይህ ራሱ ሌላ የትግል 
ግንባር ነው፡፡ ችግር እየፈጠሩብን ያሉ ሀገራት እንደቀላል 

የሚታዩ አይደሉም፡፡ ምክንያቱም ሃያላን የሚደግፏቸው 
ሀገራት ናቸው፡፡ ነገር ግን እነርሱ ችግር ስለፈጠሩ ሀብታችን 
መርገምት አይደለም፡፡ ምክንያቱም ከሌሎች ሀብታቸው 
መርገምት ከሆነባቸው የአፍሪካ ሀገሮች የእኛ ይለያል፡፡ 
እኛ አቅማችንን ሰብስበን ያለንን ሀብት ለመጠቀም ዝግጁ 
ሆነናል፡፡ እነርሱ ግን ገና ሀብታቸውን መጠቀም ሳይችሉ 
ድምጥማጣቸውን አጥፍተዋቸዋል፡፡ 

ከባህር በር አንፃር ሲታይ ኢትዮጵያውያን በታሪካችን 
ውስጥ እኔ እንደማምነው ትልቅ ክሕደት ተፈፅሟል፡፡ የባህር 
በር እንዳይኖረን በሚያደርግ መንገድ የተፈፀመው  ስምምነት 
ከክህደት የሚያንስ አይደለም፡፡ ያንን የፈፀሙ ሃይሎች ለምን 
ያንን እንዳደረጉ እነርሱ እና ፈጣሪ ይወቀው፡፡ በዓለም ላይ 
ይህን ያህል ሕዝብ ያለው ቁጥር የባህር በር የሌለው የለም። 
እኔ የነበርኩበት ኮንጎ እንኳ በዜጎቻቸው ብቻ ሳይሆን በቅኝ 
ገዢዎች ሳይቀር በጣም በከፍተኛ ድርድር ቀጭን የባህር በር 
እንዲኖራቸው ተደርጓል፡፡ እኛ በገዛ ፈቃዳችን የገባንበት ሁኔታ 
ግራ ያጋባል፡፡ ያ ታሪካችን ሆነ፡፡ ያንን በምን መልክ እንወጣው 
ከተባለ የተለያዩ ሰላማዊ መንገዶችን ፈልጎ መቀጠል የተሻለ 
ነው፡፡ ዓለም አቀፍ ሕጎች በሚፈቅዱት መልኩ በሰላማዊ 
መንገድ መታገል እና በሰላማዊ መንገድ መፍታት ይሻላል። ከዛ 
ውጪ ሌላ መንገድ የለውም፡፡   

አዲስ ዘመን፡- እየሠሩ ወዳሉበት ኮሚሽን 
እንመለስ፤ ከተቋቋመ አንድ ዓመት ከስምንት ወር 
ሆነው፡፡ የኢትዮጵያ ችግር ምን ያህል ሰፊ ነው? 
እናንተስ ምን ያህል እየሠራችሁ ነው?

ኮሚሽነር ሒሩት፡- መጀመሪያ ማንም ሊረዳው 
የሚገባው ሥራው በጣም ከባድ ነው፤ ሀገሩ ሰፊ ነው፡፡ ሕዝቡ 
በጣም ብዝሃነት ያለው ነው፡፡ ብዙ የተተከሉ ግጭቶች አሉ፡፡ 
ያለው አውድ ይህ ነው፡፡ በዚህ አውድ ውስጥ የምንሞክረው 
ለይምሰል ላይ ላዩን አይደለም፡፡ በታሪክ አጋጣሚ ለዚህ 
ጉዳይ ሃላፊነት ሲሰጠን በቀላሉ መታየት የለበትም፡፡ ከፍተኛ 
ተጠያቂነት ያለበት ሥራ ነው፡፡ ስለዚህ ቢያንስ ሥራችንን 
በአግባቡ መሥራት አለብን ብለን ሌሎች ሀገሮች ላይ 
እንደእዚህ ዓይነት ብሔራዊ ምክክሮች የተካሔደባቸው እና 
ያልተሳኩባቸውን ቦታዎች በማጥናት ምን ሲደረግ የሚሳካልን 
መሆኑን አጥንተን በዛ መልክ ለመሥራት ወስነን ተንቀሳቅሰናል።

ይህ አካሔዳችን በጣም አድካሚ መሆኑን እናውቃለን። 
ነገር ግን ይህንን ሥትሠሩ ይህንን አጉድላችሁ ነበር እንዳንባል 
እንፈልጋለን፡፡ ትልቁ ነገር እንዲህ ዓይነት ሂደት ምንም ዓይነት 
ምክክር በሌለበት ሀገር ላይ ሲሠራ ዋናው ጉዳይ በትክክለኛው 
መንገድ ማስጀመር ነው። ለዚህም ከሁሉ በፊት ባለድርሻ 
አካላት ይህንን ምክክር እንዴት ታዩታላችሁ? በምን መልክ 
ቢካሔድ የሚበጅ ይመስላችኋል? የተለያዩ ክልሎች ስላሉ 
በእናንተ አውድ ምን ይመስላችኋል? እያልን አንድ ዓመት የፈጀ 
የማማከር ሥራ ሠርተናል፡፡ ያንን ካደረግን በኋላ ከየቦታው 
ያገኘነውን መረጃ ይዘን የብሔራዊ ምክክር መንገዱን አካሔድ 
ነድፈናል፡፡

በተጨማሪ መልሰን በሀገር ደረጃ ያሉ ባለድርሻ አካላትን 
ያሰብነውን አስረድተናል፡፡ ከእነርሱም ግብዓት ወስደን አካታች 
እንዲሆን ለማድረግ እየሠራን ነው፡፡ አካታች ወይም አሳታፊ 
ማለት ባዶ ቃል ሳይሆን በእርግጥም ሕዝቡን በማሳተፍ፤ 
አካታች ሲባልም ማንም ሳይተው በየወረዳው እየሔድን 
እየሠራን ነው፡፡ አሁን የደረስነው ተሳታፊን እየለየን ሲሆን፤ 
ሕዝቡ አጀንዳዬ ይሔ ነው ብሎ እንዲነግረን እያደረግን ነው፡፡

 አዲስ ዘመን፡- በምክክሩ እርሶ ተስፋ የሚያደርጉት 
ምንድን ነው? በእርግጥ የኢትዮጵያ ችግር በእናንተ ብቻ 
ይቀረፋል?

ኮሚሽነር ሒሩት፡- እዚህች ሀገር ላይ እስከ ዛሬ 
ድረስ የተለያዩ የማህበረሰብ ክፍሎች፣ የፖለቲካ ፓርቲዎች 
ተፅዕኖ ፈጣሪዎች፣ ከተለያየ ብሔረሰብ የተውጣጡ ሰዎች 
መንግሥትን ጨምሮ ተሰብስበው ቁጭ ብለው እንደሀገር 
ለመቀጠል የምንስማማባቸው እና የምንፈልጋቸው ነገሮች ምን 
ይሁኑ? ብለው ተነጋግረው አያውቁም፡፡  እንደማህበረሰብ እና  
እንደፖለቲካ መሪዎች ይህ ንግግር ተደርጎ አያውቅም። ጥግ ይዞ 
መጯጯህ ነው። አንድ ቤተሰብ አንድ ጉዳይ ላይ ለመወሰን 
አባት፣ እናት እና ልጅ ተሰብስበው እንደቤተሰብ ይመክራሉ፡፡ 
ልክ እንደአንድ ቤተሰብ በመምከር ቢያንስ በእነዚህ መሠረታዊ 
ጉዳዮች ላይ መስማማት አለብን የሚል ንግግር አልተደረገም፡፡ 

ለመጀመሪያ ጊዜ የሚካሔደው ሀገራዊ ምክክር አዲስ 
የፖለቲካ ጅማሮን መፍጠሪያ አጋጣሚ ይሆናል፡፡ አብሮ አንድ 
ሀገር ውስጥ ለመኖር የዛ ሀገር መሠረታዊ ሕጎች ላይ መስማማት 
አለብን።  ይህ እስከ አሁን አልተደረገም፡፡ ይህ ሀገራዊ ምክክር 
በመሠረታዊነት ሊያስተዳድሩን የሚገቡ ሕጎች እና እሴቶች 
ላይ ቁጭ ብለን እንደ አንድ ሀገር አባል ለመጀመሪያ ጊዜ 
የምንነጋገርበትን ዕድል ይፈጥራል፡፡ ፈጣሪ ከረዳን ምክክሩ 
ለመጀመሪያ ጊዜ እንደአንድ ሀገር በጋራ የምናስበው ይሔንን 
ነው ብለን የምናስቀምጥበት ወቅት ይሆናል፡፡ 

 ከየወረዳው እያስወከልን መጥተናል፡፡ ከዛ በኋላ ጉባዔው 
ላይ የሚወሰኑ ውሳኔዎች የኢትዮጵያ ሕዝብ ውሳኔዎች ናቸው 
ማለት ነው፡፡ እነዛን ውሳኔዎች መንግሥት ያስፈፅማል፡፡ 
መግባባት የሚያቅተን ጉዳይ ላይ ደግሞ ወይም በሪፈረንደም 
ወይም በሌላ በሚወሰን አማራጭ ሊፈታ ይችላል፡፡ ነገር 

ግን ቢያንስ ሁለት ነገር አለ፡፡ አንደኛ ቁጭ ብሎ መመካከር 
አስፈላጊ መሆኑን ማመን እና መቀበል ነው፡፡ ይህ ቀላል ነገር 
አይደለም፡፡ የእኔን ድምፅ ማጉላት ብቻ ሳይሆን የሌላውንም 
ድምፅ ማዳመጥ እንደሚገባ ማወቅ፤ በዚህ ላይ ንግግር 
ለማድረግ መስማማት ያስፈልጋል፡፡

 ሁለተኛ ደግሞ በጣም በተወሰኑ ነገሮች ላይ መስማማት 
ከተገኘ በእኔ በኩል ሙከራችን ጥረታችን ውጤት አግኝቷል 
ብዬ አምናለሁ። ከላይ እንዳልኩት ምክክሩ አዲስ የመመካከር 
እና የመነጋገር ባህል ነው፡፡ ሁሉም ሰው በየጥጉ መጮህ 
ሳይሆን የመመካከር እና የመነጋገር ባህል ከተመሠረተ 
ይቀጥላል ተብሎ ይታመናል፡፡ ይሔ ከእዚህ ኮሚሽን ሕይወት 
ጋር አይገናኝም። ይሔ ኮሚሽን ሃላፊነቱ የመጀመሪያውን 
የምክክር ምእራፍ ማስፈፀም ነው፡፡          

አዲስ ዘመን፡- መንግሥት ፈቃደኝነቱን ኮሚሽኑን 
በማቋቋም ጀምሯል፡፡ ከወረዳ ጀምሮ ከሥር ስትሠሩ 
በሕዝቡ በኩል የምታዩት ችግር ምን ነበር? ሕዝቡም ሆነ 
መንግሥት አካባቢ ያያችሁት ምንድን ነው?  

ኮሚሽነር ሒሩት፡- አንድ ትልቅ የሚያስጨንቀን 
ነገር ሕዝብ በዚህ ሒደት ላይ የጣለው እምነት እና ጉጉት 
ነው።ከምክክር ውጪ ሌላ መፍትሔ እንደሌለ ሕዝቡ 
አምኗል፡፡ አሁን ፈተናው የተለያዩ ማህበረሰቦች አሉ፡፡ 
በአንዳንድ ክልሎች የትጥቅ ትግል ውስጥ የገቡ አሉ፡፡ ሕዝቡ 
በምክክሩ ያምናል፡፡ እነዚህ የታጠቁ ተዋናኞችን ማምጣት 
ደግሞ አስፈላጊ ነው፡፡ አሁን ከፍተኛ ጥረት እያደረግን ያለነው 
እነርሱን ለማምጣት ነው፡፡ ምክንያቱም ችግሮች የሚፈቱት 
ሁሉም የኢትዮጵያ ሕዝብ የተማከረበት ሲሆን ነው፡፡ ተስፋ 
የምናደርገው አብዛኛው ኢትዮጵያዊ ይሳተፋል ብለን ነው፡፡ 
ፈተናውም እዛ ላይ ነው፡፡ 

 በመንግሥት በኩል የጠየቅነውን ድጋፍ አጥተን 
አናውቅም፡፡ የእኛ ፈተና በሒደቱ ላይ ጥርጣሬ ያላቸው 
ቡድኖችን ወደ ምክክሩ ማምጣት ነው፡፡ ሌላው በኢትዮጵያ 
ብቻ ሳይሆን በዓለም ላይ ችግር እየፈጠረ የመጣው የሐሰተኛ 
መረጃ እና የውሸት ዜና ጉዳይ ነው። የተቸገረች ሀገር ላይ 
ተጨማሪ የሃሰት ወሬ በመንዛት ነገሮችን የሚያወሳስቡብን 
ሚዲያዎች አሉ፡፡ ይህ ሌላው ፈተናችን ነው፡፡ በተለይ 
የትምህርት ዕድል አግኝቶ፤ የተማረው የሕብረተሰብ ክፍል 
በአንድ ጉዳይ ላይ አቋም ከመያዙ በፊት ትክክለኛ መረጃ 
መሆኑን የማጣራት ሃላፊነት እንዳለበት መረዳት ያስፈልጋል። 
ዛሬ ይህ ብዙ አይታይም፤ የተገኘውን እያዳመጡ ያንኑ 
ማራገብ ተይዟል፡፡ ነገር ግን እዚህች ሀገር ላይ ተምሮ፣ አንብቦ 
መረዳት የሚችል ሁሉ፤ የሚሰማውን ነገር በትክክለኛ መረጃ 
ላይ የተመረኮዘ ነው ወይ ብሎ መጠየቅ አለበት፡፡ ምክንያቱም 
በትክክለኛ መረጃ ላይ የተመሠረተ አስተሳሰብ ያዋጣናል። 
በተሳሳተ መረጃ ላይ ተመሥርቶ ስሜታዊ አስተሳሰብን 
ማራገብ ያሉትን ችግሮች የበለጠ የሚያወሳስብ ነው፡፡ 

ኢትዮጵያዊ የሆነ በሙሉ በደንብ ሊገባው የሚገባው፤ 
አሁን ለጊዜው ፊታችን ለተከመሩት ችግሮች ሌላ አማራጭ 
አለመኖሩን ነው፡፡ ይህ አማራጭ ታሪካዊ አጋጣሚ መሆኑን 
ተረድቶ እንዲሳካ ማገዝ አለበት፡፡ እንዳይሳካ ማድረግ 
የኢትዮጵያን ፍላጎት የሚያሳካ አካሔድ አይደለም፡፡ እኔ 
ከተመለከትኳቸው ሀገራት ውስጥ ብዙዎቹ የፈራረሱት እኛ 
ሀገር ላይ ካለው ችግር አንድ አስረኛ በማይሆን ምክንያት ነው። 
እኛ ብዙ እጥፍ ችግሮች ኖረውብን ቢያንስ አልፈራረስንም፡፡ 
ሌላው እኛ ጋር ካለው ችግር በጣም ባነሰ ምክንያት ሲፈርስ 
አይተናል፡፡ የፈጣሪም ድጋፍ ታክሎበት እስከ አሁን መቀጠል 
ችለናል፡፡ ወደ ፊትም እኛ ምንም አይነት ጥረት ብናደርግ 
ችግሮቹ እጅግ የተወሳሰቡ በመሆናቸው የፈጣሪን ርዳታ 
እየተማፀንን ነው፡፡       

አዲስ ዘመን፡- ማስተላለፍ የሚፈልጉት ማንኛው 
ንም መልዕክት ካልዎት ያስተላልፉ፡፡ 

ኮሚሽነር ሒሩት፡- ሀገር አለመሆን መሠባበር ነው። 
ሀገር ሆነን እንድንቀጥል ሲባል ቀላል ነገር አይደለም፡፡ 
በግጭት ምክንያት የፈራረሱ ሀገሮችን እናውቃለን፡፡ የእነርሱ 
ዕጣ ፈንታ እንዳይደርስብን እንደዜጋ፣ እንደቤተሰብ አባል፣ 
እንደቤተሰብ መሪ ሁላችንም  ይህችን ሀገር ለማዳን ጥረት 
ማድረግ አለብን። ይህ ባዶ ቃል አይደለም፡፡ በጎ ማሰብ፤ 
አፍራሽ ሳይሆን ገንቢ መሆን፤ ሁሉም በትክክል በማህበረሰቡ 
ውስጥ ያለውን ሃላፊነት በአግባቡ መወጣት አለበት፡፡ ይህን 
ስል ዝም ብዬ አይደለም። አንዳንድ ጥላቻን የሚያመጡ እና 
የሚያዳብሩ ነገሮችን ከራስ ጀምሮ ማስወገድ ይገባል፡፡ 

ዛሬ ኢትዮጵያ ውስጥ እጅግ እየጎዳን ያለው ከሰው 
አፍ የሚወጣው ቃል ነው፡፡ ከሰው አፍ የሚወጣ ቃል 
ይጎዳል፤ ይበትናል፤ ያጠላላል፡፡ ስለዚህ በንግግራችንም 
ሆነ በአካሔዳችን በምንሠራው እና በእያንዳንዱ ርምጃችን 
በጥንቃቄ መንቀሳቀስ አለብን፡፡ ይህ ከእጃችን እንዳይወጣ 
ማድረግ አለብን፡፡ ብዙ የሚፈለግ ነገር የለም። በጣም 
እንድንጠላላ የሚሠራውን ሥራ ማስቀረት አለብን፡፡ 
አላስፈላጊ በሆነ መልኩ ሥራዬ ብለው እንደማህበረሰብ 
እንድንጠላላ የሚሞክሩ ሃይሎች አሉ፡፡ ይህንን ማስቀረት 
ወይም መጣል ይጠበቅብናል፡፡  

አዲስ ዘመን፡-ስለነበረን ቆይታ በዝግጅት ክፍሉ 
ስም በጣም አመሰግናለሁ፡፡

ኮሚሽነር ሒሩት፡- እኔም አመሰግናለሁ፡፡ 

«ለመጀመሪያ ጊዜ የሚካሔደው አገራዊ...

ማህደረ ጤና  
ማህበራዊ

መልካምሥራ  አፈወርቅ 

የዓለማችን  ዋነኛ  የጤና  ስጋት  ከሚባሉት  መካከል  
የካንሰር  ሕመም አንዱ  ሆኖ ይጠቀሳል፡፡ መረጃዎች  
እንደሚጠቁሙት  እ.ኤ.አ  በ2030   ባላደጉ ሀገራት     
የካንሰር   ሕመም   70  ከመቶውን  ድርሻ   ይሸፍናል  ተብሎ  
ይታሰባል፡፡ ይህ   መረጃ   ካንሰር   በዓለም አቀፍ ደረጃ  
በየጊዜው  አድማሱን እያሰፋ ስለመምጣቱ ይጠቁማል፡፡  

ዶክተር   ናትናኤል  ዓለማየሁ   የካንሰር   ሕክምናና  
የፓሌዬቲፍ   ኬር    ባለሙያ ናቸው፡፡ በአሁኑ   ጊዜ  
በማቲዎስ   ወንዱ የኢትዮጵያ  ካንሰር  ሶሳይቲ   በሜዲካል   
አስተባባሪነት   እያገለገሉ   ይገኛሉ፡፡  ዶክተር  ናትኤል 
እንደሚሉት ባላደጉት አገራት  የካንስር  ሕመም ከመጨመሩ 
ጋር  ተያይዞ ችግሩን በአግባቡ   ለመቆጣጠር የሚያስችል  
ዕድል  ጠባብ እየሆነ  መጥቷል፡፡  

ይህ  እንዲሆን  ያስገደደው  ደግሞ    በእነዚህ  
አገራት   ያለው  የድህነት  እውነታ ነው፡፡   በቂ  የሕክምና  
አገልግሎት፣ ተገቢ   የግንዛቤ ዕውቀትና፣ አመቺ መሰረተ 
ልማት  አለመኖሩ  የካንሰር ሕሙማን ቁጥር እንዲበራከት 
ዕድል   ፈጥሯል፡፡ ኢትዮጵያም በተጠቀሱት  ችግሮች    
የምታልፍ ናትና የነዚህን አገራት ታሪክ ትጋራለች፡፡ 
በሀገራችን  የካንሰር   ሕክምናው ተጠናክሮ የተጀመረው  
ከጥቂት ዓመታት ወዲህ ነው፡፡ ይህ እስኪሆን ግን በተለያዩ 
ምክንያቶች  በርካታ ወገኖቻችንን   በሞት  ተነጥቀናል፡፡ 

እንደ ዶክተር  ናትናኤል ማብራሪያ፣ በየጊዜው  
ከሕመሙ  ጋር በተያያዘ   የሚመዘገብ ተጨባጭ  መረጃ  
የለም፡፡ ይሁን  እንጂ  ለዓለም ጤና  ድርጅት ከሚቀርበው 
ሪፖርት በመነሳት በዓመት  ከ 66 ሺህ በላይ   የካንስር  
ሕሙማን   ሕክምናውን  ይወስዳሉ፡፡  

አሀዛዊ መረጃው   ግን   በአዲስ አበባ    ሕክምናውን  
መውሰድ  የቻሉትን ብቻ የሚመለከት ነው፡፡ የካንሰር  
ሕመም  በየቦታው ከመስፋፋቱ  ጋር ታይዞ ይህ   ቁጥር 
ሁሉንም  አካታች  እንደማይሆን ይታመናል፡፡ የካንሰር  
ሕሙማንን  ሕይወት ፈታኝ የሚያደርገው ሕመሙ መኖሩ 
የሚታወቀው የካንሰር ደረጃው  የመጨረሻ በሚባል ሁኔታ 
ላይ ከደረሰ በኋላ መሆኑ  ነው፡፡

‹‹እንዲህ አይነቶቹ   ታካሚዎችም   70 በመቶውን  
የሕሙማን  ድርሻ   ይሸፍናሉ፡፡ ይህ   አጋጣሚ በሰፋ ቁጥር  
የሕክምናውን  ሂደት ፈታኝ ያደርገዋል››  የሚሉት ዶክተር 
ናትናኤል በሕመሙ  ላይ የሚኖረው  የመዳን  ተስፋም 
አሳሳቢና    የመነመነ  መሆኑን ያስረዳሉ፡፡ 

በሀገራችን  የካንሰር ሕሙማን ቁጥር ለምን ጨመረ 
ለሚለው  ብዙ ምክንያቶችን   ማንሳት  ይቻላል፡፡ 
አንደኛውና  የመጀመሪያው  የአብዛኛው ሰው የአኗኗር 
ባህርይ  መቀየር  ነው፡፡ አሁን   ባለንበት  ዘመን  በርካቶች  
ከተለመዱ አካላዊ  እንቅስቃሴዎች  የተገደቡ   ሆነዋል፡፡

 በእግር  መጓዝ  የሚቻለውን  መንገድ በመኪና  
መሄድ፣ በደረጃዎች  መራመድ  ሲቻል  በአሳንስር 
መጠቀም፣ አመጋገብ  ላይ ምርጫ  ባለማድረግና   ሌሎችም  
እውነታዎች  ለሕህመሙ  መስፋፋት  ሰበብ  እንደሆኑ 
ይታሰባል፡፡  

እንዲህ  አይነቱ  ምክንያት   በከተማ  ነዋሪዎች ላይ 
በግልፅ  ቢስተዋልም  በገጠር   በሚገኙ   ሰዎችም     ከነዚህ   
አጋጣሚዎች  በራቀ  መልኩ    ካንሰር    እየተስፋፋ ይገኛል። 
ለዚህ  ችግር  በዋነኛኘት ምክንያት   ይሆናሉ ተብሎ  
የሚገመቱ  ከሰብል  አያያዝ ጋር ተያይዞ  የሚመርጧቸው 
የርጭት  ግብአቶችና  በአጠቃቀም  ላይ የሚታዩ ክፍተቶች 
ናቸው፡፡ ብዙ ጊዜ ገበሬዎች  ለምርቱ   እንጂ ለራሳቸው 
ደህንነት  ትኩረት  አይሰጡም፡፡ እንዲህ  አይነቱ ልማድም   
ለካንሰር  ተጋላጭ ያደርጋቸዋል ተብሎ ይታሰባል፡፡ 

ከኢንዱስትሪዎች መስፋፋት ጋር  ተያይዞ  
የሚስተዋለው የኬሚካል  አቅርቦት  አካባቢን ለመበከል  
ታላቅ አቅም ይኖረዋል፡፡ ከምንም በላይ ግን ለካንሰር 
ሕሙማን  ቁጥር መበራከት እንደ ምክንያት የሚጠቀሰው 
በየጊዜው የምርመራ  አቅም መጨመርና የሕክምና ልማድ 
መጠናከር ነው ይላሉ ዶክተር ናትናኤል፡፡  

ቀድሞ በሌላ  ሰበብ  ይፈረጁ  የነበሩ በሽታዎች  ሁሉ 
አሁን የካንሰር ሕመም  መሆኗቸው  እየተረጋገጠ  ነው፡፡ 
እንዲህ ለመሆኑ አንዱ ምክንያት   የረቀቀ  የምርመራ መሳሪያ  
መኖሩና   በሕብረተሰቡ ዘንድ ሕክምና   እየተለመደ   መሄዱ   
እንደሆነ  ይታመናል፡፡  

የካንሰር ሕመም  በአንድ ወቅት አስበውት ብቻ  
የሚተውት  አይደለም፡፡  ችግሩ ውስብስብና አሳሳቢ  
በመሆኑ ከመነሻ  እስከ መድረሻ በጥልቀት ሊሰራበት የሚገባ 

ጉዳይ ነው፡፡ ካንሰርን በተመለከተ  ሕብረተሰቡ ላይ የግንዛቤ 
ማስጨበጫ  ሊጠናከር ይገባል፡፡ ከብዙ  ተሞክሮዎች   
ለማወቅ እንደሚቻለው በርካታ  ሰው   ሕመሙ እየታየበት   
‹‹ይሻለኛል››  በሚል   መዘናጋት  ቀን  የሚቆጥር ነው፡፡ ይህ  
ልማድ ቀጥሎ ታማሚው  እንዳይጎዳ አስቀድሞ ሕክምና 
የሚያገኝበት መንገድ  ሊኖር ግድ ይላል፡፡

ችግሩ በምርመራ ታውቆ  አስቸኳይ   ሕክምና  
እንዲጀመር  አለማድረግ  ከወንጀል  እንደሚቆጠር 
የሚናገሩት፤  ዶክተር  ናትኤል   በዚህ  ሂደት ያለው ክትትል 
በወጉ  ሊጠናከር  እንደሚገባ   ይመክራሉ፡፡ በሀገራችን 
በአሁኑ ጊዜ ከስድስት በማያንሱ ቦታዎች ላይ የካንሰር 
ማዕከላት ተከፍተዋል፡፡ በነዚህ ማዕከላት የራዲዮ ቴራፒ 
በማካሄድም ሕክምናውን ለማጠናከር ጥረት እየተደረገ 
ነው፡፡ 

የጥቁር አንበሳ ሆስፒታልን  ማዕከል ሳይጨምር  
በጅማና ሀሮማያ የጨረር ሕክምና ተጀምሯል፡፡ በተመሳሳይ  
በሀዋሳም በቅርብ ጊዜ ይጀምራል ተብሎ  ይታሰባል፡፡ 
በጎንደርና መቀሌም አገልግሎቱን ለመጀመር እንቅስቃሴ 
ላይ ነው፡፡ ከዚህ ባለፈ በቅዱስ ጳውሎስ ሆስፒታልም 
ሕክምናውን የመጀመር ውጥን  ተይዟል፡፡

ዶክተር ናትናኤል እንደሚናገሩት፣  በካንሰር ጉዳይ  
እንደ ኢትዮጵያ ባሉ ድሀ አገራት ወሳኝ የሚባሉ ጉዳዮች 
አሉ፡፡  አንዱና  አማራጭ  የሌለው    የ‹‹ፓሊዬቲፍ ኬር››    
ሕክምና ነው፡፡ የዚህ  ሕክምና  ዋና ትኩረት አንድ  ሰው   
ካንሰር  እንዳለበት ከታወቀበት  ጊዜ አንስቶ   የሚደረግለት  
የድጋፍ  ሕክምና ይሆናል፡፡  

ከተለመደው ሕክምና ወጣ ባለ መልኩ በሚካሄደው 
ጉዞ  የስነልቦና፣ የመንፈሳዊና   አካላዊ  ይዘት  ያለው   ድጋፍ  
ለታማሚው  በሚያመች  መልኩ እንዲደርስ ይሆናል፡፡ 
በዚህ  የሕክምና  ሂደት  ማሕበረሰቡን  ጨምሮ  ቤተሰብን 
በሚያካትት  መልኩ የሚሰጥ ሲሆን  ለታማሚው  የመኖር  
ሕልውና በእጅጉ አስፈላጊ  የሚባል  ነው፡፡ 

ዶክተር ናትናኤል በሙያቸው በሚያገለግሉበት 
የማቲዎስ ወንዱ ድርጅት  ለካንሰር ሕሙማን  በተለየ  
መልኩ  የሚደረገው   የስነ-ልቦና    ድጋፍ   ወሳኝ ስለመሆኑ   
ይናገራሉ፡፡ ከዚህ ባሻገር  ያሉበት  ሙያና  ተቋም  ጉዳዩ 
በቀጥታ ከሚመለከተው  የመንግስት አካል ጎን ተሰልፎ 
በአጋርነት በመቀናጀት የጤና ፖሊሲዎች ተጠናክረው 
እንዲቀጥሉ የራሱን  ጡብ   አኑሯል፡፡

ለካንሰር አጋላጭ የሆኑ ምክንያቶችን ለማስቀረት 
በሚኖረው ኃላፊነትም   ለአመጋገብ፤ ለትንቧሆ  ልማድ፣ 
ለአካላዊ እንቅስቃሴና  መሰል ጉዳዮች  ትኩረት በመስጠት 
በሕህክምናው ዘላቂ መፍትሄ  እንዲገኝ  አበክሮ መስራት 
የግድ ይላል፡፡ 

የካንሰር ሕመም ፈተና በታማሚው  ላይ ብቻ 
አይወሰንም፡፡ ከችግሩ መከሰት በኋላ ቤተሰብ ጭምር 
በእኩል ይጋራዋል፡፡ ለሕክምናው ሲባል ከገጠር አዲስ አበባ  

ተደራሽ  ለማድረግ የዋጋው ማሻቀብ ዋነኛ ፈተና ሆኖ  
ይጠቀሳል፡፡ 

መንግስት  ለካንሰር ተብለው   በሚገቡ መድሀኒቶች ላይ 
ሀምሳ በመቶው ድጎማ ያደርጋል፡፡ እንዲያም  ሆኖ  የዋጋው 
መናር ለብዙሀኑ  የካንሰር  ሕሙማን ከአቅም በላይ እየሆነ 
ነው፡፡ ይህን  ግልጋሎት ከታሰበው ደረጃ ላለመድረስ  ደግሞ  
ድህነትና  የአቅም  ማነስ  ችግሮች  እንቅፋት  መሆናቸው  
አልቀረም፡፡

በዶክተር ናትናኤል የስራ ተሞክሮ በተለይ ከጡት 
ካንሰር ጋር ተያይዞ ያለው አመለካከት በርካታ ሴቶችን 
ይፈትናል፡፡ ለሕመሙ  ቀዶ ሕክምና  ባስፈለገ ጊዜ  አብዛኞች 
አካላቸው እንዲወገድ አይሹም፡፡ ሕክምናው  በስኬት 
ቢጠናቀቅ እንኳን ሁሉም ጉዳይ እንዳለቀ፣  እንዳበቃ  
አድርገው  ይቆጥሩታል፡፡

ይህ እምነታቸውም  በናሙና  ውጤቱ   መሰረት  
ቀጥሎ   ለሚኖረው  የጨረር፣ የኬሞ ቴራፒና  መሰል 
ሂደቶች  ራሳቸውን  እንዳያዘጋጁ  ያደርጋቸዋል፡፡ እሳቸው 
እንደሚሉት ግን እንዲህ አይነቱ አመለካከት ፍጹም  
የተሳሳተ፣  ራስን  የማይጠቅምና  ጤናን አብዝቶ  የሚጎዳ  
ነው፡፡

ይህ አይነቱ  ችግር  ባጋጠመ  ጊዜ  በጤና  ባለሙያዎች   
ምክርና  ድጋፍ  የሚፈታ  ይሆናል፡፡ እንደ ‹‹ማቲዎስ  
ወንዱ የኢትዮጵያ  ካንሰር  ሶሳይቲ›› የመሰሉ ድርጅቶች   
አስፈላጊው  የመድሀኒት  አቅርቦት  እንዲኖር በማመቻቸት፣ 
የአቅም ችግር  ላለባቸውም  በውድ   ዋጋ  ጭምር  ገዝቶ 
በመስጠት፣ ከፍተኛ  አስተዋጽኦ  ያበረክታሉ፡፡ ይህ  
አይነቱ በጎ እንቅስቃሴም በካንሰር ምክንያት ሰዎች ተስፋ 
እንዳይቆርጡና  ቤት  ውስጥ  የሚራብ  ሰው  እንዳይኖር  
ሚናው   የጎላ ነው፡፡ 

እንደ ዶክተር ናትኤል  አባባል 70 በመቶ የሚሆነው 
ካንሰር  ከፍ ያለ ሕመም ይኖረዋል፡፡ ይህን  ተከትሎም  
ለሕሙማኑ ስቃይ ማስታገሻ የሚሆኑ መድሀኒቶች ሊኖሩ 
ግድ ይላል፡፡ በሀገራችን ቀደም ባሉ ዓመታት እነዚህ 
መድሀኒቶች ከውጭ ሀገራት በግዢ  ይገቡ ነበር፡፡ በአሁኑ  
ጊዜ ግን ከገበያው ከጠፉ ቆይቷል፡፡

ለሕመሙ የሚያስፈልገውን  ‹‹ሞሪፊን‹‹ መጠቀም 
በእኛ ሀገር ደረጃ በእጅጉ ፈታኝ የሚባል  ነው፡፡ በግል 
የሚያስመጡ አቅራቢዎች  እጅ  ቢገኝ  እንኳን ትክክለኛነቱን 
ጨምሮ  ዋጋው  የሚቻል አይደለም፡፡ ባደጉት  አገራት   ግን  
‹‹ሞርፊን››  የሰብአዊ  መብት ጉዳይ  ነው፡፡ ዋጋውም ከአንድ 
ዶላር በታች መሆኑ ይታወቃል፡፡

ዶክተር ናትኤል  ሞርፊንን ለሕሙማኑ ተደራሽ 
ለማድረግ እንደ ሌሎች አፍሪካ  አገራት  በሆስፒታል 
ደረጃ ቢገኝ  በቀላሉ ቀምሞ  መስጠት እንደሚቻል 
ይናገራሉ፡፡ ለዚህ ተግባራዊነትም  ሚዲያውን  ጨምሮ  
የሚመለከታቸው አካላት ትኩረት  ያሻዋል ባይ ናቸው፡፡

ካንሰርና የሕክምና ባሕርይው  እንደ የአገራቱ  ልምድና  
የኑሮ ሁኔታ ይለያያል፡፡ ባደጉት አገራት  ሕሙማኑ  መወሰድና   
መተው  የሚፈልጉት   መድሀኒትና  ሕክምና  የሚወሰነው  
በራሳቸው  ፍላጎት ተመስርቶ  ነው፡፡ በተመሳሳይ  ይህን  
የግልጽነት  ተሞክሮ   በእኛ አገር   ለመጠቀም   ያዳግታል፡፡ 

በሕይወት ዘመን ፍጻሜ  ስለሞት አስቀድሞ ማውራት  
በኢትዮጵያውያን ባህል የተለመደ አይደለም፡፡ እስካሁን 
ባለው ተሞክሮም  አብዛኞቹ  የመጨረሻ  ሕቅታቸው 
በቤታቸው  እንዲሆን  የሚፈልጉ ናቸው፡፡ ዶክተር ናትኤል  
እንደሚሉት ግን እነዚህን  ፍላጎቶች ተሻግሮም   ለካንሰር  
ሕሙማን  አቅም  የፈቀደውን ሁሉ ማድረግ ይቻላል፡፡

የካንሰር ታማሚውን ባሕል ፍላጎትና ዕምነትን 
በማይጋፋ መልኩ የስነልቦና፣ የመንፈሳዊ ጥንካሬና የአካል 
ብቃትን ማጎልበት የተለመደ ነው፡፡ በዚህ ሂደትም በቤት 
ውስጥ ለሚኖር እንክብካቤና ሕክምና መልካም የሚባል 
ውጤትን ማየት  ይቻላል፡፡ 

ከካንሰር ጋር ተያይዞ  በተለይ በእኛ አገር ታማሚዎቹ 
የሚሞቱበት ጊዜ  ተወስኖላቸው፣ ቀንና ሰዓት እየቆጠሩ 
የመጨረሻዋን ደቂቃ በጭንቀት  እንዲጠብቁ ሲገደዱ 
ይስተዋላል፡፡ ይህ አይነቱ እውነትም ቤተሰብን ጨምሮ 
ጉዳዩን ለሚሰሙ ሁሉ የሚያሳቅቅ ይሆናል፡፡ ዶክተር 
ናትኤል ግን እንዲህ ዓይነቱን መሰረት የለሽ  መላ ምት 
ፈጽሞ አይስማሙበትም፡፡

መረጃው ከየት እንደመጣ ባያውቁትም መልዕክቱ 
ግን  ታማሚው ከተተነበየለት ጊዜ  ቀድሞ እንዲያልፍ 
የማድረግ ኃይል እንደሚኖረው ይናገራሉ፡፡ ይህ ዓይነቱ 
ልማድ ስር ሰዶ  እንዳይስፋፋም ሚዲያው፣ ማሕበረሰቡና  
የሚመለከታቸው  አካላት በሙሉ  ሊታገሉት ይገባል ሲሉ 
መልዕክታቸውን ያስተላልፋሉ፡፡

የሚመጡ ሕሙማን ከእጃቸው አቅም ሲያጡ ከብቶቻቸውን 
ይሸጣሉ፤ ጥሪታቸውን  አራግፈው ቤታቸውን ይዘጋሉ፡፡ 

እንዲህም ሆኖ ካሰቡት ደርሰው የልባቸውን አያገኙም። 
ለሕክምና ቀጠሮ ደጅ  መጥናታቸው የግድ ነው፡፡ አቅም 
ሲጠፋ፣ መጠለያ ሲታጣ ደግሞ  ከጎዳና የሚወድቁ የሌሎችን  
ምጽዋዕት  የሚሹ ብዙ  ናቸው፡፡ ዶክተር  ናትኤል  ለዚህ 
መረጃ አዲስ  አይደሉም፡፡ ብዙሀኑ  የገጠር  ነዋሪ  የካንሰር  
ሕሙማን የነዚህ ችግሮች ሰላባ መሆናቸውን  ይናገራሉ፡፡  

ስለ ካንሰር  ቀድሞ ከነበረው አመለካከት አሁን 
ያለው  ግንዛቤ የተሻለ ነው ለማለት ይቻላል፡፡ ይሁን እንጂ  
በሀገራችን  ያለው የሕክምና  አሰጣጥ ጠባብ  መሆን በተለይ 
የገጠር ነዋሪውን ለእንግልት እየዳረገው ይገኛል፡፡ እንዲህ 
አይነቱ  አሳዛኝ አጋጣሚ  ማቲዎስ  ወንዱ የኢትዮጵያ 
ካንሰር ሶሳይቲን  የመሰሉ  ድርጅቶች  ለመፍትሄ  እንዲበረቱ  
አድርጓል፡፡

የካንሰር ሕሙማን ቀጠሮ በተሰጣቸው ጊዜ አካላቸውን 
አሳርፈው፣ አዕምሯቸውን እንዲያረጋጉ በማዕከላቱ የማረፊያ 
ቦታ ተዘጋጅቷል፡፡ በነዚህ  ስፍራዎች  የእንግድነት  ስሜት   
የለም፡፡  በሁሉም  ዘንድ  የሚስተዋል  ቤተሰባዊ ትስስርም  
ተፈጥሯል፡፡

አስታማሚ ቤተሰቦች ተካተው በሚስተናገዱበት  
ዕልፍኝ  ምግብ፣  ትራንስፖርትና  አስፈላጊ አቅርቦቶች  
ይሟላሉ፡፡ ለነዚህ  ማዕከላት መቋቋም  ምክንያት  የሆነው   
ከገጠር ወደ አዲስ አበባ  ለሕክምና የሚመጡ የካንሰር  
ሕሙማንና   ቤተሰቦቻቸው እንግልት ነው፡፡ 

ዶክተር ናትናኤል አሁንም ድረስ በካንሰር ላይ ያለው 
አመለካከት ብዙ ስራ እንደሚያስፈልገው ይናገራሉ፡፡ 
ለዚህም እንደማሳያ የሚጠቅሱት ምሳሌ አለ፡፡ በሕክምናው 
አጋጣሚ  የሚያገኙዋቸው   አንዳንድ ሰዎች  ‹‹ካንሰር ›› 
የሚሉትን  ቃል ለመጥራት እንኳን  አይደፍሩም፡፡ እንዲህ  
አይነቶቹ ቃሉን ደጋግመው ከጠሩት  በሽታው ይበዛል፣ 
ይበረታል ብለው የሚያምኑ ናቸው፡፡

ይህ አይነቱ ግንዛቤ  ከራስ አልፎ  ቤተሰብ የሚጋራው 
በመሆኑ ለበሽታው መስፋፋት  አንደኛው ምክንያት  እየሆነ 
ነው፡፡ በግልጽ ማውራትና  መወያየት መገለልን አስወግዶ 
ለመፍትሄ የሚበጅ በመሆኑ  ሁሉም ሊተገብረው ይገባል፡፡

የካንስር ምርመራና  ሕክምናው  በየትኛውም  ዓለም  
ከፍተኛ  የሚባል  አቅምን   የሚጠይቅ ነው፡፡ በአንዳንድ ያደጉ 
ሀገራትም  የሕክምናውን  ክፍያ  ከኢንሹራንስ   ለማስወጣት  
እስከ   ክርክር  የሚያደርስ ውዝግብ የሚታይበት ነው፡፡ 
ባላዳጉት አገራት ያለው እውነታ ደግሞ ከዚህም የከፋ ነው። 
ለምሳሌ አንድ  ራዲዮ ቴራፒ  ማሽን  ለመትከል   ከአምስት  
ሚሊዮን  ዶላር ያላነሰ  ወጪ  ይጠይቃል፡፡

በአሁኑ  ጊዜ በሀገራችን   አምስት  ራዲዮ  ቴራፒ  
ማሽኖች  ተገዝተዋል፡፡ እንደ  ዓለም ጤና  ድርጅት ስሌት   
ግን  ለአንድ ሚሊዮን  ሕዝብ  የሚያስፈልገው  አንድ 
ራዲዮቴራፒ  ነው፡፡ በተመሳሳይ  መድሀኒቶችን  ገዝቶ 

ካንሰር-  የአመለካከትና የሕክምና ፈተናዎች 

ዶክተር   ናትናኤል  ዓለማየሁ፣



 አዲስ ዘመን   ቅዳሜ ጥቅምት 17 ቀን 2016 ዓ.ም

ፖለቲካና ወቅታዊ

አቃቤ ሕጉም በመሠረተው ክስ መሠረት 
የፌዴራል ከፍተኛ ፍርድ ቤት ልደታ ሁለተኛ 
ምድብ ችሎት ጉዳዩን ተመልክቶ ውሳኔ 
ለመስጠት ለመጋቢት ሃያ ስምንት ሁለት ሺ አስራ 
አምስት ዓመተ ምህረት ይቀጥራል።

   ወንጀል ፈፃሚዎቹ በተከሰሱበት ከባድ 
የውንብድና ወንጀል በፌዴራል ከፍተኛ ፍርድ 
ቤት ልደታ ሶስተኛ ምደብ ችሎት በ28/7/2015 
ዓ.ም በዋለው ችሎት ክስና ማስረጃውን ከሕግ 
ጋር አገናዝቦ ይህንን ውሳኔ አስተላልፏል።

1ኛ ተከሳሽ በአስራ አራት ዓመት ፅኑ አስራት
2ኛ ተከሳሽ በአስር ዓመት ፅኑ አስራት
3ኛ ተከሳሽ በስድስት ዓመት ፅኑ አስራት 

እንዲቀጡ ተወስኗል።

ውሳኔ

አስመረት ብስራት

  ገዳም ሰፈር በአዲስ አበባ ከተማ በመሃል 
አራዳ ውስጥ የሚገኝ ጥንታዊ ሰፈር ነው። ገዳም 
ሰፈር ስያሜውንም ያገኘው ከቅዱስ ጊዮርጊስ 
ታቦት ጋር በመጡ ቄሳውስት ነው። ምንም 
እንኳን ሰያሜው የተረጋጋና ፀጥታ የሞላበተ 
ሰፈር እንደሆነ ቢያመላክተንም ሰፈሩ ግን 
በተቃራኒው የመጠጥ ቤቶች፤ የመዝናኛ ብዛት 
የሞላበት ምሽቱ ከቀኑ የበለጠ የሚደምቅበት 
ገዳምነቱን የረሳ ሰፈር ሆኗል።

ሰፈሩ ጥንታዊ እንደመሆኑ የጥንት ሰፈሮች 
አይነት መልካም ማህበራዊ ግንኙነት ያለው 
ትንሽ ትልቁ ተጋግዞ የሚኖርበት ደመቅ ያለ ሰፈር 
ነው። በእለቱ ከሰፈሩ የመዝናኛ ቤቶች መካከል 
በቅርቡ የተከፈተ አንድ አዲሰ ሆቴል በመኖሩ 
ነበር አቶ ብስራት መረሳና ባለቤታቸው ወይዘሮ 
ቀፀላ ጊዮርጊስ ወደ ሰፈሩ ያቀኑት።

ከመኖሪያ ሰፈራቸው ሰሚት ሰባ ሁለት 
ተብሎ ከሚጠራው አካባቢ ተነስተው በእለቱ 
የሚመረቀውን የወዳጃቸውን የወይዘሮ 
አፀዱ ሙላትን ሆቴል ምርቃት ለመታደምና 
የባለቤታቸው እህት ልጅ ምርቃት ላይ ለመገኘት 
ከቤታቸው አምሮባቸው የክት ልብሳቸውን 
ለባብሰው ነበር የወጡት።

በእለቱ ለተመራቂዋ ስጦታ ለመግዛትና 
በሆቴሉ ምርቃት ላይ የሚያወጡትን ገንዘብ 
አስራ አንድ ሺ ብር ይዘው ነበር። ሁሉንም 
ጉዳያቸውን አጠናቀው ወደ ቤት ለመነሳት 
በተሰናዱበት ወቅት አቶ አስማረ ትንሽ ማምሸት 
ስለፈልጉ ባለቤታቸውንና ሌሎች የፕሮግራሙን 
ታዳሚዎቸ በወንድማቸው መኪና ሸኝተው ወደ 
አንድ ግሮሰሪ ለመዝናናት ይገባሉ። 

 ከባለቤታቸው ከተለዩበት ከምሽቱ አንድ 
ሰአት አካባቢ ጀምሮ እስከ ምሽቱ አራት ሰአት 
ድረስ በሰላም ሲዘናኑ ከቆዩ በኋላ ከጓደኞቻቸው 
ጋር ተለያይተው ላዳ ታከሲ ይዘው ወደ ቤታቸው 
ለመሄድ በተዘጋጁበት ወቅት ነበር ያላሰቡት 
ውርጅብኝ የወረደባቸው።

 ወደ ታሪኩ ከመግባታችን በፊት የዚህን 
ታሪክ መነሻ ከአዲስ አበባ ፖሊስ ኮሚሽን 
መዝገብ የተመለከትኩት ሲሆን የአዲስ አበባ 
ፖሊስ ኮሚሽን አባላት ስለአደረጉልን ቀና 
ትበብር ከልቤ ማመስገን እወዳለሁ።

  ያላሰቡት ውርጅብኝ የወረደባቸው 
አባት

   ነገሩ እንዲህ ነው ባለታሪካችን አቶ ብስራት 
አስማረ መረሳ ይባላሉ። ባለትዳርና የአራት 
ልጆች አባት ናቸው። ቤተሰባቸውን አክባሪ 
ለፍቶ አዳሪ የሚባሉ አባት ናቸው። ለወትሮው 
ብዙ የማይስቁ ጭምት ያሉ ትሁት የሚባሉ 
አይነት ሰው ናቸው። ልክ መጠጥ ሲቀማምሱ 
ግን ያ ዝም ያደረጋቸው አይነጥላ ይገፈፍና 
ተጫዋች ሳቂታ ፈገግታቸው የማይጠገብ አይነት 
ሰው ይሆናሉ።

ይህን የሚያውቁትም ቤተሰቦቻቸው 
ከእለታት አንድ ቀን የምትታይ ፈገግታቸውን 
በመናፈቅ ወጣ ዘና ልበል ሲሉ በሙሉ 
ፈቃደኝነት ነው የሚስማሙት። በእለቱ በነበሩት 
የሆቴል ምርቃትም ሆነ የባለቤታቸው እህት ልጅ 
ምርቃት ላይ መጠጥ የቀረበ ቢሆንም በይሉንታ 
ተይዘው የፈለጉትን ያህል ስላልጠጡ ነበር 
ከቤተሰባቸው ኋላ ቆየት ብለው ወደ መጠጥ 
ቤት የገቡት።

በገቡበት መጠጥ ቤት እየተጫወቱ ሲጠጡና 
ሲከፍሉ ከፊት ለፊታቸው ተቀምጠው የነበሩ 
ወጣቶች በትኩረት ሲከታተሏቸው ነበር።

ልክ ጨርሰው መውጣታቸውንና ከጓደኞቻ 
ቸው መለያየታቸውን ሲመለከቱ ተከትለዋቸው 

ወጡ። ሰአቱ መምሸቱና እግረኛ መንገዱ ላይ 
አለመኖሩን ከተመለከቱ በኋላ ከኋላቸው በማነቅ 
መንገድ ላይ ይጥሏቸዋል። ሰውየውም ራሳቸውን 
ለመከላከል ባደረጉት ሙከራ ላይ ሶሰቱ ወጣቶች 
ተረባርበው ይደበድባቸዋል። አኚህ የማይበገሩ 
አባት የሞት ሽረት ትግላቸውን ሲያካሂዱ አንዱ 
ወጣት በጎኑ የሻጠውን ጩቤ በማውጣት 
አንገታቸው ላይ ይሰካዋል።

ልክ ወጣቱ በያዘው ስለት ወግቶ 
እንዳደከማቸው የተገነዘቡት ሌሎቹ ወጣቶች 
በአቶ ብስራት ኪስ ያገኙትን ገንዘብ ዘርፈው 
ሊያመልጡ ሲሞከሩ የተመለከተች በአካባቢው 
የነበረች አንድ ሴተኛ አዳሪ ባሰማችው ጩኸት 
ተደናግጠው ወደ ተለያየ አቅጣጫ ተበተኑ።

የሴትዮዋን ጩኸት የሰሙት ሰዎች ወደ 
ቦታው ሲደርሱ አቶ ብስራት አንገታቸው ላይ 
ተውግተው ከሞት ጋር ትንቅንቅ ገጥመው ነበር። 
ይህንን የተመለከቱት ሰዎች የተጠቂውን ነፍስ 
ለማትረፍ በፍጥነት ወደ የካቲት አስራ ሁለት 
ሆስፒታል ቢያደርሷቸወም ሆስፒታል ከደረሱ 
በኋላ ህይወታቸው ሊያልፍ ችሏል።

ቤታቸው የፈረሰው የሟች ባለቤት
የሟች  ብስራት አስማረ መረሳ ባለቤት 

ወይዘሮ ቀፀላ ጊዮርጊስ ደስታ ሀገር ሰላም ብለው 
በሀገር ልብሳቸው አሸብረቀው የክት ሽቷቸውን 
ከደበቁበት አውጥተው እሳቸውን ባላቸውንም 
ቀብተው በፈገግታ ነበር ከቤታቸው የወጡት። 
ከዛ ጉዳያቸወን ፈጽመው ለመመለስ ሲሹ 
አቶ በስራት ማምሸት በመፈለጋቸው እሳቸው 
ቀድመው ወደ ቤታቸው ይሄዳሉ።

ቤት ገብተው ቡና አቀራርበው ቤቱን ሞቀ 
ሞቅ አድርገው የባለቤታቸውን መምጣት 
ቢጠባበቁም ትንሽ ቆይቼ እመጣለሁ ያሉት 
ባላቸው የውሃ ሽታ ሆነው ይቀራሉ። ግራ 
የተጋቡት እኚህ ሴት የባለቤታቸው ስልክ ላይ 

ሚካኤል ሳምሶን ለማግኘት ብዙም ሳይቸገሩ 
የዘረፈውን ሰባት ሺ ብር እንደያዘ ይይዙታል። 
ተጠትጣሪውን በቁጥጥር ስር ካዋሉ በኋላ ገብረ 
አበሮቹን አንድ በአንድ እንዲጠቁም በማድረግ 
ሶሰቱንም ወንጀል ፈፃሚዎችን በቁጥጥር ስር 
አውለዋል።

የወንጀሉ አይነት ከባድ የውንብድና ወንጀል 
ሲሆን አንደኛ ተከሳሽ ሚካኤል ሳምሶን ፤ ሁለተኛ  
ተከሳሽ ተክለ ኃይማኖት ወንዴ ፤ ሶስተኛ ተከሳሽ 
እዮብ የሻነው የተባሉ ወንጀል ፈፃሚዎች የእምነት 
ክህደት ቃላቸውን እንዲሰጡ አድርጓል።

የወንጀለኞቹ የእምነት ክህደት ቃል
  አንደኛ ተከሳሽ ሚካኤል ሳምሶን ፤ ሁለተኛ  

ተከሳሽ ተክለ ኃይማኖት ወንዴ ፤ ሶስተኛ 
ተከሳሽ እዮብ የሻነው ተወልደው ያደጉት 
እዛው ገዳም ሰፈር አካባቢ ነው። ከልጅነት 
እስከ እውቀት የሚተዋወቁት እነዚህ ጓደኛሞች 
በትምህርትም ፊደል ከመቁጠር የዘለለ ብዙም 
የገፉ አልነበሩም። ወጣቶቹ ቀን ጫት ቤት 
መሽገው በመዋል ሲመሽ ስራዬ ብለው የያዙትን 
የንጥቂያ ተግባር ለመፈፀም ከዋሉበት ጉሬ ብቅ 
ብቅ ይላሉ።

በየእለቱ ባይሳካላቸውም ለሱሳቸው 
ማስታገሻ የሚሆን ያህል ግን ሳይነጥቁ 
አይውሉም ነበር። በእለቱም ለሰፈሩ እንግዳ 
የሆኑት አቶ ብስራት አስማረ ላይ ዓይናቸውን 
ጥለው ሲከታተሏቸው እንዳመሹ ይናገራሉ።

“በእለቱ ከቤተሰቦቻቸው ተለይተው ወደ 
ግሮሰሪው ሲገቡ ነበር ያየናቸው። ባለቤታቸው 
ጮክ ብለው  'ራስህን ጠብቅ ' ሲሏቸው ነበር 
ተከትለናቸው ወደ መጠጥ ቤት የገባነው። እዛ 
ሰዎች አግኝተው ሲጨዋወቱ ካመሹ በኋላ 
ሲወጡ ተከትለናቸው በመውጣት በቀላሉ 
የያዙትን ተቀብለን ልንሸኛቸው አስበን ነበር። 
እሳቸው ግን በጣም ሊታገሉን ሲሞከሩ ነበረ 
በያዝነው ስለት ወግተን የያዙትን ገንዘብ ዘርፈን 
ያመለጥናቸው ̋ በማለት የእምነት ክህደት 
ቃላቸውን ሰጥተዋል።

“ጥፋተኞች ነን ሱስ አስገድዶን ለሱሳችን 
ማስታገሻ ገንዘብ ልንዘርፍ አንጂ ልንገላቸው 
አላሰብንም ነበር”  ብለዋል በተፀፀተ አንደበት።

 ፖሊስ በቦታው የተገኘውን ማስረጃ፤ የሰው 
ምስክሮችን ቃል፤ የተጠርጣሪውን የእምነት 
ክህደት ቃል አንድ ላይ በማድረግ ወንጀሉ ከባድ 
የውንብደና ደንጀል ድርጊት እንደሆነ አመላክቶ 
ያጠናቀረውን መረጃ በኢትዮጵያ የፌዴራላዊ 
ዴሞክራሲያዊ ሪፐብሊክ የፍትህ ሚኒስቴር 
ጠቅላላ አቃቤ ሕግ ልኳል።

ቢሞክሩም ስልኩ ዝግ በመሆኑ የተነሳ በጭንቀት 
ወደ ሌሎች በአካባቢው ይገኛሉ ወዳሉት ሰው 
ሁሉ ይደውላሉ።

የተለያየ ቦታ ስልክ ቢሞክሩም ያልተ 
ሳካላቸው እናት ቁጭ ብለው ደጅ ደጁን እያዩ 
እኩለ ሌሊት ተቃረበ። ይሄን ጊዜ ነው እንግዲህ 
የእጅ ስልካቸው ጠርቶ የባለቤታቸውን ማረፍ 
የተረዱት።

ወይዘሮ ቀፀላ   “መጀመሪያ ጉዳዩን ስሰማ 
ሰማይ ምድሩ ነበር የተደበላለቀብኝ ሀምሌ 
አራት ሁለት ሺ አስራ አራት ዓመተ ምህረት  
በሰላም ከመኖሪያ ሰፈራችን ሰሚት  ወደ ገዳም 
ሰፈር የመጣነው። የአንድ ወዳጃችን የሆኑ 
ወይዘሮ አፀዱ ሙላት ደስታ የሆቴል ምርቃት 
ላይ ለመታደም ሲሆን እግረ መንገድ የእህቴን 
የመፅሄት ልጅ ምርቃት ተካፋይ በመሆን 
አምሽተን እኔና የወንድሜ ሚስት አንድ ሰአት 
ከሃያ ሶስት አካባቢ በባለቤቴ ወንድም በሄኖክ 
መኪና ወደ ቤት ሄድን”   “በእለቱ ባለቤቴ 
አስራ አንድ  ሺ ብር ይዞ ነበር። ምነው ብሩን 
ወስደው እሱን በተውልኝ ነበር? ምነው ቤቴን 
ከሚያፈርሱ አባ ወራዬን ከሚቀሙኝ የያዘውን 
ወስደው ቢምሩልኝ ?̋  ̋ ብለዋል ሳግ በቆራረጠው 
አንደበት።

የፖሊስ ምርመራ
   የድረሱልኝ ጥሪን ሰምተው ተጎጂውን 

ወደ ሆስፒታል ያደረሱት ሰዎች የሞከሩት ነፍስ 
የማዳን ጥረት ሳይሰካላቸው በመቅረቱ የተነሳ 
ለፖሊስ ያመለክታሉ። ፖሊስም ጥቆማውን 
በመቀበል ወንጀሉ ወደተፈፀመበት አካባቢ 
ሲያቀኑ ተጎጂው የተወጋበትን ስለት ያገኛሉ። 
ከዚህም በተጨማሪ የአይን እማኝዋን ምስክርነት 
በመቀበል አንደኛ ተጠረጣሪን ለመያዝ 
እንቀስቃሴ ያደርጋሉ።

በእለቱ አንደኛ ተጠርጣሪ የሆነውን 

ነጣቂው 

ነፃ ሃሳብ
   አዲስ ዘመን    ቅዳሜ ጥቅምት 17  ቀን 2016 ዓ.ም

ፖለቲካ እና ልዩ ልዩ 

የሥነ ጽሑፍና የኮሙዩኒኬሽን ባለሙያ  ናቸው። የኢትዮጵያ ደራስያን ማኅበርን ለዘጠኝ ዓመታት ያህል በፕሬዚዳንትነት 

መርተዋል። ከ1977 ዓ.ም ጀምሮ  በአዲስ ዘመንና የዛሬይቱ ኢትዮጵያ ጋዜጣ፤  በሀገር ውስጥና በውጭ ሀገራት ታትመው 

በሚሠራጩ የተለያዩ የኅትመት ውጤቶች ላይ (ዳግላስ ጴጥሮስ) በሚል የብዕር ስሙ በርካታ ጽሑፎችን አስነብበውናል። በግላቸው 

12፣ ከሌሎች ጸሐፍት ጋር በርካታ መጻሕፍትን ለአንባብያን አቅርበዋል።   

(በጌታቸው በለጠ /ዳግላስ ጴጥሮስ)

gechoseni@gmail.com 

«ያልታደልሽ እንዴት አደርሽ!?» 
ይህ ጸሐፊ ከአንድ ደራሲ ወዳጁ ጋር በሀገሩ ጉዳይ 

የማለዳ ቡና ፉት እያሉ ሲጨዋወቱ የወረወረለት 
አንድ አባባል በእውነቱ ከሆነ ከስለታም ጦር የሰላና 
የውስጥ ስሜትን ዘልቆ የሚወጋ ኃይል ነበረው። 
ያ ደራሲ ወዳጁ እንዲህ ነበር ያለው፡- “በደራሲ 
ምናብ ምልከታዬ ስመረምረው እያንዳንዱ ዜጋ ነግቶ 
በጠባ ቁጥር ማለዳ ማለዳ ለኢትዮጵያ ሀገሩ ሰላምታ 
የሚያቀርብላት ‹ጤና ይስጥልኝ ኢትዮጵያዬ!› እያለ 
ብቻ ሳይሆን ‹ያልታደልሽ እንዴት አደርሽ› በማለት 
እያነባ የሚያስተዛዝናትና የሚያላቅሳት ይመስለኛል፡፡
” አባባሉ ጊዜያችንንና ሕመምተኛዋን ሀገሬን በሚገባ 
ስለሚገልጽ “አበጀህ ደራሲው!” ብዬዋለሁ፡፡

“ሀዘንሽ ቅጥ አጣ ከቤትሽ አልወጣ፤ የገደለው 
ባልሽ የሞተው ወንድምሽ” የሚለው ብሂል የተለምዶ 
ንግግር ብቻ ሳይሆን የኑሯችን ዘይቤ ከሆነ ዓመታት 
ተቆጥረዋል፡፡ በደራሲው ወዳጄ ወግ የጀመርኩትን 
መንደርደሪያ በጉምቱው ነፍሰ ሄር ባለቅኔያችን 
የጣር ጩኸት አጎላምሼ ወደ ዋናው የመነሻ ጉዳዬ 
እፈጥናለሁ።

«እሳት ወይ  አበባ” የሎሬት ጸጋዬ ገብረ መድኅን 
ዘመን አይሽሬ የግጥም መድበል መሆኑ ለትንሽ ለትልቁ 
የታወቀ ስለሆነ ብዙ ማብራሪያ የሚያስፈልገው 
አይመስለንም፡፡ “ሰቆቃው ጴጥሮስ” የሚለው 
ግጥሙ ልክ የዛሬ 55 ዓመት ተጽፎ በ1965 ዓ.ም 
በታተመው መድበል ውስጥ የተካተተው ይህ የጣር 
ድምጽ የፋሽስት ኢጣሊያ የግፍ ሰለባ የሆኑትን ብፁእ 
አብነ ጴጥሮስ በጠንካራ ምናባዊ ዕይታ የገለጻቸው 
በሚከተሉት ሞጓች ስንኞች አማካይነት ነበር፡፡

”አዬ ምነው እመ ብርሃን? ኢትዮጵያን ጨከንሽባት?
ምነው ቀኝሽን ረሳሻት?
እስከ መቼ ድረስስ እንዲህ መቀነትሽን ታጠብቂባት?

ልቦናሽን ታዞሪባት?
ፈተናዋን፣ ሰቀቀኗን፣ ጣሯን ይበቃል ሳትያት?
አላንቺ እኮ ማንም የላት?
በኢትዮጵያ ወቅታዊ ፈታኝ ጉዳዮች ላይ ሁሉም 

ዜጎች እንደየእምነታቸውና እንደየቀኖና ሥርዓቶቻቸው 
ለዛሬዋ ኢትዮጵያ ጸሎትና ዱዓ አድርጉ ቢባሉ ወደ 
ፈጣሪያቸው የሚቃትቱ ጳጳሱ በተገለጹበት የስሜት 
ስብራትና ሀዘን ተውጠው እንደሚሆን ይገመታል፡፡  
ስለምን? ቢባል ሀገራዊ መከራዎቻችን፣ አሳሮቻችንና 
ዕንቆቅልሾቻችን ብዙ ስለሆኑ - መልስ ይሆናል፡፡

ውሱን ቃላት በሚስተናገዱበት በዚህ አንጋፋ 
ጋዜጣ ገጽ ላይ “ሆድ ያባውን” ሁሉ ለመግለጽ መሞከር 
የሚቻል ስላልሆነ ትኩረት የሚሻ አንድ ሀገራዊ ጉዳይ 
ብቻ ነቅሰን እንደተለመደው “በሆድ ይፍጀው” ትዝብት 
ለማለፍ ሳይሆን በሚመለከተው ያገባኛል ባይ ተቋም 
የተግባር እርምጃ እንዲወሰድበት ብዕራችንን ጠንከር 
አድርገን ማናገሩን ምርጫ አድርገናል፡፡ ያለበለዚያ 
“አለባብሰን ብናርስ በአረም መመለሳችን ስማይቀር” 
የችግሮቻችንን ቁስሎች ከማጀል ይልቅ ጨከን ብለን 
ማፍረጡ ለፈወስ እንደሚያግዝ እናምናለን፡፡

የዜግነት ፓስፖርትን ለማግኘት የእምባ 
ክፍያ!?

የፌዴራል ኢሚግሬሽን፣ ዜግነትና ወሳኝ ኩነት 
ኤጀንሲ ስሙ በየሥርዓተ መንግሥታቱ የተለዋወጠ 
ቢሆንም፤ ከሀገሪቱ አንጋፋ ተቋማት አንዱና ከፍ ያለ 

ኃላፊነት የተሸከመ እንደሆነ በሚገባ ይታወቃል፡፡ ይህ 
ተቋም ከዓመታት በፊት ለተገልጋዮች በሚሰጠው 
ፈጣንና ቀልጣፋ የፓስፖርት አሰጣጥ አገልግሎቱ 
“ከክፉ የቢሮክራሲ ዓይንና ወጥመድ ይታደግህ” 
ተብሎ በዜጎች እንዳልተመረቀና እንዳልተወደሰ ሁሉ 
ከቅርብ ዓመታት ወዲህ “የዜጎች አስከፊ የእምባና 
የሮሮ” ምክንያት መሆኑ በእጅጉ ወዴት እየሄድን ነው 
ብለን እንድንጠይቅ ተገደናል፡፡

ይህ ጸሐፊ እንደማንኛውም ዜጋ በዚህ ተቋም 
ውስጥ ለበርካታ ጊዜያት ተገልግሏል፡፡ በተቋሙ 
ውስጥ በአርአያነት የሚጠቀሱና በኃላፊነት ቦታቸውም 
አንቱታም ሆነ ምሥጋና የሚገባቸው ጥቂት የማይባሉ 
ሠራተኞችና ኃላፊዎች መኖራቸውን ጸሐፊው ዳግላስ 
የሚመሰክረው ኅሊናውን ዳኝነት አቁሞ ነው፡፡ 

ህፀፅን መንቀስ ብቻ ሳይሆን እንደነዚህ ዓይነቶቹ 
“ኅሊና ስንቁ” ታታሪና ትጉህ ኃላፊዎችም በምስጋና 
ቃልና በአክብሮት መበረታታቸው ይደገፋል። 
በአንጻሩ ደግሞ በዜግነት ክብር ላይ የሚሳለቁ፣ 
ለተገልጋዩ ሕዝብ አክብሮት የሌላቸው እጅግ ብዙ 
“ምንተዳዬ ባዮች” እንዳሉም ለመመስከር ወደ ተቋሙ 
ብቅ ማለት ብቻ በቂና ከበቂ ባላይ ይሆናል፡፡

በቅርቡ ጸሐፊው ወደዚሁ ተቋም ለግል ጉዳዩ 
አገልግሎት ለማግኘት ብቅ ብሎ በነበረበት ወቅት 
እጅግ በርካታ መታረም የሚገባቸው ችግሮችና 
መጉላላቶች እንዳሉ ተገንዝቧል፡፡ ያስተዋላቸውን 
መተረማመሶችና መጉላላቶች ያስተውል የነበረው 
በእግረ መንገድ ትዝብት ብቻ ሳይሆን “የፐብሊክ 
ዲፕሎማሲ አባል” ተብሎ ሀገር ኃላፊነት እንዳሸከመው 
እንደ አንድ ተቆርቋሪ ዜጋ ጭምር የባለጉዳዮችን ብሶት 
ያደምጥ የነበረው ልብ ተቀልብ ሆኖ ነበር፡፡

ከተወሱኑ ወራት በፊት መሥሪያ ቤቱን 
በዳይሬክተርነትና በከፍተኛ ኃላፊነት ሲመሩ የነበሩ 
ሦስት ከፍተኛ የሥራ መሪዎች ከአንድ ዓመት 
ተመንፈቅ የአገልግሎት ቆይታ በኋላ ከኃላፊነት 
መነሳታቸው ይታወሳል፡፡ ሰሞኑንም “…42 የሚሆኑ 
አመራሮችና ባለሙያዎች በሙስናና በብልሹ 
አሠራር ተጠርጥረው በቁጥጥር ሥር ዋሉ” የሚል 
ዜና አድምጠን ‹ይብላኝልሽ ኢትዮጵያ!› በማለት 
በውስጣችን አልቅሰናል፡፡

ከበርካታ አገልግሎት ሰጭ የሀገራችን ተቋማት 
መካከል ዜጎች ጉዳያቸውን ለማስፈጸም ወደ 
ኢሚግሬሽን መስሪያ ቤት እየተሳቀቁና እየተሸማቀቁ 
ጎራ የሚሉት ሀገራቸውን እየረገሙ ጭምር መሆኑን 
ማስተባበል አይቻልም፡፡  በተቋሙ ደጃፍ ላይ ቆመው 
በእምባና በብሶት እየተንሰቀሰቁ የሚያለቅሱትም 
መሰደድን በልባቸው እያውጠነጠኑ ይመስላል፡፡ 

በእንግልትና በመጉላላት ብዛት ከዚህ መ/
ቤት በልጦ ሌላ ተቋም ስለመኖሩ እርግጠኛ መሆን 
አይቻልም፡፡ “እሳት ካየው ምን ለየው” እንዲሉ ዜጎች 
አገልግሎት በሚጠይቁባቸው በርካታ መንግሥታዊ 
ተቋማት ውስጥ የባለጉዳይ መጉላላት ባህል ሆኖ 
እስኪቆጠር ድረስ ሥር የሰደደ ቢሆንም የኢሚግሬሽኑ 
መ/ቤት ግን ከሁሉም ገዝፎ የሚታይና በአደባባይ 
ጮክ ተብሎ የሚመሰከርለት ጭምር ነው፡፡

በኢሚግሬሽን መ/ቤት ዋና በር ላይ 
የተኮለኮሉትንና ጉዳያችሁን እናስጨርስላችኋለን እያሉ 
እንደ ንብ በመውረር በግላጭ የሚደራደሩ ደላሎችንና 

አጭበርባሪዎችን ማየት እንግዳ አይደለም። ይህን 
መሰሉ ችግር የተቋሙ መለያ ሆኖ ሥር ከሰደደ 
ዓመታት ተቆጥረዋል፡፡ አልፎም ተርፎ የተለመደ ባህል 
እንዲሆን እውቅና የተሰጠው እስኪመስል ድረስም 
በስፋት ተንሰራፍቷል፡፡ የ42ቱ ሠራተኞች የክስ ዜና 
አየሩን ሞልቶ መነጋገሪያ በሆነበት በትናንትናና በዛሬ 
ዕለታትም ሳይቀር ደላሎቹና አጭበርባሪዎቹ ፍርሃት 
ይሉት ስሜት አስደንግጧቸው ከተቋሙ በራፍ ላይ 
ዞር ሊሉ አልቻሉም፡፡ “ሚስትህ አረገዘች ያሉት 
እውነት ነው?” ተብሎ የተጠየቀ ምስኪን አባዋራ 
“ማንን ወንድ ብላ” ብሎ እንደመለሰው ብጤ መሆኑ 
ነው፡፡

ይህንን መሰሉን የደላሎች ወረራና ከበባ “አይዟችሁ 
ባይ ጀግና” ከጀርባቸው ከሌለ በስተቀር የተቋሙ 
ኃላፊዎችም ሆኑ የጸጥታ አካላት አያውቁትም ብሎ 
መደምደም በፍጹም አይቻልም፡፡ ከዜግነት ማረጋገጫ 
ፓስፖርት አሰጣጥና ከተጨማሪ ሌሎች ብሔራዊ 
ጉዳዮች ጋር የተያያዘውን ይህንን ወሳኝና እጅግ 
ጥንቃቄ የሚፈልግ ኃላፊነት በአግባቡ ያለመወጣት 
ምን ስም ሊሰጠው እንደሚገባ ይቸግራል፡፡ በቁጥጥር 
ሥር የዋሉት የ42 ተጠርጣሪ ሠራተኞች ፋይል  ምን 
ያህል ተጨማሪ 42ቶችን ስቦ እንደሚጎትት ወደፊት 
በፍርድ አተገባበር ሂደቱ ማስተዋላችን የሚቀር 
አይሆንም፡፡  

ወደ ተቋሙ ግቢ ውስጥ ከተገባም በኋላ 
የሚታየው የሕዝብ ትርምስምስና እንግልት ይህ 
ልኩ የሚባል ዓይነት አይደለም፡፡ በተጠና ስልትና 
አግባብ ተገልጋዩን በአግባቡ ለማስተናገድና 
ዜጎች ለሚጠይቋቸው ጥያቄዎች ተገቢ አቀባበል 
ተደርጎላቸው “አዎንታዊም ሆነ አይቻልም” የሚል 
መልስ ስለምን በአግባቡ እንደማይሰጣቸውም ግራ 
ያጋባል፡፡ በርግጥ ይህን ችግር የተቋሙ ኃላፊዎች 
መፍታት ተስኗቸው ይሆን? አዲስ የተመደቡት ሹሞች 
ወደፊት “ለመከራው ማብቂያ” መድኅን እንደሚሆኑ 
ተስፋ ማድረጉ ለመጽናናት ያግዛል፡፡

ይህ ጸሐፊ በኢሚግሬሽን ግቢ ውስጥ 
በተመላለሰባቸው ቀናት ጠጋ ብሎ ያነጋገራቸው 
በርካታ ተገልጋዮች ፓስፖርት ለማውጣት የፈለጉት 
በአንድም ይሁን በሌላ መንገድ ከሀገራቸው 
ለመውጣት ግድ ስለሆነባቸውና “በመከረኛዋ 
ሀገራቸው መከራ ከመግፋት ይልቅ በአንድ ቁርጡ 
ስደት ይሻላል” የሚል ውሳኔ ወስነው መሆናቸውን 
በድፍረት ሲናገሩም ተደምጧል፡፡ 

ዜጎች በነፃ ፈቃዳቸው ከቦታ ቦታ መንቀሳቀስ 
ሕገመንግሥታዊ መብታቸው መሆኑ የተረጋገጠ 
ቢሆንም እንደዚህ ዘመን “ተስፋቸው ተራግፎባቸው” 
ሀገራቸውን ጥለው ለመሰደድ የተነቃቁበት ጊዜ 
ይኖር ይሆንን? ብለን ብንጠይቅ ተገቢ ይመስለናል። 
ስለምን ስደት ለዜጎች ተቀዳሚ ምርጫ ሊሆን ቻለ? 
ኢትዮጵያ ዜጎቿን ወደ ሥራ ለማሰማራት ስላልቻለች 
ወይንስ ልጆቿን ማኖር አቅም ስለሌላት? በውይይት፣ 
በልምምጮሽም ሆነ በቅስቀሳ ውይይት ተደርጎበት 
እልባት ሊያገኝ ላልቻለው ለዚህን መሰሉ ብሔራዊ 
ፈተናችን መፍትሔው ከማን ዘንድ እንደሚገኝ 
ለጊዜው አፍ ሞልቶ “ከእከሌ ዘንድ” ለማለት ግራ 
ማጋባቱ አይቀርም፡፡ 

እጅግ የሚያስደነግጠው ደግሞ ብዙ እህቶቻችንና 

ወንድሞቻችን ለስደት ምርጫቸው ተቀዳሚ 
የሚያደርጓቸው የራሳቸው ሀገር ችግር ገዝፎ መከራ 
ላይ በወደቁ የቅርብና የመካከለኛ ምሥራቅ ሀገራት 
መሆኑ ነው፡፡ “መላእክት ሊራመዱበት በሚፈሩት 
ጎዳና እግረኛ ምን ሊሠራ ተገኘ” የሚለው የባህር 
ማዶዎቹ የተለመደ አባባል ከላይ የጠቀስነውን ሃሳብ 
በሚገባ ያጎላምስ ይመስለናል፡፡

የቀደምት ዜጎቻችን የስደት ታሪክ እንዴት፣ 
ወዴትና ምን ይመስል እንደነበር በሚቀጥለው ሳምንት 
የአንድ የደቡብ አሜሪካ ሀገርን ታሪክ በመንደርደሪያነት 
ተጠቅመን የዳሰሳ ያህል ለማሳየት ስለምንሞክር 
ለጊዜው ርዕሰ ጉዳዩን በይደር አቆይተናል፡፡ ለመሆኑ 
በዚህ ወቅት ኢትዮጵያ ውስጥ ተስፋ የማያስቆርጥ ምን 
ነገር ይኖራል?

የሀገሪቱ ኢኮኖሚ ክፉኛ ታሞና መድኃኒት 
ጠፍቶለት አልጋ ላይ ከዋለ ሰነባብቷል፡፡ የኑሯችን 
ብሂል “ከእጅ ወደ አፍ” መሆኑ ቀርቶ “ከዐይን ወደ 
አፍ” እስከ መባል ተደርሷል፡፡ ግጭትና ሁከትን 
ክፉ የመጠፋፊያ ስልት በማድረግ ደም እየተቃባን 
“ይዋጣልን!” ማለትን የባህል ያህል ተቀብለን የደም 
ሸማ መጣጣል የዕለት ተግባራችን ከሆነም ሰነባብቷል።

ስለምን በመነጋገርና መመካከር ችግሮቻችንን 
መፍታት እንደተሳነን እንኳን ለእኛ ቀርቶ ልብን 
ለሚመረምረው አምላክም ሳይቀር “ተሰውሮበት 
ይሆንን?” ብለን እስከመጠየቅ ደርሰናል፡፡ ፖለቲካው 
“ከቃየል እርግማን” መንጻት ተስኖት ተቅበዝባዥ ከሆነ 
ሰነባብቷል፡፡ ሰማያዊ ጽድቅና የዘላለም ሕይወት ተስፋ 
የሚደረግበት የሃይማኖት ጉዳይም እርቃኑን ተራቁቶ 
በምድራዊው እንካ ሰላንትያ ውዝግብ ውስጥ ገብቶ 
ያለቦታው ቦታ መፈለግ ከጀመረ ዓመታት ተቆጥረዋል።

የማሕበራዊ መስተጋብር አቋማችን ተነቃንቆ 
“አብሮነት” ወደ “ለእኔ ብቻነት” ዝቅ ካለም ጊዜው 
ነጉዷል፡፡ ሩቅም ይሁን ቅርብ ብቻ በጥቅሉ ከቦታ 
ቦታ መንቀሳቀስ ብርቅም ድንቅም ሆኖብን እግራችን 
ተሸብቧል፡፡ አየሩን የሞላው የአብሮነት አድናቆት 
ሳይሆን የመለያየት ትርክት ነው፡፡ ያለምንም ፍርሃት 
ኢትዮጵያ ተደራራቢ በሆኑ ክፉና ወቅት ወለድ ደዌዎች 
ተለክፋ በማቃሰት ላይ ነች ብንል ያስማማናል፡፡ እጅግ 
የሚያሳዝነው ደግሞ የችግሮቿ መፍትሔዎች በሙሉ 
በልጆቿና በመሪዎቿ እጅ መሆናቸው ነው፡፡ “ግዛዋ 
ሳለ ከደጅሽ ለምን ሞተ ልጅሽ!?” ያለው ጥንታዊ ብሂል 
እዚህ ቦታ ቢጠቀስ ተገቢ ይመስለናል፡፡ ምን ነካን? 
ከሰላም እንድንኳረፍስ አዚም ያደረገብን ማነው?

ሀገሪቱን እጅ ከወርች ጠፍንጎ ያሰረው ቢሮክራሲ፣ 
በሙስና የመልከስከስ ክፉ ነቀርሳና እርስ በእርስ 
የመጠፋፋታችን አባዜ ከኢትዮጵያ ገላ ላይ ተፈውሶ ነፃ 
የምንሆንበት ጊዜ መቼ ይሆን!? ሀገሬ ሆይ የቱን ትቼ 
በየቱ ጉዳይሽ ይማርሽ ልበልሽ? መፍትሔው በእጃችን 
ላይ እያለ አንድም በንግግር፣ አንድም በይቅርታ፣ 
አንድም በካሳ፣ አንድም “ከእኔ ይቅር” በማለት 
ወደ ቀልባችን እንዳንመለስ ልባችንን የዘጋው ክፉ 
የብረት መጋረጃ ምን ይሆን? ሀገሬ ሆይ! ወገኔ ሆይ! 
በዚህ አካሄድ የት ደርሰን ምን ላይ እንደምንወድቅ 
መገመት ስለማይከብድ ዜጎችም ሆኑ መሪዎች ወንበር 
ስበን እንመካከር፤ ጆሮ ተሰጣጥተን እንደማመጥ፡፡ 
የችግሮቻችን ሁሉ መፍትሔ ይሄና ይሄ ብቻ ነው፡፡ 
ሰላም ለሕዝባችን ለዜጎችም በጎ ፈቃድ፡፡                           

በዜጎች ጎርፍ የሚጥለቀለቀው ኢሚግሬሽን

ዓለም አቀፍ 

መልካምሥራ አፈወርቅ 

አሁን ያለንበት  ዘመን ድንቃ  ድንቅ    ነገሮች   ያሳየን 
ጀምሯል፡፡ አስደናቂ   ታሪኮች፣ በዝና  የምናውቃቸው  
እውነታዎች ፣ ክፉና  በጎ ጉዳዮች  ሁሉ ዛሬ ለጆሮና  ዓይናችን  
ብርቅ  አልሆኑም፡፡  ሁሉም  በሚባልበት  አግባብ  ወደ 
እኛው  ፈጥነው  ይደርሳሉ፡፡ ዓለማችንን  በአንድ  መስኮት  
እያስተያየት  ከአንድ ቤት ማዋል ማሳደር የጀመረው ደግሞ  
የቴክኖሎጂው  ዕድገት ስለመሆኑ  መካድ  አይቻልም፡፡ 

ለጊዜው  ሥልጣኔ  ምስጋና  ይግባውና  ዛሬ ላይ 
በየትኛውም ዓለም ‹‹ኮሽ›› ያለ ነገር  ሁሉ  በአብዛኛው 
ሰው ጆሮ ሳይሰማ  አያድርም፡፡ ሰላምና ጦርነቱ፣  ስፖርትና  
መዝናኛው፣  ሲኒማና ሙዚቃው ፣ አደጋው፣ ርሃቡ፣ ችግርና  
ደስታው ሁሉ የት ነው ሳይባል ለሁሉም ይታያል፣  ይሰማል። 
አሁንም ለቴክኖሎጂው ምስጋና ይድረስና  እስከዛሬ  ሳናይ 
ሳንሰማው  ያለፈን  የዓለማችን  ሁነት  የለም ለማለት 
ያስደፍራል፡፡ 

ይህን የዓለም ገጽታ  በቅብብሎሽ  እያዳረሱ  ወደእኛ  
ከሚያካፍሉን የቴክኖሎጂ  እጆች መሃል ብዘዎችን  መጥራትና  
መዘርዘር ይቻላል፡፡ ከጥንት እስከዛሬ ከእኛው ጋር ያሉትን 
የቴሌቪዥን፣ የጋዜጣና  የሬዲዮ  አውታሮችን  ጨምሮ  
የሌሎችም   ውለታ   በዋዛ   የሚረሳ  አይሆንም፡፡ 

ዛሬ ላይ በዘመናችን መረጃን በወቅቱና በጊዜው፣ 
በአፍታ ፍጥነት  እያጣደፉ  ለጆሯችን የሚያደርሱን   
በእጅጉ  በርክተዋል፡፡ እንዲህ   መሆኑ  ስለምንም ጉዳይ 
ባዕድ  እንዳንሆን  የሚያሰላን ነውና   አስፈለጊነቱ  አጠያያቂ   
አይሆንም፡፡ ስለ መረጃ  መጋቢዎቻችን  ጉዳይ  ስናነሳ  ደግሞ 
አንድ ሁለት ብለን የምንዘረዝራቸው ሊኖሩ  ይችላሉ፡፡ 

እዚህ ላይ የመረጃ አውታሮቻችን  ብዛትና አይነት እንዳለ  
ሆኖ ለማየትና  ለመስማት የምንመርጣቸውን  መለየቱ  
አንድም ብልህነት  ሌላም ደግሞ ዕውቀት መሆኑን   መጠቆም  
ያስፈልጋል፡፡ እንዲህ  ቆም  ብለን   ማሰባችን ለሁላችንም   
ቢጠቅም እንጂ አይጎዳም፡፡ 

  ስለምርጫ  ጉዳይ ስናነሳ  ነገሬ ብለን ስለምንከተላቸው 
የመረጃ ምንጮቻችን  መነጋገሩ ይበጅ ይመስለኛል፡፡ አሁን 
ላይ በፌስ ቡክ፣ በቲክ ቶክና  በዩ ቲዩብ  ዕለት በዕለት 
የሚደርሱ  መረጃዎች  በርክተዋል፡፡ እነዚህ መረጃዎች 
በተንቀሳቃሽ  ምስልና ድምጽ  ታጅበው የሚቀርቡ  ናቸውና  
በቀላሉ   ዓይንና ጆሮን   መማረካቸው  አያጠያይቅም፡፡ 

ጠቃሚና  አስፈላጊ  የሚባሉ ጉዳዮችን   የሚያስተላልፉት 
እንዳሉ ሆነው ከበጎነታቸው      ጉዳታቸው የሚያመዝኑትም  
የበርካቶችን  አእምሮ ለመቆጣጠር ጉልበቱ ተችሯቸዋል። 
ከሁሉም  የሚገርመው ግን  የእነሱ አጉል መረጃ   መራገቡ   
ብቻ አይደለም፡፡   አስደናቂው    ጉዳይ የወሬ ጫፋቸውን   
ይዘው  ወሬውን   የዱላ  ቅብብሎሽ  የሚያደርጉ  
ተከታዮቻቸው  ልማድ እንጂ፡፡ 

እንዲህ አይነቶቹ  የማህበራዊ ሚዲያ ተከታዮች 
የተላለፈውን  መረጃ በወጉ የመመርመር ልምዱ  ያላቸው 
አይመስልም፡፡ ጉዳዩ  በርከት  ያለ ተመልካች እንዳለው 
ሲያውቁ  ተጨማሪ   በመሆን  ቁጥር ያበራክታሉ፡፡

በማህበራዊ  ሚዲያው  ተሞክሮ  ፣ አንድን  ጉዳይ 
መውደድ፣ የወደደዱትን ለሌሎች ማጋራትና  ያጋሩትንም 
በራስ  ገጽ ላይ መልሶ መለጠፍ  የተለመደ ነው፡፡ አንድ  ሰው 
ይህን  ሁሉ መንገድ  ሲያልፍ ግን እንዲህ ለማድረጉ የራሱ 
ምክንያትና  መነሻ ይኖረዋል፡፡  የተላለፈው  መልዕክትና፣ 
ምስል፣ አልያም ሙዚቃ በውስጡ  የተለየ  ትርጉም  
አስቀምጧል  ማለት ነው፡፡

  እንዲህ ባይሆን ከራሱ  አልፎ ሌሎች  እሱ  ያየውን 
እንዲያዩለት፣ የተረዳውን እንዲረዱለት ባልፈለገ ነበር፡፡ ይህ  
እውነታ ግን  በሁሉም  የማህበራዊ  ሚዲያ ተጠቃሚዎች 
ዘንድ ይሠራል ማለት አይደለም፡፡ አንዳንዶች ጉዳዩን 
ብዙዎች መወደዳቸውን  በመመልከት  ብቻ  የሌሎችን  
ጅራት  የሚከተሉ ናቸው፡፡

እንዲህ አይነቶቹ የማህበራዊ  ሚዲያው ሱሰኞች  
ስለሚለቀቁት  መረጃዎች ጥቅምና ጉዳት የሚረዱ አይደሉም። 
ብዙዎች ‹‹ዕልል…››  ባሉበት  ጉዳይ  ድምቀት  በመሆን    

የሚያጨበጭቡና  ለሌሎች   ዓላማ  ግብ  የሚሆኑ ናቸው። 
አብዛኞች  አንድን   መረጃ  ሲያስተላልፉ  በበቂ  ምክንያት 
ነው፡፡ ለማን ፣  ለምንና  እንዴት እንደሚያደርጉት ጭምር  
አይጠፋቸውም፡፡

እነሱን  እንከተልን  ባዮቹ  ግን ጉዳዩን  ከመውደድና   
ከማጋራት   ባለፈ  ስር  የያዘ ዓላማ ላይኖራቸው ይችላል። 
አንዳንዴ በማህበራዊ  ሚዲያው ሰፈር  የሚያስደንቅ 
አጋጣሚ  ይፈጠራል፡፡ ድንገት አንዱ  ይነሳና በሰውኛ  ሀገር  
የእንግሊዝኛ   ቋንቋ   የተጻፈ አንድ  መልዕክት ይለጥፋል፡፡ 

ሃሳቡ  ‹‹ገብቶናል ተረድተነዋል››  የሚሉ ጓደኞች  
እንደተለመደው ላይክ፣ ይሉትን  ምልክት ይነኩለታል፡፡ 
የምልክቱን  መደጋገም  የሚያስተውሉ  ሌሎች ደግሞ   እነሱ  
ስላደረጉት  ብቻ ከኋላ  ይከተላሉ፡፡ በዚህ   ብቻ አይበቃም። 
ከላይኩ  ጀርባ   ሼሩ ፣ ፖስቱ  ሰብስክራይቡ  ይግተለተላል። 
ኮሜንቱም  አንዱ   የሌላውን  እየተከተለ ይዥጎደጎዳል፡፡ 

 ይህ  መልዕክት  ምናልባትም   የባለ  ጉዳዩን  ዓላማ  ብቻ  
መሠረት  ያደረገ   ሊሆን ይችላል፡፡ ይህን    ጉዳይ    በወጉ  
ተረድተው  መሆን  የሚገባውን የሚያደርጉት ግን   በጣም   
ጥቂቶች    ብቻ   ናቸው፡፡

በሌላ  ጊዜ ደግሞ  አንድ ሙዚቃ  በጥቂት  ሰዎች  
መራጭነት  ተለይቶ ይለቀቃል፡፡ የዚህ  ሙዚቃ  ግጥም  
ሁሉም   በእኩል   በማይግባባበት  ቋንቋ   የተዘጋጀ ነው። 
የዜማው  ስልት  ግን  ብዙሃኑን  አድማጭ  ከመቀጫው  
እያስነሳ ላስጨፍር ፣ ላወዛውዝ  ይላል፡፡

ይህ  ሙዚቃ ባጋጣሚ  ጆሯቸው  የደረሰ  በእጅጉ   
ይወዱታል ፣ ይማረኩበታል፡፡ አንዳቸውም  ግን  የዘፈኑን  
የግጥም  ይዘት    አያውቁትም፡፡  ከማራኪ  ዜማው   የዘለለ  
አዝማቹን ፣  መልዕክቱን  ፣ የእያንዳንዱን  የስንኝ  ትርጓሜ  
አይረዱትም፡፡ እንዲያም  ሆኖ  አብሮ መጫወት  የፈለገ  
ጫፉን  ይዞ  ያንጎራጉራል፣ ይዘፍናል፡፡   

አስገራሚው ጉዳይ  እንዲህ መሆኑ  ላይ አይደለም፡፡ 
የዘፈኑ ትርጓሜ  ምን አልባትም  ሰዎችን  ነጥሎ  የሚያነውር፣ 
ሀገርን  የሚበጣብጥ ሊሆን ይችላል፡፡  ይህን   ሙዚቃ  

አብዝተን ወደድን  የሚሉቱ  አንዳንዶች   ግን  እንደለመዱት  
ፈጥነው    በገጻቸው   ላይ   ይለጥፉታል፡፡

ሁኔታው የገባቸው ፣ ትርጉሙን  የሚያውቁት  
በሁኔታው  መገረማቸው  አይቀርምና    እንዴት? ብለው  
ይጠይቃሉ፡፡ የአድናቂ ነን ባዮቹ ምላሽ ግን እንደተለመደው 
ውሃ አያነሳም። ትርጉሙን  ሳይሆን ሙዚቃውን 
ስለመውደዳቸው  ብቻ  እየዘረዘሩ  ሊያስረዱ   ይሞክራሉ፡፡

 ምንግዜም  ቢሆን   እንዲህ  አይነቶቹ   የማህበራዊ  
ሚዲያው    ልማደኞች   ሳሩን አይቶ ገደሉን  እንደረሳው  
ምስኪን  በሬ  መመሰላቸው  አይቀሬ ነው፡፡ እንደነዷቸው 
ይነዳሉ፡፡ እንዳሏቸውም ይሰማሉ፡፡ ብዙዎቹ  ሲያደርጉት  
እንደሚስተዋለው  በሚዲያው  ታዋቂ ናቸው   የሚባሉ  
ሰዎችን   በማየት  ብቻ  የሚከተሉ  ናቸው፡፡ 

ታዋቂዎቹ   ምንም  ይበሉ  ምን  ለእነሱ   ሁሌም  
ትክክል  ናቸው፡፡ አንደበታቸው አይስትም፣  ቃላቸው  
አይሳሳትም። ምንጊዜም   ከእነዚህ ሰዎች  የሚተላለፈውን  
ቃል ፣ አልያም   ጽሁፍ  እስከ  መጨረሻው  ታግሰው  
አያዩትም።ወዳጆቻቸው   ብቅ ባሉ ቁጥር የለመዱትን  
ላይክና  ሼር  ያንበሻብሿቸዋል፡፡ 

እርግጥ ነው  የማህበራዊ  ሚዲያውን  ለበጎ  ዓላማ 
ማዋል  ለብዙሃኖቻችን ጠቃሚ ነው፡፡   ትናንትናን   
ከዓለማችን   የቴክኖሎጂ   መንገድ  ርቀን   ቆይተናልና  
ዛሬን  በአንድ  መስኮት   መጋራታችን ‹‹እሰየው››  ያስብላል፡
፡  እንዲህ  ስንል ግን   ያየን የሰማነውን  ሁሉ እንዳሻን  
እናድርገው  ማለታችን  አይደለም፡፡ 

‹‹አንገት የተሠራው  ዞሮ  ለማየት ነው››  እንዲሉ    
ከድርጊት  በፊት  ማስተዋልና  አርቆ  ማሰብ ያስፈልጋል፡፡ 
ያብረቀረቀ ሁሉ ወርቅ   እንደማይሆን ተረድቶም ጣፋጩን  
ከመራሩ   ሬት  መለየት ግድ ይላል፡፡ ማህበራዊ  ሚዲያውን 
በወጉ መጠቀም አንድ  ነገር ሆኖ   ማንን  እንደምንከተል፣  
የቱን  እንደምንመርጥ  መለየት   አዋቂነት  ነው፡፡  ከሆነ 
በኋላ    ‹‹አላወኩም   ነበር   ማለቱ  ከትዝብትና   ወቀሳ    
አያድንምና።

በጋዜጣው ሪፖርተር

በአወዛጋቢው ሳውዝ ቻይና ባሕር ላይ 
ማንኛውም ጥቃት ቢፈጸም አሜሪካ ፊሊፒንስን 
እንደምትከላከል ፕሬዚዳንት ጆ ባይደን 
አስጠነቀቁ። አወዛጋቢ በሆነው የባሕር አካባቢ 
የፊሊፒንስና ቻይና መርከቦች ሁለት ጊዜ 
መጋጨታቸውን ተከትሎ ነው ባይደን ይህንን 
ንግግር ያደረጉት።

   ፊሊፒንስን አሜሪካ “በጽኑ” እንደምትከላከል 
ባይደን ተናግረዋል። በቻይና እና ፊሊፒንስ 
መካከል ባለፉት ወራት የተፈጠረውን መሻከር 
ተከትሎ የባይደን ንግግር ከሌሎች ጊዜያት የመረረ 
እንደሆነ ተገልጿል።

በጋዜጣው ሪፖርተር

   የሱዳን ፈጥኖ ደራሽ ኃይል የሀገሪቱን ጦር ኃይል ከሱዳን ሁለተኛ ትልቅ 
ከተማ በማስቀወጣት የኛላ ከተማን ተቆጣጠረ። የኛላ ከተማ ነዋሪዎች ለቢቢሲ 
እንደገለጹት ከወራት ውጊያ በኋላ የፈጥኖ ደራሽ ኃይሉ ሠራዊት የደቡብ ዳርፉር 
ዋና መዲና ወደሆነችው ኛላ ከተማ ገብቷል።

  ነዋሪዎችም የፈጥኖ ደራሽ ኃይሉ ወደከተማዋ መግባት ለወራት የዘለቀው 
ግጭት ማብቂያ ሊሆን ይችላል በሚል ተስፋ ደስታቸውን ለመግለጽ ወደ 
አደባባይ መውጣታቸውን አንድ የዓይን እማኝ ለቢቢሲ ተናግረዋል። ግጭቱ 
በኛላ ከተማ ብቻ ከ670 ሺህ በላይ ሰዎችን ያፈናቀለ ሲሆን በርካታ መሠረተ 
ልማቶችን አውድሟል። 

  በከተማዋ የሚገኙ ሆስፒታሎች ሙሉ በሙሉ የወደሙ ሲሆን የጤና 
አገልግሎት ለወራት ተቋርጧል።  ፈጥኖ ደራሽ ኃይሉ ኛላ ከተማን ከሀገሪቱ ጦር 
ነጥቆ የመቆጣጠሩ ዜና የተሰማው ሁለቱ ተዋጊ ኃይሎች በሳዑዲ አረቢያ የሰላም 
ንግግር ያደርጋሉ በተባለበት ወቅት ነው። 

  ከስድስት ወራት በላይ በሱዳን ጦር መሪ ጄነራል አብደል ፋታህ አል-
ቡርሃን የሚመራው ሠራዊትና እና በጄነራል ሐምዳን ዳጋሎ የሚመራው ፈጥኖ 
ደራሽ ኃይል መካከል ውጊያ እየተካሄደ ነው። በጀነራል አብደል ፋታህ አል-
ቡርሃን የሚመራው የሀገሪቱ ጦር እስካሁን ድረስ ኛላ ከተማን በተመለከተ ያለው 
ነገር የለም። 

   የደቡብ ዳርፉር ግዛት ዋና ከተማ የሆነችው ኛላ ከተማ ሱዳንን 
ከመካከለኛዋ አፍሪካ ሪፐብሊክ ጋር የምታገናኝ ቁልፍ ከተማ ናት። የጀነራል 
ሐምዳን ዳጋሎ ወንድም እንደሆነ የሚገለጸውና የፈጥኖ ደራሹ ምክትል መሪ 
የሆነው አብዱልራሂም ዳጋሎ ኛላ ከተማን ለመያዝ የተደረገውን ኦፕሬሽን 
ስለመምራቱ ተገልጿል። 

   ይህ ግለሰብ በምዕራብ ዳርፉር በሰላማዊ ዜጎች ላይ በተፈጸመው የዘር 
ማጽዳት ወንጀል ጋር ተያይዞ በአሜሪካ መንግሥት ማዕቀብ ተጥሎበታል።  
ከጥቂት ወራት በፊት ፈጥኖ ደራሽ ኃይሉ ሱዳንን ከመካከለኛው አፍሪካ 
ሪፐብሊክ ጋር የምታዋሰነውን ኡም-ዳፎግ የተባለች አነስተኛ ከተማን መያዛቸው 
ግብዓት ከውጭ ለማስገባት ትልቅ አስተዋጽኦ ስለማበርከቱ ይገለጻል። 

ቻይና ጥቃት ከሰነዘረች አሜሪካ ፊሊፒንስን እንደምትከላከል ባይደን አስጠነቀቁ

የሱዳን ፈጥኖ ደራሽ ኃይል የሀገሪቱን ሁለተኛ ትልቋን ከተማ ተቆጣጠረ

  “ግልጽ እንዲሆን እፈልጋለሁ፣ በጣም ግልጽ 
እንዲሆን እፈልጋለሁ። አሜሪካ ፊሊፒንስን 

በጽኑ ትከላከላለች” ብለዋል። እ.አ.አ. በ1951 
አሜሪካና ፊሊፒንስ የጋራ ወታደራዊ ስምምነት 
አድርገዋል፤ ፊሊፒንስ የአሜሪካ የቀድሞ ቅኝ 
ግዛት ናት።  የአውስትራሊያ ጠቅላይ ሚኒስትር 
አንቶኒ አልቤኒዝን በዋይት ሀውስ ባይደንን 
ሲቀበሉ “በፊሊፒንስ መርከብ፣ አውሮፕላን ወይም 
ወታደሮች ላይ የሚቃጣ ጥቃት ርምጃ ያስከትላል” 
ብለዋል። 

  የቻይና የውጭ ጉዳይ ቃል አቀባይ ማኦ 
ኒንግ አሜሪካ “በቻይናና ፊሊፒንስ ጉዳይ ጣልቃ 
የመግባት አንዳችም መብት የላትም” ብለዋል። 
አሜሪካ ፊሊፒንስን እከላከላለሁ የምትል ከሆነ 
ድርጊቱ የቻይናን ሉዓላዊነት እና የሳውዝ ቻይና 
ባሕር ፍላጎቷን በማይጎዳ መንገድ መሆን እንዳለበት 

  የተባበሩት አረብ ኤሜሬቶች ለፈጥኖ ደራሽ ኃይሉ በቻድና በመካከለኛው አፍሪካ 
ሪፐብሊክ በኩል የጦር መሣሪያ ድጋፍ እያደረገች ነው በሚል በሱዳን ጦር ወቀሳ 
ቢደርስባትም፤ አቡ ዳቢ ግን ይህን ክስ ሃሰት መሆኑን አስተባብላለች። 

ማንን  እንከተል ? 

አስጠንቅቀዋል።
  ፊሊፒንስ እንዳለችው የቻይና “አደገኛ 

አካሄድ” በቻይናና ፊሊፒንስ የባሕር ጥበቃ 
መርከቦች መካከል ግጭት እንዲፈጠር ምክንያት 
ሆኗል። የፊሊፒንስ መከላከያ ሚኒስትር ጊልበርቶ 
ቲዮዶሮ የቻይና መርከብ ሆነ ብሎ የፊሊፒንስ 
መርከብ ጋር እንደተጋጨ ገልጸዋል። ባይደን 
የቻይና መርከብ በአደገኛና ሕገ ወጥ መንገድ 
ስለተንቀሳቀሰ ነው ግጭቱ የተከሰተው ብለዋል። 

  የፊሊፒንሱ ፕሬዚዳንት ፈርዲናንድ ማርኮስ 
እ.አ.አ. በ2022 ሥልጣን ከያዙ በኋላ ከአሜሪካ 
ጋር ያላቸውን ግንኙነት አድሰዋል። በሳውዝ 
ቻይና ባሕር ያላቸውን ጥያቄ ከሌላው ጊዜ በላይ 
ገፍተው ማሰማትም ጀምረዋል። 

       መጋቢ አዕምሮ
ማህበራዊ

አስናቀ ፀጋዬ

በዘንድሮው የ12ኛ ክፍል መልቀቂያ ፈተና 
አስደንጋጭ ውጤት ተመዝግቧል፡፡ በሀገሪቱ 
በአጠቃላይ ለፈተና ተመዝግበው ከተፈተኑት 
ውስጥ ማለፍ የቻሉት  3 ነጥብ 2 ከመቶ ያህሉ ብቻ 
መሆናቸውን ትምህርት ሚኒስቴር አስታውቋል፡፡ 
ለዚህ ዝቅተኛ ውጤት መመዝገብ ታዲያ በየደረጃው 
ያለው የትምህርት ሴክተር አመራር፣ ወላጆችና 
ራሳቸው ተማሪዎች ተጠያቂ መሆናቸው ብዙዎችን 
ያስማማል፡፡  

ለውጤቱ ዝቅተኛነት የሁሉም ባለድርሻ አካላት 
ተጠያቂነት ቢኖርም በዋናነት ግን ተማሪዎች 
የአምበሳውን ድርሻ ይወስዳሉና ለምን ዝቅተኛ 
ውጤት እንዳስመዘገቡ ራሳቸውን መጠየቅ 
ይኖርባቸዋል፡፡ ስህተታቸው የቱ ጋር እንደሆነ 
ተገንዝበው ማረም ይጠበቅባቸዋል፡፡ ድክመታቸውን 
አይተው ማስተካከል፤ የዛሬ ውድቀታቸውን አይተው 
ነገ ዳግም መነሳት እንደሚችሉ አምነው ከአሁኑ 
ጠንክረው መስራት ያስፈልጋቸዋል፡፡     

ለብዙዎች መውደቅ የመጨረሻ እጣ ፈንታ ሆኖ 
ነው የሚታየው፡፡ መውደቅ የመጨረሻ የሕይወት 
ፍፃሜ ይመስል አንዳንዶች በውድቀታቸው ምክንያት 
በብርቱ ራሳቸውን ሲጎዱ ይታያል፡፡ መውደቅን 
እንደመሸነፍ የሚቆጥሩም ጥቂት አይደሉም። 
ከውድቀታቸው የሚማሩ ግን ውድቀታቸውን 
እንደመልካም አጋጣሚ ቆጥረው እንደ አዲስ 
ሕይወትን ሲያሳኩ ይታያል፡፡ በተመሳሳይ በዚህ 
ፈተና  የወደቁ ተማሪዎችም ከውድቀታቸው ተምረው 
አዲስና ከፍተኛ ውጤት ማስመዝገብ ይችላሉ፡፡  

 በዓለም ላይ ተፅእኖ ፈጣሪ የሚባሉ ሰዎች የዛሬ 
ስኬት ላይ ሊደርሱ የቻሉት እየወደቁና እየተነሱ 
ነው። የዓለማችን ዝነኛ ቱጃሮች በርካታ ሀብትና 
ገንዘብ ማትረፍ የቻሉት እንዲሁ ሳይሆን ወድቀው 
በመነሳት ነው፡፡ ሌሎችም በዓለም ላይ ያሉ በልዩ ልዩ 
ዘርፎች ስኬታማ የሆኑ ሰዎች አንዴ ወድቀው ሌላ 
ግዜ ደግሞ ተነስተው ነው ዛሬ ያሉበት ደረጃ ላይ 
የደረሱት፡፡ 

ስለዚህ ብዙ ሰዎች ወድቀው ሳይነሱ 
የሚቀሩት ውድቀት ካለ መነሳትም እንዳለ ሳይረዱ 
በመቅረታቸው ነው፡፡ ከወደቁ መውደቅ እንጂ 
ዳግም መነሳት እንደሌለ አዕምሯቸው ስላመነ ነው፡፡ 
የወደቁትን ያህል ዳግም ለመነሳት የሚያደርጉት ትግል 
ብርቱ መሆኑን በመፍራትም ጭምር ነው እንደወደቁ 
እዛው የሚቀሩት፡፡ ለውድቀት እጅ በመስጠታቸው 
ነው የሚወድቁትና መነሳትን የማያዩት፡፡  

ሰዎች በባህሪያቸው ከፍ ከፍ ማለትን እንጂ 
ውድቀትን አይፈልጉም፡፡ ይህም የሁሉም ሰው 
ተፈጥሯዊ ባህሪ ነው፡፡ እንዲህ ሲባል ግን ውድቀት 
ጥሩ ነገር ነው ለማለት አይደለም፡፡ ብዙዎች ግን 
ውድቀትን እንደኪሳራና የመጨረሻ እጣፈንታ 
ነው የሚቆጥሩት፡፡ ከውድቀታቸው አይማሩም። 
ውድቀትን እንደ መልካም የሕይወት መሸጋገሪያ 
አጋጣሚ አይቆጥሩም፡፡ በጣት የሚቆጠሩት ብቻ 
ናቸው  ውድቀትን እንደመማሪያ የሚቆጥሩት፡፡      

እኛ ሰዎች ባንፈራ፣ ባንጨነቅ፣ ባንሳሳት፣ 
ባንወድቅና ባንጎዳ ደስ ይለናል፡፡ ሆኖም ሕይወት 
ለጥ ያለ ሜዳ አይደለችም፡፡ ዳገት አላት፡፡ ፍርሃት 
ለከበበን፣ ጭንቀት  ለያዘን፣ የጠበቅናቸው ነገሮች 
በምንፈልገው ልክ አልሄድ ላለን ምንድን ነው 
ማድረግ ያለብን? መጪውን ግዜስ ለስራችን፣ 
ለትምህርታችን፣ ለፍቅር ግንኙነታችንና ለትዳራችን 
እንዴት ነው የተሻለ የምናደርገው? ብንወድቅ እንኳን 
መልሰን የምንነሳው እንዴት ነው?  ይህ በጣም ከባድ 
ጥያቄ ነው፡፡ ነገር ግን ሕይወታችን ላይ ለውጥ 
የሚፈጥሩና ነብስ የሚዘሩ የሚገርሙ ሃሳቦች አሉ፡፡  

የመጀመሪያው ወይ ትምህርት ነው ወይ በረከት 
ነው፡፡ አንድ በጣም የምትፈልጉት ነገር ከተሳካ 
በረከት ነው፤ በጣም ደስ ይላል፡፡ ካልተሳካ ደግሞ 
ትምህርት ነው፡፡ ይህ የሰውን ሕይወት ከፍም ዝቅም 
የሚያደርግ አመለካከት ነው፡፡ አሁን መራመድ  
የቻላችሁት እኮ ያኔ ልጅ እያላችሁ ብዙ ግዜ ስትወድቁ 

መልሳችሁ ስለተነሳችሁ ነው፡፡ የትኛው ልጅ ነው 
እስቲ አሁን ‹‹እኔ አሁንስ መረረኝ፣ መውደቅ ሰለቸኝ፣ 
ባልራመድስ፣ ቢቀርስ ብሎ መራመዱን ያቆመው?   

አያችሁ! ተማሪዎች መውደቅና መነሳት 
ተፈጥሯዊ ነው፡፡ ይህን ደግሞ ማመን አለባችሁ። 
እንደውም ከትልቁ ስተታችሁ ነው ትልቁን ትምህርት 
የምትማሩት፡፡ ስህተቶቻሁን ወይም ውድቀቶቻችሁን 
አትርሷቸው፡፡ ግን ወደኋላ እንዲጎትቷችሁ 
አትፍቀዱላቸው፡፡ ከሁሉ በላይ ግን አንድ ነገር 
አትርሱ፡፡ በሕይወታችሁ ምንም ነገር ከገጠማችሁ 
ወይ ለበረከት ነው ወይ ለትምህርት ነውና ስህተትን 
አትፍሩ፡፡ 

ሁለተኛው ሃሳብ ካልጠነከራችሁ ማንም 
አይፈልጋችሁም፡፡ የሆነ ነገር እየሞከራችሁ ሰዎች 
ከሳቁባችሁ፣ ከተቿችሁ፣ ከሰደቧችሁ፣ ዝቅ አድርገው 
ካዩዋችሁ የእነርሱን ትኩረት መሳብ የሚችል ለውጥ 
ውስጥ ናችሁ ማለት ነው፡፡ አያችሁ! ስትሞክሩ አይን 
ውስጥ ትገባላችሁ፡፡ ሰዎች አርፎ የተቀመጠን፣ 
ምንም የማያደርግን ሰው ዞር ብለው አያዩም፡
፡ ስለዚህ እናንተም እየሞከራችሁ ስለሆነ ነው 
የተሳሳታችሁት። የተተቻችሁት የሆነ ነገር ለማሳካት 
እየጣራችሁ ስለሆነ ነው፡፡ 

ታዋቂው የስነ ልቦና ባለሙያ ዴል ካርኒጌ 
የሞተን ውሻ ምንም እንደማይደበድብ እወቅ 
ይላል፡፡ ፍቅረኛህ ትልቅ ቦታ የምትሰጥህ እርሷ 
ብትኖርም ባትኖርም በራስህ መቆም እንደምትችል 
ካሳየሃት ነው፡፡ አየሽ! በዙሪያሽ ያሉ ሰዎች የእነርሱ 
ጥገኛ ከሆንሽ አያከብሩሽም፡፡ ቦታ አይሰጡሽም፡፡ 
ያለእነርሱ መቆም እንደምትችይ፣ በራስ መተማመን 
እንዳለሽ ካሳየሻቸው ግን ያከብሩሻል፡፡ 

አንተም ቢሆን ስራ ቦታ ላይ የትም ብትቀጠር 
መስራት እንደምትችል ካሳየሃቸው ሰዎች ትልቅ 
ቦታ ይሰጡሃል፡፡ በዚህ ሂደት ውስጥ ግን ትሳሳት 
ይሆናል። ትወድቅ ይሆናል፡፡ ነገሮች ባልጠበካቸው 
መንገድ ሊበላሹ ይችሉ ይሆናል፡፡  እንደዛም ቢሆን 
ግን ብቻህን መቆም  አትፍራ፡፡ መታገል አትፍራ። 
እንደዛ ከሆነ ሺ ግዜ ብትወድቅ እንኳን መልሰህ 
ትነሳለህ፡፡ አትርሳ ወዳጄ! ካልጠነከርክ ማንም 
አይፈልግህም፡፡ 

ሶስተኛው ሃሳብ ራስ ላይ ማተኮር ነው። 
ወድቃችሁ መነሳት የምትችሉት ራሳችሁ ላይ 
ካተኮራችሁ ነው፡፡  ብዙ ሰዎች ደስተኛ መሆን 
ያቃታቸው ትኩረታቸው ሌላ ሰው ላይ ወይም ሌላ 
ነገር ላይ ስለሆነ ነው፡፡ ሰውዬው ቁልፍ ጠፍቶበት 
ቦግ ያለ የመንገድ መብራት ስር አጎምብሶ ይፈልጋል። 
ከዛ አንድ መንገደኛ መጥቶ አብሮት ያፋልገው 
ጀመር። ትንሽ ቆይቶ መንገደኛው ‹‹እኔ የምልህ 
ቁልፉን ግን እዚህ አካባቢ ነው የጣልከው?›› ሲለው 
ሰውዬው ‹‹አይ አይደለም፤ ቁልፉ የጠፋብኝ እዛ 
ጨለማ ውስጥ ነው፡፡ ግን ለመፈለግ የሚመቸው 

እዚህ ብርሃን ጋር ስለሆነ ነው›› አለው፡፡ ምስኪን! 
ቁልፉን መቼም አያገኘውም፡፡ 

አንተም በሕይወትህ ውስጥ ያልጠበከው ነገር 
ሲፈጠር መፍትሄውን ከሌሎች  ሰዎች አገኛለሁ ብለህ 
እየጣርክ ከሆነ ከዚህ ቁልፍ ፈላጊ ሰውዬ በምንም 
አትለይም፡፡ መፍትሄው ያለው አንተ ጋር ነው፡፡ 
የትም አትሂድ፡፡ የገጠመህን ነገር ለመርሳት ከውጫዊ 
ነገሮች ጋር መባከኑን  አቁም፡፡ ቁጭ በልና ከራስህ 
ጋር ተነጋገር፡፡ እንዲህ ተፈጥሯል፤ እንዲህ ሆኗል፤ 
እንዲህ ማድረግ አለብኝ በል፡፡ ሰዎችን፣ ሁኔታዎችን 
መቀየር አልችልም በልና ተቀበል። መቀየር የምችለው 
ራሴን ነው በልና ራስህ ላይ አተኩር፡፡

ይህን ጥፋት እንዳልደግመው ምንድን ነው 
ማድረግ ያለብኝ በልና ቁጭ ብለህ ራስህን ገምግም። 
ለምሳሌ ቢዝነስ ከሆነ የተበላሸብህ በስሜት 
ገብቼ፣ በትንሽ መረጃ ተነሳስቼ ይሆናል ቢዝነሴን 
የጀመርኩት በልና ራስህን ፈትሽ፡፡ ትምህርትም 
ከሆነ ያጠናን ስልትህ ይሆናል፡፡ የፍቅር ግንኙነት፣ 
ከሰዎች ጋር ተጋጭተህ ከሆነ ያንተ የመግባባት 
ክፍተት፣ አቀራረብህም ሊሆን ይችላል፡፡ አየህ! ራስህ 
ላይ የምታተኩረው አብዛኛው ችግር የሚፈጠረው 
ባንተ ምክንያት ስለሆነ አይደለም፡፡ ግን መቀየር 
የምትችለው ራስህን ብቻ ስለሆነ ነው፡፡ ያለህ 
አማራጭ እሱ ነው፡፡ ስለዚህ ራስህ ላይ አተኩር፡፡ 

አራተኛው ሃሳብ ደግሞ በከንቱ አትጨነቁ 
ይላል። ከምናስባቸው ብዙ ክፉና መጥፎ ሃሳቦች 
መካከል አብዛኛዎቹ እውነት አይሆኑም፡፡ እውነት 
ቢሆኑማ እንዲህ ቁጭ ብለን እንኳን አናወራም 
ነበር። በከንቱ ነው የምንጨነቀው፡፡ እንደውም አንድ 
ፈላስፋ እንዲህ ብሎ ይጠይቃል፡-

«ችግር አለብህ›› ይልሃል
«አይ የለብኝም›› ካልከው
«አትጨነቃ!›› ይልሃል 
«አዎ! ችግር አለብኝ›› ካልከው ደግሞ
«ያንን ችግር ማስተካከል ትችላለህ?» ይልሃል
«አዎ! ማስተካከል እችላለው›› ካልከው
«አትጨነቃ! ማስተካከል ከቻልክ›› ይልሃል
«አይ ማስተካከል አልችልም›› ካልከው
«አሁንም አትጨነቅ ማስተካከል የማትችለውን 

ነገር አምነህ ተቀበል›› ይለናል ፈላስፋው፡፡ ስለዚህ 
የምትቀይረውን ሳትጨነቅ ቀይር፡፡ የማትቀይረውን 
ደግሞ ሳትጨነቅ ተቀበል፡፡ በከንቱ መጨነቅና 
መብሰልሰል አቁም ወዳጄ!

አምስተኛውና የመጨረሻው ሃሳብ በእምነታችሁ 
ጠንክሩ የሚል ነው፡፡ እምነቱ ላይ ጠንካራ የሆነ 
ሰው አይፈተንም፣ አይወድቅም አይሳሳትም ማለት 
አይደለም፡፡ ግን ቢወድቅ እንኳን እንደ አዲስ መልሶ 
መነሳት ይችላል፡፡ ጫናዎችን መቋቋም ይችላል፡፡ 
አንዳንዴ ከራስህ አሳልፈህ የምትሰጣቸው ጉዳዮች 
መኖር አለባቸው፡፡ 

ለምሳሌ የጓደኛህ ቤት ሄደህ ልትገባ ስትል ሃይለኛ 
ውሻ እየጮኸ ቢያስጨንቅህ፤ አለስገባም ቢልህ 
ምንድን ነው የምታደርገው? ስልክህን አውጥተህ 
ትደውልለትና ለጓደኛህ በርህ ላይ ቆሚያለሁ 
ውሻህ እያስቸገረኝ ነው ውጣና አስገባኝ ትለዋለህ። 
ጓደኛህም መጥቶ ሽፋን ሰጥቶህ ውሻውን ዝም 
አሰኝቶ ወደ ቤቱ ያስገባሀል፡፡ የውሻው ጩሀት የዚህ 
ዓለም ችግር፣ የዚህ ዓለም ሃሳብ፣ የዚህ ዓለም ፈተና 
ነው፡፡ ፀጥ የሚያደርግልህ ደግሞ ፈጣሪህ ነው፡፡ 
ለጓደኛህ ደውለህ እንደነገርከው ለፈጣሪህ ንገረው፡፡ 
ለፈጣሪህ አሳልፈህ ስጠው፡፡ እሱ ዝም የማያሰኛቸው 
ችግሮች የሉም፡፡ 

አንዳንዴ አንተ መቀየር የማትችለው፣ 
ልትሸከመውና ልትቋቋመው የማትችለውን ነገር 
ለፈጣሪህ ማስረከብ መቻል አለብህ፡፡ ብዙ ሰው 
ሃይማኖት አለው፡፡ እምነት ግን የለውም፡፡ ስለዚህ 
በማይቀይረው ነገር አብዝቶ ይጨነቃል፡፡ ሰዎች 
ሲጨነቁ ደግሞ መስራት የሚችሉትን ነገር እንኳን 
አይሰሩም፡፡ ይጋረድባቸዋል፡፡ የሆነ ነገር መጥቶ 
አስርስር ያደርጋቸዋል፡፡ 

ማመን ማለት እኮ በቃ! አሳልፈህ መስጠት፤ 
መልቀቅ፣ ዝምበልህ መተው ማለት ነው፡፡ ለምሳሌ 
መሬትን ስትረግጣት ‹‹እንደው ታሰምጠኝ ይሆን? 
ትውጠኝ ይሆን?›› ብለህ እየተጠራጠርክ አይደለም፡፡ 
መሬትን አምነሃት በሙሉ ልብህ ነው የምትረግጣት። 
አንዳንድ ችግሮችህን ከራስህ አሳልፈህ ለፈጣሪህ 
መስጠት መለማመድ አለብህ፡፡ በቃ! እርሱ ፀጥ 
ያደርጋቸዋል፡፡ እርሱ ያስተነፍሳቸዋል፡፡ ከራስህ 
አሳልፈህ ስጥ፡፡ እምነትህ ላይ ጠንክር ወዳጄ! ወድቆ 
የሚነሳ ሰው እምነቱ መጠንከር አለበት፡፡ 

ከላይ የተነሱት አምስቱ ሀሳቦች በሕይወታችን 
ትርጉም ያለው ለውጥ ለማምጣት  የሚያስችሉና 
በተለይ በተለያዩ የሕይወት እንቅስቃሴዎች ውስጥ 
ለሚያጋጥሙን  ውድቀቶች ዳግም መነሻ መድሃኒት 
ናቸው፡፡ ተማሪዎች! እንዚህን የሃሳብ መድሃኒቶች 
ብትውጧቸው ተፈውሳችሁ ከውድቀት ወደ 
መነሳት ትሸጋገራላችሁ፡፡ ስለዚህ በዚህ ወድቆ 
መነሳት በበዛበት ዓለም ውስጥ እንደዚህ አይነት 
ነቃ የሚያደርጉ ሃሳቦች መልካም ናቸውና ሃሳቦቹን 
ወደተግባር መቀየሩ አይከፋም፡፡ 

  

ከውድቀት እንዴት መነሳት ይቻላል?

‹‹ለብዙዎች መውደቅ የመጨረሻ 
እጣፈንታ ሆኖ ነው የሚታየው። 
መውደቅ የመጨረሻ የሕይወት 
ፍፃሜ ይመስል አንዳንዶች 
በውድቀታቸው ምክንያት 
በብርቱ  ራሳቸውን ሲጎዱ 
ይታያል። መውደቅን እንደመሸነፍ 
የሚቆጥሩም ጥቂት አይደሉም። 
ከውድቀታቸው የሚማሩ ግን 
ውድቀታቸውን እንደመልካም 
አጋጣሚ ቆጥረው እንደ አዲስ 
ሕይወትን ሲያሳኩ ይታያል››

በኃይሉ አበራ

የብዙ ሀገራት ተሞክሮ እንደሚያሳየው 
የኮንስትራክሽን ኢንዱስትሪው በሚያድግበት ወቅት 
በመሠረተ ልማት፣ በቤቶች ልማት፣ ወዘተ. የሚታየው 
ለውጥ እንዳለ ሆኖ ዘርፉ ለአጠቃላይ የሀገር ውስጥ 
ምርት እድገት፣ ለሥራ እድል ፈጠራ፣ ለእውቀትና 
ቴክኖሎጂ ሽግግር የሚያበረክተው አስተዋጽኦም በዚያው 
ልክ ያድጋል፡፡ 

 ኢትዮጵያን ጨምሮ ታዳጊ ሀገራት ዋና ዋና የሚባሉ 
መሠረተ ልማቶች ገና ያልተሟሉባቸው በመሆኑ ካደጉ 
ሀገራት ይልቅ ሰፊ የኮንስትራክሽን መሠረተ ልማት 
ሥራዎች በቀጣይ ዓመታት እንደሚሠሩ ይጠበቃል። 
በኢትዮጵያ እየተተገበረ ባለው የአስር ዓመቱ መሪ እቅድ 
በመሠረተ ልማት ዘርፍ ሰፋፊ ሥራዎች ለመሥራት ታቅዶ 
እየተተገበረ ይገኛል፡፡ 

በኢትዮጵያ ዘርፉ ባለፉት ዓመታት ከኮቪድ 19 
ወረርሽን ፣ ከሰሜን ኢትዮጵያው ጦርነት ጋር በተያያዘ 
በሀገሪቱ ላይ በተጣለ ዓለም አቀፍ ጫናና በሀገሪቱ 
የተለያዩ አካባቢዎች ከታዩ ግጭቶች እንዲሁም እንደ 
ሲሚንቶ ካሉ የዘርፉ ግብዓቶችና የውጭ ምንዛሪ እጥረት 
ጋር በተያያዘ መቀዛቀዝ የታየበት ቢሆንም፣ ዘርፉን 
ከመቀዛቀዝ ለማውጣት ጥረት እየተደረገ ይገኛል፡፡  

ዘርፉ በተጠቀሱት ምክንያቶች መቀዛቀዝ ውስጥ የቆየ 
ቢሆንም፣ የራሱ መሠረታዊ ችግሮች ያሉበት መሆኑም 
በተለያዩ መድረኮች ይገለጻል፡፡ ዘርፉ ከፍተኛ የሆነ 
የአቅም ውስንነት እንደሚታይበትም የዘርፉ ባለሙያዎች 
ይጠቁማሉ፡፡ በተለይ በኮንስትራክሽን ማኔጅመንት/ 
ፕሮጀክት አስተዳደር/ በኩል ያለበት ክፍተት መፍታት 
ሁሌም ይጠቀሳል፡፡ ይህም በሀገሪቱ ለሚታየው የግንባታ 
መጓተት አንዱ ምክንያት ተደርጎም በተለያዩ መድረኮች 
ላይ ሲጠቀስ ይስተዋላል፡፡ 

ሰሞኑን የኮንስትራክሽን ኢንዱስትሪው በአጠቃላይ 
የሀገር ውስጥ ምርት እድገት፣ በሥራ እድል ፈጠራ እና 
ዘርፉን ለማሳደግ ታሳቢ በተደረጉ ተግባሮችና በባለድርሻ 
አካላት ሚና  ላይ የተካሄደ ጥናት ቀርቧል፡፡ በጥናቱ 
ላይ ተሳትፎ ያደረጉትና የጥናቱን ውጤት ለታዳሚዎች 
ያብራሩት ዶክተር ኤርሚያስ እንግዳ እንዳሉት፤ ጥናቱ 
የተካሄደው በኢትዮጵያ ኮንስትራክሽን ማኔጅመንት 
ኢንስቲትዩት እና የኢትዮጵያ ኢኮኖሚክ አሶሴሽን 
ማህበር ነው፡፡  የኮንስትራክሽን ዘርፉ በአጠቃላይ 
በኢትዮጵያ ኢኮኖሚ ላይ ያለውን የምርት ድርሻ 
እንዲሁም በቀጣይ ዓመታት ኢኮኖሚውን ለማሳደግ 
የሚኖረውን  አስተዋጽኦና ለሥራ እድል ፈጠራ ያለውን 
አቅም  ዳሷል፡፡ 

ዶክተር ኤርምያስ እንዳብራሩት፤ በኢትዮጵያ 
ኢኮኖሚ ውስጥ የግብርናው ዘርፍ ከፍተኛውን 
አስተዋጽኦ ያበረክታል፡፡  ከግብርናው ቀጥሎ ግዙፍ 
ኢኮኖሚ በማንቀሳቀስና የሥራ እድል ፈጥሮ የሀገርን 
ኢኮኖሚ ከማሳደግ አንጻር የኮንስትራክሽን ዘርፉ 
በሁለተኛ ደረጃ ላይ ይገኛል። ዘርፉ ይህን ኃላፊነቱን 
እንዲወጣ በጥናቱ የተመላከቱ ክፍተቶችን አርሞ ወደ 
ሥራ መግባት ያስፈልጋል። 

ኢኮኖሚያዊ ፋይዳ፦
 በጥናቱ ላይ ትኩረት የተደረገው የኮንስትራክሽን 

ዘርፉ የኢትዮጵያን ኢኮኖሚ ገቢ ለማሳደግ ምን 
ያህል አቅም አለው የሚለውን ለማየት ተሞክሯል። 
በዚህም በጥናቱ መሠረት ለተለያዩ ዘርፎች በጀት 
ቢመደብ ለአብነት አንድ ሚሊዮን ብር ለግብርናው፣ 
ለኮንስትራክሽን ወይም ለአገልግሎት ዘርፉ በተመሳሳይ 
ቢመደብ የትኛው ዘርፍ በኢኮኖሚው ደረጃ የተሻለ  
እድገት ማምጣት ይችላል የሚለውን መመልከት 
መቻሉን ዶክተር ኤርምያስ  ጠቁመዋል። 

 በጥናቱ ውጤት  እንደተለመደው ግብርናው 
የኢትዮጵያ ትልቁ የኢኮኖሚ ዘርፍ መሆኑን ነው ያሉት 
ዶክተር ኤርምያስ፣ የኢንዱስትሪው፣ የአገልግሎት 
እንዲሁም የኮንስትራክሽን ዘርፎች ሲታዩም 
የኮንስትራክሸን ዘርፉ ትልቅ የእድገት አቅም እንዳለው 
የታየበት መሆኑን ተናግረዋል። አጠቃላይ ሀገራዊ ምርት 
ሲታይ ደግሞ የአገልግሎት ዘርፉ የተሻለ ትልቅ ትሩፋት 
እንዳለው ጠቅሰው፣ ወደ ኢትዮጵያዊ ሠራተኞች ኪስ 
ከሚገባው ገንዘብ አንጻር ሲታይ ግን በኮንስትራክሽን 

መሠረተ ልማት
ኢኮኖሚ

ዘርፍ ኢንቨስት የተደረገ ገንዘብ የተሻለ ትሩፋት 
እንደሚያስገኝ የጥናቱ ውጤት አመላክቷል ብለዋል።

በመሆኑም የኮንስትራክሸን ዘርፉ ከበርካታ ሌሎች 
የኢኮኖሚ ዘርፎች ጋር  ያለው ጠንካራ ግንኙነት እና 
በግንባታው ዘርፉ ላይ የሚውለው እያንዳንዱ ገንዘብ 
የተሻለ ሀገራዊ ምርት እንዲያወጣ አስችሎታል ሲሉ 
ተናግረዋል። በመሆኑም መንግሥት ኮንስትራክሸን 
ዘርፉ ላይ የሚያውለው ገንዘብ ምን ያህል ኢኮኖሚውን 
ለማነቃቃት እንዲሁም ኢኮኖሚውን አሁን ካለበት 
የእድገት አቅም የተሻለ ማስፈንጠር እንደሚችል 
በመገንዘብ በኮንስትራክሽን ዘርፉ ላይ ሰፊ መሠረተ 
ልማት መሠራት እንደሚገባው እና ቅድሚያ መሰጠት 
እንዳለበት የጥናት ውጤቱ መጠቆሙን አስታውቀዋል፡፡  

የሥራ ዕድል ፈጠራ ፦ 
በሰው ኃይል ቅጥር ላይ ከቅርብ ዓመታት ወዲህ 

የኮንስትራክሽን ዘርፉ የተዳከመ መሆኑን የሠራተኛ 
ቅጥሩም በዚያው ልክ የተዳከመ እንደነበር ይገለጻል። 
የጥናቱ ውጤትም የኮንስትራክሽን ዘርፉን ከዚያ 
ተግዳሮት ውስጥ በማውጣት ወደ ተሻለ የቅጥር እድገት 
ማሸጋገርና ዘርፉን በአግባቡ ማሳደግ እንደሚገባ 
አመላክቷል። በሚቀጥሉት ዓመታት የኮንስትራክሽን 
ዘርፉን የዕድገት እቅድ ተግባራዊ ለማድረግ ከታሰበ 
በየዓመቱ ስድስት በመቶ ያህል የሠራተኛ ቅጥር ማደግ 
ይኖርበታል ያሉት ዶክተር ኤርምያስ፣ ይህም አሁን 
ካለንበት አንፃር እንደሚሻል ጠቁመዋል። የሰው ኃይሉን 
ለማሳደግ ተከታታይ የሳይት ላይ  ሥልጠናዎችን 
በመስጠት የተጠናከረ የአቅም ማጎልበት ሥራ ሊሠራ 
ይገባል ብለዋል።

የሀገር ውስጥ ተቋራጮችን ማሳደግ፦ 
በጥናቱ ምክረ ሃሳብ ላይ የተቀመጠው አቅጣጫ 

እንደሚያሳየው የኮንስትራክሸን ዘርፉ ትልቅ ሙስና 
ያለበት መሆኑን ነው። ስለሆነም በዘርፉ ከተጋረጠው 
የሙስና አሠራር ውስጥ በመውጣት የሀገር ውስጥ 
ተቋራጮች ተወዳድረው የሚያሽንፉበት እና በአግባቡ 
የሚሰሩበትን ሁኔታ ማመቻቸት ያስፈልጋል። ተቋራጮች 
ከካፒታልና ግብዓት ጋር በተያያዘ እጥረት እንዳለባቸው 
የሚታወቅ መሆኑን ጠቅሰው፣ ከመንግሥት ጋር ተሠርቶ 
አሁን ዓለም ላይ አሉ የሚባሉ የካፒታል ግብዓቶችን 
የሚያገኙበት መንገድ መመቻቸት እንዳለበትና በዚህም 
ተቋራጮቹን ከውጭ ተቋራጭ ኩባንያዎች ጋር ተወዳዳሪ 
ማድረግ  እንደሚገባም አመልክተዋል። 

በተለይ ከሌሎች ሀገሮች ኩባንያዎች አኳያ ሲታይ 
የጎላ የጥራት ልዩነት እንደሚታይ ጠቅሰው፣ ለእዚህም 
ተወዳዳሪነት ላይ በትኩረት መሠራት አለበት ብለዋል። 
ከዚህ አንፃር ከሠራተኛ ምርታማነት አቅም፣ የዘመኑን 
ቴክኖሎጂ ከመከተል አንጻር ሰፊ ሥራዎች መሠራት 
እንደሚኖርባቸው አስታውቀዋል። 

አጠቃላይ የሀገር ውስጥ ምርት ዕድገት 
(ጂዲፒ)፦

 ባለፉት ስድስት ዓመታት ባለው መነሻ ጥናት 
መሠረት የግብርናው ዘርፍ ለአጠቃላይ የሀገር ውስጥ 
ምርት እድገት የሚያበረክተው ድርሻ እየወረደ 

የኮንስትራክሽን ዘርፉ ድርሻ ደግሞ በተሻለ ሁኔታ 
እያደገ የሚሄድበት ሁኔታ መታየቱን ጠቅሰዋል። በጥናቱ 
የቀረበው አማራጭ ተግባራዊ ከሆነም ለሚቀጥሉት 
ሰባት ዓመታት የግብርና ዘርፉ የሚለቀውን የኢኮኖሚ 
ምርታማነት ድርሻ የኮንስትራክሽን ዘርፉ ከአገልግሎት 
ዘርፉ ጋር በመሆን   በተሻለ አቅም መቀበል የሚችሉበት  
አቅም እንዳለ ጥናቱ ማሳየቱንም ነው ዶክተር ኤርምያስ  
ያስታወቁት። 

በከተማና መሠረተ ልማት ሚኒስቴር የመሠረተ 
ልማት ዘርፍ  ዴኤታ ኢንጂነር ወንድሙ ሴታ 
ኮንስትራክሽን ኢንዱስትሪው ለሀገሪቱ የሚያበረክተው 
አስተዋጽኦ ጉልህ እንዲሆን ማድረግ የሚያስችል የሰላሳ 
ዓመት ፍኖተ ካርታ እና የዘርፉን የአሥር ዓመት የሥራ 
እቅድ አዘጋጅቶ ተግባራዊ እያደረገ እንደሚገኝ ገልጸዋል። 
እሳቸው እንዳሉት፤ ጥናቱ በዋነኛነት ያተኮረው 
የሥራ ዘርፉ ለኢኮኖሚው እድገት የሚያበረክተውን 
አስተዋጽኦ በአግባቡ መለየትና ለፖሊሲ ግብዓት የሚሆኑ 
መረጃዎችን መስጠት ነው። 

ከአሁን በፊት ኮንስትራክሽን ኢንዱስትሪው 
ለኢኮኖሚው እድገት አስተዋጽኦ እንደሚያበረክት 
ቢታመንም ምን ያህል አስተዋጽኦ ሊያበረክት ይችላል 
ለሚለው መልስ ሊሰጥ የሚችል የጥናት ዳታ እና 
አቅጣጫዎችን ሊያሳይ የሚችል የጥናት ሰነድ አልነበረም 
ሲሉ ተናግረዋል።

 በኢንዱስትሪው ውስጥ የተሳለጠ አሠራር ለማስፈን 
እና ሰፊ የሥራ እድል ለመፍጠር የሚያስችል ሰነድ 
ማዘጋጀት እንደሚያስፈልግ ታምኖበት ጥናቱ መደረጉን 
ሚኒስትር ዴኤታው ገልጸዋል። የኢትዮጵያ ኮንስትራክሽን 
ኢንዱስትሪ ጉዳይ በመንግሥትና በተወሰኑ ተቋማት 
ብቻ የሚወሰን ባለመሆኑ ሁሉም ባለድርሻ አካላት 
ለዘርፉ እድገትና ተወዳዳሪነት የበኩላቸውን አስተዋጽኦ 
እንዲያበረክቱም ጥሪ አስተላልፈዋል። 

የኢትዮጵያ ኮንስትራክሽን ማኔጅመንት ኢንስቲትዩት 
ዋና ዳይሬክተር ኢንጂነር ታምራት ሙሉ በመድረኩ 
ላይ ባደረጉት ንግግር፤ የኮንስትራክሽን ኢንዱስትሪው 
ለአጠቃላይ የሀገር ውስጥ ምርት እድገት ያለውን ከፍተኛ 
አስተዋጽኦ ጠቅሰዋል፡፡

ኢንዱስትሪው ከግብርና ቀጥሎ ከፍተኛ ሰፊ የሥራ 
እድል እንደሚፈጥር አስታውቀው፣ ከዚህም ውስጥ 
አብዛኛው በክህሎት አልባ እና በመጠኑ ክህሎት ደረጃ 
ላይ የሚገኝ መሆኑን ተናግረዋል። ለከፍተኛ ባለሙያዎች 
ማለትም ለመሀንዲሶች፣ ለአርኪቴክቶች እና ለፕሮጀክት 
ሥራ አስኪያጆችም ከፍተኛ የሥራ እድል እንደሚፈጠር 
ጠቁመዋል። 

በመድረኩ የቀረበው ጥናት የኮንስትራክሽን ዘርፉን 
የአስር ዓመት እቅድ ለማሳካት  ምን  መሠራት አለበት 
ለሚለው ጥያቄ ምላሽ ያመላከተ መሆኑን አስታውቀዋል። 
የሀገሪቱን ነባራዊ ሁኔታ ከግምት ያስገባ እና ከፍተኛ 
ባለሙያዎች የተሳተፉበት፤ መጪውን የእድገት 
አቅጣጫ ታሳቢ ያደረገ  ጥናት መሆኑንም ገልጸዋል። 
በኮንስትራክሽን ኢንዱስትሪው ላይ ውስንነት እንዳለ 
የተናገሩት ዋና ዳይሬክተሩ፣ ይህ ውስንነት በአንድ ጊዜ 

እንደማይቀረፍ ጠቅሰው፣ ክፍተት መለየት የመጀመሪያው 
ተግባር ነው ብለዋል። 

እሳቸው እንዳሉት፤ በኮንስትራክሽን ዘርፉ 
የማኔጀመንት ስፔሻሊቲዎች መካከል የቱ ላይ ችግር እንዳለ 
በመለየት በክፍተቱ ላይ የክህሎት ሥልጠና እየተሰጠ ነው። 
በዲዛይን ላይ ያሉ ክፍተቶችን ለመሙላትም በኢንጂነሪንግ 
ሶፍትዌሮች ላይ ሥልጠናዎች ይሰጣሉ። በማኔጅመንቱ ላይ 
ብቻ ሳይሆን በኢንጂነሪንግ ዘርፉ ላይም ያሉትን ክፍተቶች 
ለመሙላትም ሥልጠናዎች እየተሰጡ ናቸው። 

አሁን ባለው ሁኔታ አቅርቦቱና ፍላጎቱ 
እንደማይጣጣም ኢንጂነር ታምራት ጠቅሰው፣ በገጽ 
ለገጽ ሥልጠና ብቻ ሥልጠናውን ማዳረስ እንደማይቻል 
ተናግረዋል።ሥልጠናዎችን  ሰዎች የትም ቦታ ሆነው  
“በየትኛም ጊዜ፣ የትም ሆነው /any time anywhere” 
በሚል መሪ ቃል ቨርችዋል በሆነ መንገድ ማግኘት 
የሚያስችላቸው ሶፍትዌር ማልማት ሥራ መጨረሻ ደረጃ 
ላይ መድረሱንም ጠቁመዋል። 

ኢንጂነር ታምራት እንዳሉት፤ በኮንስትራክሽን 
ማኔጅመንት በተለይ በፕሮጀክት ማኔጅመንት እና ከፍተኛ 
ባለሙያዎች ላይ አሁን ዓለም የደረሰበት ደረጃ ላይ 
ለማስቀመጥ የኮንስትራክሽን ማኔጅመንት ኢንስቲትዩት 
ፈር ቀዳጅ በመሆን ከባለድርሻዎች ጋር በመሆን 300 
ለሚሆኑ ባለሙያዎች ዓለም አቀፍ ደረጃ ያለው ሰርተፊኬት 
ሰጥቷል፡፡ ከዚያ ውስጥም 96 ያህሉ በበይነመረብ የሚሰጥ 
የሶስት ሰዓት ፈተና አልፈው በዓለም አቀፍ እውቅና ያለው 
ሰርተፊኬት አግኝተዋል። 

በዚህም ተደራሽነቱን ለማስፋት በአነሰ ዋጋ ፣ በአጠረ 
ወጪ እና በአጭር ጊዜ ባለሙያዎችን በስፋት ለማሠልጠን 
ሲባልም ኢንስቲትዩቱ ራሱ በአሜሪካ ከሚገኘው 
የፕሮጀክት ማኔጅመንት ኢንስቲትዩት “አውቶራይዝድ 
ትራይኒንግ ፓርትነር” ለመሆን ብዙ ደረጃ በመሄድ የተሳካ 
ሥራ መሥራቱን ጠቅሰዋል። ይሄንንም ሥልጠና ከዚህ 
በኋላ በራስ አቅም በስፋት በመስጠት ብዙ ባለሙያዎችን 
ለዓለም አቀፉ ገበያ ጭምር ተወዳዳሪ ለማድረግ እና 
ሰርቲፋይድ ለማድረግ እንደሚሠራ ተናግረዋል።

የኮንስትራክሽን ዘርፉን ዲጂታላይዝድ ለማድረግ 
እየተሠራ መሆኑም ተጠቁሟል፡፡ እሳቸው እንዳሉት፤ 
ቴክኖሎጂን ተግባራዊ  በማድረግ ተወዳዳሪነትን እንዲሁም 
በአሠራር ሥርዓቱ ላይ የዲዛይን አካታችነትን ከማምጣት 
አንጻር፣ በኮንስትራክሽን ኮንትራት ላይ ብዙ ጊዜ የሚታዩ 
የዋጋ ተገማች አለመሆንን፤  ውሉ የተፈረመበት እና 
የተጠናቀቀበት ጊዜ የተለያየ መሆን እና የመሳሰሉ ችግሮችን 
መቆጣጠር የሚያስችል ቴክኖሎጂ ላይ በስፋት ሥልጠና 
እየተሰጠ ነው። 

በኮንስትራክሽን ዘርፉ ያሉት ክፍተቶች ቢበዙም 
በተቻለው መጠን ክፍተቶቹን ለመድፈን ጥረት እየተደረገ 
ነው ያሉት ዋና ዳይሬክተሩ፣ ከአካዳሚ አንፃርም ከተለያዩ 
ዩኒቨርሲቲዎች፣ ከሙያ ማህበራት እና ከሌሎችም ጋር  
በኢንዱስትሪው  ምን ችግር እንዳለና ችግሩን ለመፍታት 
ምን መደረግ አለበት በሚሉ ፍላጎቶች ላይ ያተኮሩ ጥናቶች 
እየተሠሩ ናቸው ብለዋል። 

የኮንስትራክሸን ኢንዱስትሪው  የጥናት እና የምርምር 
ሥራዎቹን ለማስፋት የሚያስችለው የልህቀት ማዕከል 
ለመገንባት የሚያስችለውን ቦታ ሰንዳፋ  በረክ  በሚባል 
አካባቢ ተረክቦ የአጥር ሥራው መጀመሩን አስታውቀዋል። 
የመጀመሪያው ደረጃ የግንባታ እንደሚጀመር ዋና 
ዳይሬክተሩ ተናግረዋል። 

ይህም የሥልጠና አቅም፣ የጥናትና ማሻሻያ አቅምን 
እንዲሁም የተለያዩ አጥኚዎችን አንድ ላይ በማሰባሰብ 
ችግር ፈቺ ጥናቶችን የማጥናት፣ እንዲሁም በግብዓት ላይ 
ለመሥራት እድል እንደሚፈጥር አመላክተዋል። የልህቀት 
ማዕከሉም የኮንስትራክሽን ማኔጅመንት ኢንስቲትዩትን 
የጥናትና የምርምር ማዕከል የሚያደርገው አንድ ክንፍ 
እንደሚሆን ጠቅሰው፣ ፕሮጀክቱ ለረጅም ዓመታት መሬት 
ባለማግኘት ሳቢያ ወደ ተግባር ደረጃ ሳይገባ መቆየቱን  
አስታውሰዋል። አሁን ግን ከኦሮሚያ ክልላዊ መንግሥት 
መሬት በማግኘት እስከ ቀጣይ ሰኔ ወር ድረስ የመጀመሪያ 
ምዕራፍ ግንባታው እንደሚከናወን ጠቁመዋል። በልህቀት 
ማዕከሉ ግንባታ ወቅት የሚገነቡ ህንፃዎችም የአረንጓዴ 
ልማትን፣ ስማርት ቴክኖሎጂን ታሳቢ እንደሚያደርጉም 
ጠቁመዋል። የግንባታ ሥራው አሁን ባለው የህንፃ ሕግ 
መሠረት እንደሚከናወንም  አመላክተዋል።	

ለምጣኔ ሀብት ዕድገት ትልቅ ድርሻ ያለው ኮንስትራክሽን

የአውደ ጥናቱ ተሳታፊዎች በከፊል፣

ነፃ ሃሳብርዕሰ አንቀፅ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

ግንቦት 30 ቀን 1933 ዓ.ም ተቋቋመ

አዲስ ዘመን

የኢትዮጵያ ፕሬስ ድርጅት ዋና ስራ አስፈጻሚ
ስልክ ቁጥር - 011-126-42-22

ኢሜል ፡- epa@press.et
ዋና አዘጋጅ

የገበያ ልማትና ፕሮሞሽን ዘርፍ

የዝግጅት ክፍል ፋክስ - 251-011-1-56-98-62

የማስታወቂያ መቀበያ ክፍል

የማስታወቂያ ሽያጭ ማስተባበሪያ

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ

የአዲስ ዘመን ምክትል ዋና አዘጋጆች 

• ወርቁ ማሩ
• ኃይሉ ሣህለድንግል
• እስማኤል አረቦ
• ቦጋለ አበበ

ማከፋፈያ :- ስልክ ቁጥር - 011-157-02-70

አዲስ ዘመን   ቅዳሜ ጥቅምት 17 ቀን 2016 ዓ.ም

መነጋገር፣ መመካከር፣ መወያየት፣… የሰው ልጆች በማስተዋል ተሞልተው በስክነት ተራምደው፣ በዕውቀትና 
ብልሃት የሚከውኑት ተግባር ነው፡፡ ሰክነው ሲወያዩ፣ አውቀው ሲመካከሩ፣ በመረዳት ውስጥ ሆነው ሲነጋገሩ 
የመግባባት አቅማቸው ከፍ ይላል፡፡ የማድረግ አቅማቸውም ይጨምራል፡፡

በመግባባት የተጀመረ መንገድ ደግሞ ድካሙ ይቀንሳል፤ በመነጋገር የተጀመረ ሥራም ውጤቱ ያምራል፤ 
በመወያየት የተነደፈ እቅድም ለፍጻሜ ይበቃል፡፡ ይሄ በግለሰቦች፣ በማኅበረሰብ ብሎም በሀገር ደረጃ ሊገለጽ 
የሚችል ሃቅ ነው፡፡

የጋራ ጉዳይ ኖሯቸው የመከሩ፤ መክረው የተግባቡ፤ ተግባብተውም በጋራ ወደ ተግባር የተራመዱ ግለሰቦች፣ 
ማኅበረሰቦችና ሀገራት ዛሬ ላይ ከፍ ብለው የሚታዩ፤ የበለጸጉ ተብለው የሚገለጹና የሰለጠኑ ተብለው የሚጠሩ 
ሆነዋል፡፡

ይሄ የመሰልጠን፤ የመበልጸግና ከፍ የማለት መንገድ የሆነው የመነጋገር ባህል ታዲያ፣ ዛሬ ላይ ሀገራት 
በጥቅሉም ዓለማችን በእጅጉ የሚያስፈልጋት ዐቢይ ጉዳይ ነው፡፡ ምክንያቱም ጊዜው አብሮ መቆምን፤ መተባበርን፤ 
በጋራ ሠርቶ መበልጸግን የሚጠይቅ ነውና፡፡ አብሮ ለመቆም፣ በጋራ ሰርቶ ለመበልጸግና ለመላቅ ደግሞ የጋራ 
የሆኑ ሃብትና አቅሞችን ማቀናጀትን ይፈልጋል፡፡

ምክንያቱም፣ አንድ ሀገር በሁሉ ነገር ሙሉ ሊሆን አይችልም፡፡ አንዱ ጋ ያለ ነገር ሌላው ጋር ላይኖር ይችላል። 
አንዱ የሚያስፈልገው ጉዳይ ሌላው ጋር የተትረፈረፈ ሊሆን ይችላል፡፡ ይሄ በራሱ አንዱ የአንዱን ጉድለት 
እንዲሞላ ሆኖ የተሰራ እንደመሆኑ፤ ሀገራት በጋራ መቆምና በጋራ መልማት የሚችሉበትን ዕድል እንዲፈጥሩ 
ያስገድዳቸዋል፡፡

ለምሳሌ፣ ኢትዮጵያ ከሚያስፈልጓት ዐቢይ ጉዳዮች አንዱ ወደብ/የባህር በር ነው፡፡ ይሄ የባህር በር ደግሞ 
በተለያየ ምክንያት ዛሬ ላይ ኢትዮጵያ በእጇ የሌላትና አጥብቃ የምትሻው ነገር ነው፡፡ በተቃራኒው የባህር በር/
ወደብ ያላቸው ጎረቤት ሀገራት ከኢትዮጵያ የሚፈልጓቸውና ማግኘት የሚችሏቸው በርካታ ነገሮች አሉ፡፡

የአንዳቸው ጉድለት ሌላኛቸው ጋር የመገኘቱ ምስጢር ደግሞ፤ በሀገራቱ መካከል መገፋፋት ሳይሆን 
መተባበር፤ መነቃቀፍ ሳይሆን መነጋገር እንዲፈጠር የግድ እንዲሆን የሚያደርግ ነው፡፡

ኢትዮጵያም ይሄንኑ እውነት ትገነዘባለች፡፡ መገንዘብ ብቻም ሳይሆን ያላትን አካፍላ፤ የሌላትን ተካፍላ 
በመልማት መርህ ታምናለች፡፡ ይሄን ሃብትን በጋራ አልምቶ የመጠቀምና በጋራ ለምቶ የመበልጸግ እሳቤዋንም 
በተለያዩ መንገዶች እየተገበረች ቆይታለች፤ ትገኛለችም፡፡

በተለይ በቀጣናው ሀገራት መካከል ኢኮኖሚያዊና ማኅበራዊ ትስስሮችን የሚያጠናክሩ ተግባራት ላይ አተኩራ 
መስራቷም ለዚህ ዐብይ ማሳያ ነው፡፡ የመንገድ መሰረተ ልማቶች፤ የባቡር፤ የንጹህ መጠጥ ውሃ፤ የኤሌክትሪክ 
ኃይል እና በሌሎችም የሚገለጸው ከጎረቤት ሀገራት ጋር ተሳስሮ የመጠቀም ተግባሯም ከዚሁ በጋራ ከመልማትና 
ከማደግ እሳቤዋ የመነጨ ነው፡፡

አሁንም የወደብ/የባህር በር ጥያቄዋን ይዛ ስትነሳ፤ ወደብ ያላቸውን ሀገራት ወርሮ ወይም በጦር አሸንፎ 
የወደብ/የባህር በር ባለቤት የመሆን ፍላጎት ኖሯት አይደለም፡፡ ይልቁንም የሕዝቦቿን የመልማትና የደኅንነት 
ጥያቄ ለመመለስ የሚያስችላትን አቅም ከመፍጠር አኳያ በሰጥቶ መቀበል መርህ ሃብትን በጋራ አልምቶ በጋራ 
ለመጠቀም በማሰብ እንጂ፡፡

ሰሞኑን የኢፌዴሪ ጠቅላይ ሚኒስትር ዐቢይ አሕመድ (ዶ/ር) የሀገር መከላከያ ሰራዊት የተመሰረተበት 116ኛ 
ዓመት በዓል በተከበረበት መርሃ-ግብር ላይ ተገኝተው ባስተላለፉት መልዕክት፤ “ኢትዮጵያ በኃይል እና በወረራ 
ማሳካት የምትፈልገው አንዳች ነገር የለም፡፡ ለጋራ ጥቅም፤ ለጋራ ዕድገት እና ለጋራ ብልፅግና ሁሉንም አሸናፊ 
በሚያደርጉ ጉዳዮች ከወንድሞቻችን ጋር ተወያየተን የጋራ ጥቅም የምናስከብር እንጂ፤ በኃይል ፍላጎቶቻችንን 
ለማሳካት ወንድሞቻችን ላይ ቃታ የምንሰነዝር እንዳልሆንን በአፅንኦት ላረጋግጥላችሁ እወዳለሁ፤” ሲሉ 
ያረጋገጡትም ይሄንኑ ነው፡፡ 

ለጋራ ጥቅም፤ ለጋራ ዕድገት እና ለጋራ ብልፅግና ሁሉንም አሸናፊ በሚያደርጉ ጉዳዮች ለመወያየትና የጋራ 
ጥቅም ለማስከበር ደግሞ ዋናውና ብቸኛው መንገድ ቁጭ ብሎ መነጋገር እንደሆነ ኢትዮጵያ በማያወላዳ መልኩ 
አስቀምጣለች፡፡ ይሄን ለማድረግ ግን ቅንነት፤ ስለ የጋራ ተጠቃሚነትና መልማት መርህ መረዳት፤ ያለን አቅም 
አውቆ በዚያ ላይ እንዴት አልምቶ በጋራ መጠቀም እንደሚቻል መገንዘብ፤ መነጋገርም ሃብትን በጋራ አልምቶ 
ለመጠቀምና ለመበልጸግ መሰረት መሆኑን ከልብ አምኖ መቀበል ከሁሉም አካል ይጠበቃል!

መነጋገር - ሃብትን በጋራ ለማልማትና በጋራ 
ለመበልጸግ ጥሩ መሰረት ነው!

ትንሳኤ አበራ

የዲጅታል ዘመን፣  ዓለምን ወደ አንድ  በማምጣት 
የሰው ልጆች  የዕለት ተዕለት  እንቅስቃሴ  በቴክኖሎጂ  
የታገዘ  እንዲሆን እያደረገ ይገኛል። ጊዜን፣ ጉልበትንና  
አላስፈላጊ ወጪን  የሚቀንሱ ቴክኖሎጂዎችም  ጥቅም 
ላይ ውለው  በዓለም ዙሪያ  ያሉት  የሰው ልጆች  
በቀላሉ  በበይነ መረብ አማካኝነት በማስተሳሰር ላይ  
ይገኛሉ፡፡ ይህ ደግሞ ጊዜው የሚጠይቀው  ጉዳይ 
እንደመሆኑ በፍጥነት እያደገ  ካለው  ቴክኖሎጂ ጋር 
አብሮ መጓዝንም የግድ ይላል፡፡  

ዛሬ ላይ የበለጸጉ  የዓለም ሀገራት ወደ ተራቀቀ 
ቴክኖሎጂ እየተጓዙ ቢሆንም፣ እንደ ኢትዮጵያ ያሉት 
ታዳጊ ሀገራት ደግሞ ከዓለም ጋር አብሮ መጓዝ 
የሚያስችላቸው ጥረት በማድረግ ላይ ናቸው፡፡ ዓለም 
የደረሰበት የቴክኖሎጂ ጥግ ለመድረስም ያላቸው 
አቅም ተጠቅመው  ወደ ፊት በመገስገስ  ላይ ይገኛሉ።

ኢትዮጵያም የዲጅታል ዓለም ለመቀላቀል 
የሚያስችላት ኢኮኖሚን ለመገንባት ጥረት  በማድረግ  
ላይ ትገኛለች፡፡ ይሄን  እውን  ለማድረግ ‹‹የዲጅታል  
ኢትዮጵያ 2025” ስትራቴጂን  ቀርጻ  ተግባራዊ  
እያደረገች ነው፡፡ ይሄ የዲጅታል ኢትዮጵያ ስትራቴጂ 
ተግባራዊ መሆን ከጀመረ  አጭር ጊዜ ቢሆንም፤ 
አሁን ላይ ባለው ሁኔታ ፈጣንና አበረታች ለውጥ 
እየተመዘገቡበት  ነው፡፡  

ለአብነት በሀገራችን ያለውን የዲጅታል የመሠረተ 
ልማት ተደራሽነት በማስፋት ረገድ  ተወዳዳሪነት 
ለመፍጠር  ከኢትዮ-ቴሌኮም በተጨማሪ፤ ሳፋሪ 
ኮም ተሳታፊ ማድረግን   መጥቀስ ይቻላል፡፡ ይሄም 
እያደገ ከመጣው ተደራሽነት ጋር ተያይዞ የሚነሳው 
የአገልግሎቱ ተጠቃሚዎች ቁጥር  እንዲጨምር 
አድርጓል፡፡ በዚህም  በአሁኑ ወቅት በሀገሪቱ  ያለውን 
የሞባይል ስልክ ተጠቃሚ  ዜጎች ቁጥር 69 ሚሊዮን 
ሲሆን፤ የኢንተርኔት ተጠቃሚዎች  ቁጥር  ከ23 
ሚሊዮን በላይ መድረሱን  መረጃዎች  ያመላክታሉ፡፡ 

በተመሳሳይ ዲጅታል ኢትዮጵያን እውን 
በማድረግ ሂደት የታየው ውጤት፣ ዲጂታል የነዳጅ 
ግብይት ሥርዓትን ጨምሮ ሌሎች በርካታ የዲጂታል 
የክፍያ ሥርዓቶች ተግባራዊ መሆን መጀመራቸው 
ነው፡፡ ይሄም በዘርፉ አበረታች የሚባሉ ለውጦች  
እንዲመጡ  ያስቻለ ነው፡፡ 

ለዚህ  ተብለው  ጥቅም ላይ የዋሉ  ዘመናዊ 
የገንዘብ ልውውጥ መንገዶች ውስጥ እንደ ቴሌ ብር፣ 
ኤ.ቲ.ኤም፣ ሞባይል ባንኪንግ፣ ፖስ ማሽኖችን፣ 
ሲቢኢ ብርና ሌሎች በርካታ የዲጂታል ክፍያ 
አማራጮች ጥቅም ላይ ውለው በርካታ መጠን 
ያለው የገንዘብ ልውውጥ ተደርጓባቸዋል፡፡ ለአብነት 
በቴሌ ብር አማካኝነት በ2015 ዓ.ም ብቻ የተፈጸመን 
የገንዘብ ዝውውር ብንመለከት 679 ነጥብ 2 ቢሊዮን 
ብር ደርሷል፡፡ በሌሎች የክፍያ አማራጮችም  
በ2015 ዓ.ም ብቻ ሦስት ነጥብ ሦስት ትሪሊዮን ብር  
በዘመናዊ ግብይት የገንዘብ ልውውጥ መደረጉን 
መረጃዎች ያመላክታል፡፡      

የገንዘብ ሚኒስትር መረጃ እንደሚያመላክተው፣ 
በአጠቃላይ በሀገሪቱ በዓመት አራት ትሪሊየን ብር 
በዲጂታል የክፍያ አማራጮች እየተዘዋወረ ይገኛል። 
መረጃው የዲጂታል ክፍያ አማራጭ በሀገሪቱ 
መስፋፋቱ የጥሬ ገንዘብ ዝውውር እንዲቀነስ 
አስተዋጽኦ እያደረገ መሆኑንም ያሳያል፡፡ መንግሥት 
ከፍተኛ የገንዘብ ልውውጥ የሚደረግባቸው 
ግብይቶች በዲጂታል እንዲከናወኑ ባስቀመጠው 
አቅጣጫ መሠረት  ከ170 በላይ የመንግሥት 
መሥሪያ ቤቶች የዲጂታል ግብይት ሥርዓት ውስጥ 
መግባታቸውንም  የሚያመላክት ነው፡፡ ይህም 
የዲጅታል ሥርዓቱ ያለበትን ደረጃና ዲጅታል 
ኢትዮጵያ እውን የማድረጉ ሂደት አበረታች ለውጥ 
እያስመዘገበ ለመሆኑ በማሳያነት ሊጠቀሱ የሚችሉ 
ጉዳዮች  ናቸው፡፡

እነዚህ መልካም ጅምሮችና እየተገኙ ያሉ ስኬቶች 
እንደተጠበቁ ሆነው ግን፤ ዲጅታል ኢትዮጵያን 

ዲጅታል ኢትዮጵያን እውን  
ከማድረግ ባሻገር

እውን ከማድረጉ ጎን ለጎን  መሰራት ያለባቸው የቤት 
ሥራዎች  ለመኖራቸው  አመላካች  ነገሮች አሉ፡፡ 
ለምሳሌ፣ የዲጅታል ቴክኖሎጂን  መስፋፋት ተከትሎ 
የሚከሰቱ የሳይበር ጥቃቶችን  የመመከት ዝግጁነትና 
ንቁ የሆነ ማህበረሰብ መፍጠርን የግድ ነው፡፡ ይሄን 
ጥቃት መቋቋም የሚያስችሉ ዘመኑ የሚመጥኑ፣ 
ከዘመኑ ጋር አብረው መጓዝ የሚችሉ ቴክኖሎጂዎችን 
መታጠቅን  ይገባል፡፡

በዚህም ቴክኖሎጂዎችን ተጠቃሚ የሆኑ 
ተቋማትም ሆኑ እያንዳንዱ ዜጋ ስለ ጉዳዩ ግንዛቤውን 
የሚጨምሩ ሥራዎችን  መስራት  ያስፈልጋል። 
በተለይ አሁን ላይ በዲጅታል ክፍያ ሥርዓቶች  
ላይ  እየታዩት ያሉ አብዛኛውን የሚባሉት  ችግሮች 
ስንመለከት  ከግንዛቤ እጥረት እና ከአጠቃቃም ጋር 
ተያይዘው የሚነሱ  የዳታ መሰረቅ፣ የመጭበርበር 
እና የመሳሳሉ ችግሮች መሆናቸው፤ የማህበረሰቡን 
ንቃተ ህሊና የሚጨምሩ በርካታ  ሥራዎች መስራት 
እንደሚያስፈልግ ማሳያ ናቸው፡፡  

እነዚህ ችግሮች ሊፈቱ የሚያስችሉ ሥራዎችን 
ከወዲሁ መሥራት እስካልተቻለ ድረስ የዲጅታል 
ሥርዓታቱን በሁሉም አቅጣጫ ሙሉ ለሙሉ  
ተግባራዊ ሲደረግ እንቅፋት መሆናቸው አይቀሬ 
ነው፡፡ ለዚህም ነው ዲጅታላይዜሽን ከማስፋፋት 
ጎን ለጎን  በተቋማትም ሆነ በዜጎች ላይ  የሚፈጸሙ 
(የሚሰዘነሩ) የሳይበር ጥቃቶች ለመቀነስ የሚችለውን 
ጠንካራ የሳይበር ጥቃት መመከት የሚያስችል አቅም 
መገንባት  ይጠይቃል፡፡  

የሳይበር ጥቃት ሆነ ተብሎ ያልተፈቀዱ 
የኮምፒውተር ሥርዓቶች፣ መሰረተ ልማቶች፣ 
ኔትዎርኮች ላይ አጥፊ ሶፍትዌሮችን በመጠቀም 
በሕገወጥ መንገድ ዳታዎችን፣ መበዝበዝና  
አገልግሎት  በማስተጓጎል የሚፈጸም  ጥቃት 
እንደመሆኑ መጠን፤ ጥቃቱ መመከት ሳይቻል 
ቀርቶ ከተከሰተ የሚያስከትለው ውድመት  እንደ 
ሀገር ከፍተኛ ነው። ይሄም  በሀገር ኢኮኖሚ ላይ 
የሚያደርሰው ተጽእኖ  ከባድ ነው፤ ከፍተኛ ሀገራዊ 
ቀውስ ሊያስከትል  የሚችልም ነው፡፡

በዚህ ረገድ ምንም እንኳን ባለፈው ዓመት 
በሀገራችን ላይ የተቃጣውን የሳይበር ጥቃት 96 
በመቶ መከላከል የተቻለበት ቢሆንም፤ ያልተገመቱ 
ጥቃቶች ሊያስከትል የሚችሉበት አጋጣሚ በርካታ 
ስለሆነ ተገቢው የጥንቃቄ እርምጃው መውሰድ  
የግድ ይሆናል፡፡ 

የሀገሪቱን ኢንፎርሜሽን ኮሙዩኒኬሽን መሠረተ 
ልማት ከሳይበር ጥቃት በመከላከል የሀገሪቱን 
ዲጅታል ሉአላዊነት  በማስጠበቅ  ኃላፊነት ያለው 
የኢንፎርሜሽን  መረብ ደህንነት አስተዳደር (ኢንሳ) 
የተገኘው መረጃ እንደሚያመላክተው፤ የሳይበር 
ጥቃቶች በአመዛኙ ቁልፍ መሠረተ ልማቶች፣ 
የፋይናንስ ዘርፉ፣ የሚዲያ ተቋማትን፣ የጤናና 
የትምህርት ተቋማትን፣ የጸጥታና ደህንነት ተቋማትና 
የመሳሰሉ የመንግሥት ተቋማት ትኩረት አድርጎ 
የሚሰነዘሩ  ናቸው፡፡

በመሆኑም ችግሩን ከመከላከል አኳያ ተቋማቱ 
ሊታጠቁ የሚገባቸውን ዘመኑ የሚፈልገው አይነት 
ቴክኖሎጂ በማስታጠቅ  ረገድ ጥቃቱን የመከላከል 
ሥራ እየሰራ  ነው፡፡  ይሁን እንጂ አሁንም 
የህብረተሰቡን ግንዛቤ ሊያሳደጉ የሚያስችሉ ሰፊ 
ሥራዎችን  መስራት ትኩረት ሊሰጠው ያስፈልጋል፡፡

ምክንያቱም የዲጅታላይዜሽን እውን እንዲሆን  
በቴክኖሎጂው ሆነ በሰው ኃይል ብቁ ሆኖ መገኘትን 
የሚጠይቅ፤ ከዚህም በላይ እንደ ሀገር በርካታ  
ሥራዎችን መሥራት የሚሻ ጉዳይ ነው፡፡ ለዚህም 
ተቋማትም ሆኑ እያንዳንዱ ዜጋ ቴክኖሎጂውን 
ለመጠቀምም፤ የጉዳቱ ሰለባ ላለመሆንም ዘመኑ 
የሚፈልገው ቴክኖሎጂ ታጥቆ ከዘመኑ ጋር አብሮ  
መጓዝ ለነገ የሚባል ሳይሆን አሁናዊ ተግባር 
ነው፡፡ ይህ እውን እንዲሆንም ደግሞ ሁላችንም 
ኃላፊነታችንን እንወጣ  ባይ ነኝ፤ ቸር እንሰንብት፡፡

እንዲህም ይኖራል
ሕይወት ፈርጀ ብዙ ገጽታዎች አሏት፤ መውጣት እንዳለ ሁሉ መውረድም ይኖራል። ከመውረድ ውስጥም በትጋት መውጣት ይቻላል። አግኝቶ ማጣት እንዳለ ሁሉ አጥቶም ይገኛል። 

ይህ የሕይወት እውነታ ነው፤ በጥቂቶች የህይወት መውጣትና መውረዶች ውስጥ ብዙዎች ይማራሉ። የህይወትን ፈተናዎችም ያውቃሉ። በከፍታ ውስጥ የሚገኙት ‹‹እንዲህም ይኖራል 
እንዴ?›› ብለው ራሳቸውን ይጠይቃሉ። ለተቸገሩት ያዝናሉ፤ ካላቸው ቀንሰው የሌሎችን ችግር ይካፈላሉ፤ በተጨማሪም ችግር ብልሃትን ያስተምራል እንዲሉ ከችግር ጋር ተላምዶ 
ከመኖር ይልቅ ለመፍትሄ የሚታትሩትንም ያበረታታሉ። በመሆኑም ‹‹እንዲህም ይኖራል›› ብለን በከፈትነው አምዳችን ህይወትን በየፈርጁ ታስተውሉበት፤¸አስተውላችሁም ትማሩበት 
ዘንድ ጋበዝናችሁ። ለአስተያየቶቻችሁ፤ ለመሰል ታሪኮች ጥቆማችሁ እንዲሁም ለድጋፋችሁ የዝግጅት ክፍላችን አድራሻ ትጠቀሙ ዘንድ ጋበዝናችሁ። 

ማህበራዊ

... ወደ ገጽ 17 ዞሯል

ከአማኑኤል የአእምሮ ስፔሻላይዝድ ሆስፒታል ጋር በመተባበር 
በየሳምንቱ የሚታተም

መልካምሥራ አፈወርቅ 

እንደመነሻ …
ወጣቶቹ  በፍቅር   ዓመታትን  ቆጥረዋል፡፡ በእነዚህ   

ጊዚያት   ሀዘን ደስታን አይተዋል፡፡    ክፉ  ደጉን  
ተጋርተዋል ፡፡    ሁለቱም   የአንድ  ወንዝ  ልጆች ናቸው። 
አፈር   ፈጭተው፣ ውሀ   ተራጭተው   ያደጉበት   ቀዬ   
ባሕልና  ወግ አይለያቸውም፡፡   ልብ  ለልብ  ተናበው   
የቆዩበት  ጊዜ   ለመልካም  መሆኑን ያውቁታል፡፡   ጊዜው   
ሲደርስ   ጎጆ  ቀልሰው፣ ልጆች  ወልደው  መኖር  ያስባሉ።

ሰሜን  ሸዋ  ‹‹ደራ››   ዙሪያ፡፡ ከአንዲት  አነስተኛ  የገጠር  
ቀበሌ  እቴቱ ከበደና ባለቤቷ  ትዳር  ይዘው  ሕይወት   
ጀምረዋል፡፡ ዓመታት  ያዘለቃቸው ትውውቅ ለጎጇቸው 
ስምረት መልካም ሆኗል፡፡ ሁለቱም ስለነገ  ያስባሉ። 
ስለሚወልዷቸው ልጆች ስለ ዕድገት  ትምህርታቸው 
ዕቅድ  ይነድፋሉ፡፡ እንደ አቅማቸው ቤት ማጀታቸውን 
የሚያግዝ፣ ጎዶሏቸውን የሚሞላ መተዳደሪያ አላጡም፡፡ 
አንድያ  በሬያቸው  ከሌላ ተቀናጅቶ አርሶ ያበላቸዋል፡፡ 

ለዓመታት የዘለቀው ትውውቅ አሁን በልጅ ስጦታ 
ተባርኳል፡፡ የቤታቸው  ድምቀት፣ የሕይወታቸው  ተስፋ  
ያሉት  ወንድ ልጅ  ሳቅና ለቅሶው ጎልቶ  ይሰማል፡፡ 

እናት እቴቱ ስለ ትንሹ  ልጇ  አብዝታ  ታስባለች፡፡ 
ነገን  አድጎ፣ ተለውጦ  ለሀገር ለወገን እንዲጠቅም  ምኞቷ 
ነው፡፡ ይህ  ተስፋዋ  ሁሌም ከእሷ  እንደሆነ  ልጇ አራት 
ዓመት ሞላው፡፡  አሁን  ትምህርት ቤት መግቢያው፣  
ከእኩዮቹ መዋያው ነው፡፡ እቴቱ  ይህን  ስታስብ  ውስጧ 

በሀሴት  ይሞላል፡፡ ነገውን  አሻግራ  እያየች በጎ  ደጉን  
ትወጥናለች፡፡

የቀን  ጎዶሎ … 
አንድ ቀን ትንሹ ልጅ ከእኩዮቹ ሊጫወት ከሰፈሩ  

ሜዳ ተገኘ፡፡ ልጆቹ እንደወትሮው  ከቀያቸው  እየሮጡ፣ 
እየቦረቁ  ነበር፡፡ ለእሱም   ቢሆን ይህ  አይነቱ ፈንጠዝያ  
አዲስ አይደለም፡፡  ዕድሉን   ባገኘ   አጋጣሚ   እየሮጠ  
ይጫወታል፡፡ ሲጫወት  ደስ  ይለዋል፡፡ ደስታው   ሳቅ   
ፈገግታ   ያቀብለዋል፡፡

የዛን ቀን   ውሎው  ግን እንደቀድሞው  አልሆነም፡፡ 
ጥቂት  ተጫውቶ  እንደቆየ ከመሬት ወደቀ፡፡  መውደቁን  
ያዩ  ሕጻናት  በአቅማቸው  ደግፈው  ሊያነሱት ሞከሩ 

አልቻሉም፡፡   ጥቂት  ቆይቶ  አዋቂዎች  ደረሱ፡፡
 እናት  እቴቱ ከስፍራው  ስትገኝ ልጇ  ተዘርሮ  

እንደወደቀ ነበር፡፡ አንጀቷ  እየተንሰፈሰፈ ከወደቀበት  
አንስታ አቀፈችው፡፡ ትንሹ ልጅ  አያይም አይሰማም። 
ሀኪም  ዘንድ  ይዛው ሮጠች፡፡   ምርመራ ተደርጎለት 
የሚዋጥ  መድሀኒት ተሰጠው፡፡ 

ጥቂት የጭንቅ  ቀናት ተቆጠሩ፡፡  አሁንም  በሕጻኑ   
ጤና   ለውጥ   አልታየም ፡፡ ቤተሰቡ፣  ወዳጅ ዘመድ  
ተጨነቀ፡፡ ጭንቀቱ  መፍትሄ  ከተባሉ ጉዳዮች መጠቆም፣ 
ማመላከት ያዘ፡፡  እናት እቴቱ  በሕክምናው  ለውጥ  
ብታጣ ከጸበል ማመላለስ ጀመረች፡፡ እንዳሰበችው ሆኖ  
ልጇ አልዳነም፡፡

አሁን የነበረው እንዳልነበረ  ሆኗል፡፡ የጥንዶቹ ብቸኛ 
ፍሬ፣ የኑሯቸው  ተስፋ፣ የቤታቸው ብርሀን  ላይደምቅ  
ደብዝዟል፡፡ ትንሹ  ልጅ  እንደትናንትናው  እየሳቀ 
አያስቃቸውም፡፡ እየሮጠ  አያስደስታቸውም፡፡ ጤናውን  
አጥቶ፣ በሕመም እየተሰቃየ ነው፡፡  

  ሆድና ጀርባ  … 
ወራት አልፈው  ዓመት   መቆጠር  ሲጀምር    በቤቱ   

ሰላም  ይሉት  ጠፋ፡፡ ባልና ሚስት በየምክንያት   ሰበቡ  
መጣላት   መጨቃጨቅ  ጀመሩ፡፡  የልጃቸው  ጤና  
መጓደል  ቋንቋቸውን   አለያየው፡፡ የሆድና   ጀርባ    
ኑሯቸው ፍቅራቸውን  ከጠብ  ጭቅጭቅ  ጣለው።  
በጎጇቸው ክፉ   ንግግር  ውሎ አደረ፡፡ ቅያሜው  
መኮራረፉ  ጨመረ፡፡

  ባልና ሚስትን   በየቀኑ  የሚያጋጫቸው     የትንሹ  
ልጅ  መታመም ሆኗል፡፡ ከቅርብ  ጊዜ  ወዲህ ባል   

የሕጻኑን   ሕመም   በሚስቱ   ማላከክ  ጀምሯል፡፡ ልጁ  
የታመመው  በእሷና   በቤተሰቦቿ  ችግር  በመጣ  ‹‹ የቤት 
ጣጣ ›› ስለመሆኑ  እየተናገረ ነው፡፡ ይህን   የሰማችው  
እቴቱ  በንግግሩ  ከማዘን አልፋ   ተናዳለች፡፡  ለልጃቸው  
መታመም  ሰበቡ    የእሱ  እንጂ     የእሷ  ዘመዶች ጣጣ  
ያለመሆኑን  መልሳ  እየነገረችው   ነው፡፡

አሁን የባልና  ሚስት ጎጆ  የጠብ  አውድማ   ሆኗል።  
በልጃቸው የሚጣሉበት ጉዳይ ከልብ   አቀያይሞ 
አራርቋቸዋል፡፡  ባል  በሽተኛ ልጇን ከዓይኑ እንድታርቅ 
እየነገራት ነው፡፡  እቴቱ  የልጇ  ሕመም  የእርግማንና  
የሀጢያት ፍሬ ነው  መባሉ  ከሕመም በላይ ሆኖባታል፡፡ 

 በፉክክር ውሎ የሚያድረው ትዳር  አላማረበትም፡፡   
ይህን ያወቁ  የቅርብ ሰዎች ሁለቱን  አቀራርበው  ‹‹አንተም 
ተው፣ አንቺም ተይ›› ሊሉ ሞከሩ፡፡ ሽንቁሩ የሰፋው  ጎጆ 
ቀዳዳው  አልጠበበም፡፡ ሽምግልናው  አልሰመረም፡፡ 
በአንድ ቃል  ሊለያዩ   ወሰኑ፡፡

አስራ አንድ  ዓመታት  የዘለቀው  ትዳር   ዕርቀ- ሰላም  
አላሸነፈውም፡፡   መፋታት፣ መለያየት    ዕጣ ፈንታው  
ሆነ፡፡ ከዚህ    በኋላ  ሁሉም  አልዘገየም፡፡ ያለው   ንብረት  
ተቆጠረ፡፡ ብቸኛው   በሬ    ተሸጠ፡፡  ትዳር  ተፈታ፣  ጎጆ   
ፈረሰ፡፡ እቴቱ   ከባሏ  በፍቺ   ከተለየች  በኋላ  ደራ  ላይ 
መቆየት  አላሻትም፡፡  ልጇን  ይዛ  ካገሯ   ለመውጣት    
ወሰነች፡፡

ባል የልጁ  ጉዳይ  ጉዳዩ  አልሆነም፡፡ እቴቱ ምቾቱን  
አልተጋፋችም፡፡ እሱ ግን   ሕመምተኛ  ልጇን አዝላ፣ 

ጥናቶች እንደሚያመላክቱት ከዛሬ አስርት ዓመታት 
በፊት በዓለም ላይ ካሉት ሕፃናትና ወጣቶች ውስጥ  እስከ 
20 በመቶ የሚሆኑ ልዩ ልዩ የባሕሪ ችግሮች ያላቸው ሲሆኑ 
ከዚህ ውስጥ ከሶስት እስከ አራት በመቶ  የሚሆኑ ሕክምና 
የሚያስፈልጋቸው ናቸው፡፡

በሕፃናትና ወጣቶች ላይ ከ10 መሪ የጤና ቀውስ 
ከሚያስከትሉት ምክንያቶች አምስቱ የባሕሪይ እና  የአእምሮ 
ጤና ችግሮች መሆናቸውን ጥናቶች ያረጋግጣሉ።

የሕጻናትና ወጣቶች አእምሮ በተለያዩ ሰው ሰራሽና 
ተፈጥሯዊ ችግሮች ሊናጋ ይችላል፡፡ ከዚህም ውስጥ 
ዋና  ዋናዎቹ ጦርነት፤ ርሃብ፤ ድህነት፤ የእናቶች አካላዊ፤ 
ስነልቦናዊና ኢኮኖሚያዊ ችግር፤ የሕፃናት ሰብአዊ  መብቶች 
የአለመረጋገጥ ወዘተ  በሕፃናት ብሎም በወጣቶች ስነ-ልቦናና 
አእምሮ ላይ ከፍተኛ አሉታዊ  ተፅእኖ ያሳድራሉ፡፡

እድገቱን ያልጨረሰው የወጣቶች አእምሮ በተለያዩ 
ምክንያቶች ባጭሩ ሊቀጭ ይችላል፡፡ ለምሳሌ ራስን ማጥፋት 
በሶስተኛ ደረጃ ላይ የሚገኝ የወጣቶች ሞት መንስኤ ነው። 
ወጣቶችን ለከፋ የአእምሮ ችግር ከሚያጋልጡት አንዱ 
ለአደገኛ መድሃኒቶችና ሱስ አምጭ እፆች አለአግባብ 
አጠቃቀም መሆኑን እንዲሁ ጥናቶች ያትታሉ፡፡ ከጦርነት፤ 
ከመፈናቀል ወዘተ የሚመጡት ከፍተኛ የስነልቦና ቀውሶችና 
የአእምሮ ሕመሞች ወጣቶች ለበሽታ መዳረግ ብቻ ሳይሆን 
ሕብረተሰቡንም ወደ ከፋ የማሕበረሰብ ቀውስ  ሊከቱት 
ይችላሉ፡፡ በተለይም ከላይ የተጠቀሱት ዋና ዋና ምክንያቶች 
ለዘመኑ አስከፊ የጤናና ማሕበራዊ ቀውስ ምክንያት ለሆነው 
ኤች አይቪ ኤድስ መጋለጥ አቀጣጣይ ነዳጅ ናቸው፡፡

የተለየ ትኩረት ሊሰጣቸው የሚገባ ዋና ዋና የወጣቶች 
የባሕሪና ጤና ችግሮች መሆናቸውን ፕሮፌሰር  መስፍን 
አርአያ በ1996 ዓ.ም የስነ አእምሮ ጤና ቀንን ምክንያት 
በማድረግ ባቀረቡት የጥናት ፅሁፍ  የሚከተሉትን 
ዘርዝረዋል፡፡

1.ከፍተኛ ጭንቀት (Anxiety disorder)

2. ድብርት (Depressive disorder)
3.የባሕሪ ቀውስ (Disruptive behavior disorder)
4. የመማር ቀውስ (Learning Disability)
5 . የሱስ አምጭ ንጥረ ነገሮች አለአግባብ ተጠቃሚነት 
(Substance Abuse)
6. በወጣት ላይ የሚከሰት ራስ ማጥፋት (Teen     
Suicide)
የወጣቶች የአእምሮ ጤና ከወላጆች የአካል፤ የአእምሮና 

ማሕበራዊ ደህንነት መረጋጋት ጋር በእጅጉ  እንዲሚያያዝም 
በጥናት ፅሁፉ ተጠቅሷል፡፡ ሁለቱም ወላጆች እርስ በርስ 
በመፈቃቀር  በመከባበርና አርአያነት ባለው አኳኋን  
በመተሳሰብ በሚኖሩበት እቅፍ ውስጥ የሚያድግ ልጅ ይህ 
በአንድ ወይም በሌላ ምክንያት ባልተሟላበት ከሚያድግ ልጅ 
የተሻለ የአእምሮ እርጋታ እድገት እንደሚያሳይ ፕ/ር መስፍን 
በአቀረቡት ጥናት ላይ አመላክተዋል፡፡

1.ከፍተኛ ጭንቀት
ሕጻናትና ወጣቶችን ከሚያጠቁ የአእምሮ ችግሮች አንዱ 

ከፍተኛ ጭንቀት ነው፡፡ በዚህ ችግር የሚሰቃዩ  ወጣቶች 
ከፍተኛ ምክንያት አልባ ፍርሃት፤ የልብ ምት መዛባት፤ 
መበርገግ፤ አእምሮን ማሰባሰብ አለመቻል በዚህም ምክንያት 
ትምህርትን በተገቢው ለመከታተል አለመቻል፤ መነጫነጭ፤ 
በተደጋጋሚና በቀጣይነት  ለረጅም ጊዜ ሊታይባቸው 
እንደሚችል በጥናቱ ተዳሷል፡፡

2.ድብርት
ይህ የአእምሮ ጤና ችግር ብዙ ጊዜ በተለይ በሕፃናት ላይ 

ሲከሰት አሳዳጊዎች ወይም መምህራን በቀላሉ  ሳይገነዘቡት 
ለከፋ ሁኔታ የሚዳርግ ነው፡፡ ይህም የሚሆነው የሕፃናቱ 
ወይም የወጣቶቹ ባህሪ ዝምተኛ  ሲሆን ተቀባይነት ያለው ሆኖ 
ስለሚገኝ ነው፡፡ ከላይ በጠቀስነው ጥናቱ እንደቀረበው  በተለይ 
አንድ ወጣት ቀድሞ ከነበረው ባህሪ እጅግ በተለየ ሁኔታ 
የእንቅልፍ፤ የመሳቅ፤ የመጫወት፤ ወዘተ ባልተለመደ ሁኔታ 
ቀንሶ ከሆነ ለድብርት ተጋልጦ ስለሚሆን በሚገባ ቀረብ ብሎ 

ማስተዋል ተገቢ እንደሆነ ያሳያል፡፡    
ድብርት ሃዘንተኛ መሆንን፤ ቁጡና ነጭናጫነትን፤ 

ተስፋ መቁረጥን፤ የበደለኛነት ስሜትን፤ ስለራስ ያለ ግምት 
ዝቅተኛነትን፤ በወጣቱ ላይ ያስከትላል፡፡ ይህ ስሜት እየጨመረ 
እና እየበረታ ሲሄድ ወጣቱ ከችግሩ ለመላቀቅ ወደ ሱስ አምጭ 
ንጥረ ነገሮች  አለበለዚያም ራስን ለማጥፋ እስከ ማሰብ 
እንዲደርሱ ያደርጋቸዋል፡፡  

3.የባሕሪይ ቀውስ
ይህ ችግር በሕፃናትና በወጣቶች ላይ የሚታይ ፀረ 

ማሕበረሰብ የሆነ አቋምና ድርጊት የሚንፀባረቅበት  ሁኔታ 
እንደሆነም ነው ጥናቱ የሚያሳየው፡፡ በዚህም ምክንያት ወጣቱ 
ትምህርቱን ለመከታተልም ሆነ የመሰል ወጣቶች እንዲሁም 
የሕብረተሰቡን ሕግጋትና ባሕል በሚገባ ለመከተል ማቃት ብቻ 
ሳይሆን  አፍራሽ ድርጊቶች የሚፈፀምበት ነው፡፡ ተቃርኖን 
የሚያጎላ ባሕሪ ከማሳየት እስከ ጉልህ የጠባይ ቀውስ  ሊከሰቱ 
ይችላሉ፡፡ ምልክቶቹም ከፍተኛ እልህ፤ አልታዘዝ ባይነት፤ 
ሌሎችን ተገቢ ባልሆነ ሁኔታ መውቀስ፤ በቀላሉ ማኩረፍ፤ 
ቁጠኛ እና በቀለኛ ከመሆን አንስቶ እስከ አብዝቶ ደጋግሞ 
መዋሸት፤ ጠብ አጫሪ መሆን፤ ለእንስሳትም ሆነ ለሰዎች ርህራሄ 
አልባ መሆን፤ ስርቆት፤ አጥፊነት የወሲብ ጥቃት መፈፀም 
ወዘተ…. የሚጠቀሱ ናቸው፡፡ በአጠቃላይ በባህሪ ቀውስ ውስጥ 
ያሉ ወጣቶች የቤተሰብ የትምህርት ቤትና የማሕበረሰብን ደንብ 
ባለማክበር ከአካባቢ ጋር ከመጋጨት ባሻገር ሕግን በመጣስ 
በተደጋጋሚ በሕግ ጥበቃና ቁጥጥር እስከ መሆን ይደርሳሉ፡፡ 

4.ትምሕርት የመከታተል ችግር
ወጣቶች ትምሕርታቸውን መከታተል ሲያቅታቸው 

ወላጆች ለጭንቀት ይዳረጋሉ፡፡ ተማሪዎች  በትምሕርታቸው 
ከሚደክሙባቸው ምክንያቶች አንዱ የመከታተል ችግር 
መከሰት ነው፡፡ እንደ ጥናቱ  ምልከታ በተለይ ምንም አይነት 
የአእምሮ ዝግመትም ሆነ የአእምሮ መቃዎስ እንዲሁም የጠባይ 
መቃወስ  በሌለበት ሁኔታ ከሆነ የመከታተል ችግር ሊሆን 
ስለሚችል ወላጆችም ሆኑ መምሕራን ልዩ ትኩረት  ሊሰጡት 

ይገባል፡፡
5. የወጣቶች ሱስ አምጪ ተጠቃሚነት

ሕፃናት ወደ ወጣትነት እድሜ ሲገቡ ቀስበቀስ 
ከአሳዳጊዎች ቁጥጥር በመውጣት ነፃነታቸውን ስራ ላይ  
ማዋል ይጀምራሉ፡፡ በዚህ ጊዜ ከሕፃንነታቸው ጀምሮ ሌሎች 
ሲያደርጉት ያዩትን እነሱም ለመሞከር  ይወስናሉ፡፡ ጎጅ 
የሆኑትም ድርጊቶች የሙከራው መነሻ ይሆናሉ፡፡ ከዚህም 
ውስጥ ሱስ አምጭ ጎጅ ነገሮች ማለትም ሲጋራ፤ ጫት፤ አልኮል 
መጠጦች፤ የሚሸተቱና በተለያየ መንገድ የሚወሰዱ እፆችና 
መድሃኒቶች ይገኙበታል፡፡ ለአንዳንድ ወጣቶች የሚወስዱት 
እፅ ለአእምሮ አለመረጋጋታቸው እንደ መፍትሄ የሚወሰዱ 
እርምጃዎች ሲሆኑ ሌሎቹ ደግሞ ከወላጆቻቸው የተማሩት 
አለበለዚያም ራሳቸውን ከመሰል ወጣቶችና አዋቂዎች ተርታ 
የሚያሰልፉበት መንገድ አድርገው ስለሚያስቡ ነው፡፡

በወጣቶች የሚከሰት የሱስ አምጭ ነገሮች ተጠቃሚነት 
ለተለያዩ ከፍተኛ አደጋዎች ያጋልጣል፡፡ የተለያዩ አካላዊ 
አደጋዎች/ወንጀሎች ያልተፈለገ እርግዝና፤ ኤች አይ ቪ 
ኤድስን ጨምሮ የተለያዩ በወሲብ የሚተላለፉ በሽታዎች እና 
ለራስ ማጥፋት ድርጊት እንደሚያጋልጡ አለማቀፍ ጥናቶች 
ያስገነዝባሉ፡፡

6.በወጣትነት የሚከሰት የራስ ማጥፋት ድርጊት 
 ራስ ማጥፋት የወጣቶችን ሕይወት በማሳጠር በዓለም 

በ3ኛ ደረጃ ላይ ይገኛል፡፡ አብዛኞቹ ሕይወታቸውን  
የሚያጠፉ ወጣቶች በተለያየ የአእምሮ ጤና ቀውስ ውስጥ 
ይገኛሉ፡፡ በዓለም በየዓመቱ ቢያንስ 4 ሚሊዮን ወጣቶች 
ራስ የማጥፋት ሙከራ ያደርጋሉ፡፡ ከዚህ ውስጥ ቢያንስ መቶ 
ሺዎች የሚሆኑት በተያያዘ ድርጊት ይሞታሉ፡፡ በምዕራቡ 
ዓለም ራስን ማጥፋት ከድብርትና ሌሎች የአእምሮና የባሕሪ 
ችግሮች ጋር የተያያዘ  ሲሆን  በማደግ ላይ ባሉ አገሮች ደግሞ 
ከላይ በተጠቀሰው በተጨማሪ ከማሕበራዊና ፖለቲካዊ 
አለመረጋጋት እንዲሁም ከድሕነትና ከሃይማኖት ጋር 
በአብዛኛው እንደሚያያዝ ጥናቶች ያመለክታሉ፡፡ 

ትኩረት የሚሹ የወጣቶች ችግሮች

የእናት  ውለታዋ  … 
«……ቤት ተከራይታ  በምትኖርበት  ስፍራ  

ለዕለት  ገቢዋ እንዲሆን ስፌት 
እየሰፋች ትሸጣለች፡፡ የእጇን   ጥበብ  

ከሚያዩት  መሀል ጥቂቶቹ  ይገዟታል። 
አንዳንዴ ገበያ ሲጠፋ  ደግሞ እቴቱ  

የልጇን  ችግር እያስረዳች  እንዲገዟት 
ትማጸናለች፡፡ አንዲያም ሆኖ ሳይሳካ 

ቀርቶ ጦም ውላ  የምታድርበት ጊዜ 
አይጠፋም፡፡ ጥቂት  ባገኘች  ቀን እናት  

«ለእኔ»  አትልም፡፡  የእጇን ለልጇ 
አጉርሳ  ባዶ ሆዷን  ታድራለች፡፡»

ጎጆዋን አፍርሳ ከቀዬው  ስትወጣ  በዝምታ 
አስተዋላት። እናት   ለልጇ   ጤና   ፍለጋ  አገር  ጥላ  
ኮበለለች፡፡

  ብዙ ያየችበት፣ መከራ  የከፈለችበት    ልጅ  ለእሷ  
ትርጉሙ   ይለያል፡፡ ሁሌም  እንግልቷን፣ ያሳያታል፣  
ችግሯን  ይነግራታል፡፡  ይህ  ሁሉ  ምክንያት  ውስጧ  ቢኖር     
ለትንሹ   ልጅ ‹‹ታምሩ››  ስትል   ስም   አውጥታለች፡፡

የታምሩ እናት… 
 አንድ ማለዳ   እቴቱ  ጓዟን  ሸክፋ ታምሩን  በጀርባዋ 

አዝላ  ከአውቶቡስ  ተሳፈረች፡፡ አሁን ተወልዳ   ያደገችበትን  
ቀዬ፣ ትዳር ይዛ ወግ  ማዕረግ ያየችበትን አገር ትታው  
እየሄደች ነው፡፡  በልጇ  ጤና   ማጣት   ባሏ ጠልቷታል፣ 
ጎጆዋ  ፈርሷል፡፡ እሷ  ግን የአንድ  ልጇ ሕመም  ዛሬም 
ችግሯ   ነው፡፡ ፈጽሞ  አትተወውም  አትጥለውም፡፡ ዛሬም  
እሱን   ይዛ ከቤቷ ወጥታለች፣ ከአገሯ  ርቃለች፡፡ 

እቴቱ  የገባችበት  መኪና  አዲስ  አበባ   እንደሚያደርሳት   
ታውቃለች፡፡  አገሩን  ግን ከዚህ ቀድሞ   አታውቀውም።  
ስፍራው   ስትደርስ  ‹‹የኔ ›› የምትለው  ወዳጅ  ዘመድ 
አይቀበላትም፡፡  መኪናው  ጉዞውን  ቀጥሏል፡፡ እቴቱ   
ታምሩን ታቅፋ  ታስባለች፣ ትተክዛለች፡፡ 

አዲስ አበባ …
መዳረሻውን  መሀል አዲስ አበባ ያደረገው  አውቶቡስ 

ካሰበው ሲደርስ መንገደኞችን  አውርዶ የጫነውን  ዕቃ 
ማረገፍ ጀመረ፡፡ እቴቱ  ከወንበሯ ተነስታ ከመኪናው  
ወረደች፡፡ ግርግሩ፣ ጫጫታው  ፈጥኖ  ተቀበላት። 
ሁኔታው ግር እያላት ጥቂት ቆየች፡፡  ስፍራው  እሷ  
እንዳደገችበት አገር አይደለም፡፡ ሁሉም  ነገር  ተለየባት፡፡

ልጇን እንዳዘለች የምትፈልገውን  ጠየቀች፡፡ 
የጠየቀቻቸው   በቅርብ  የሚገኝ  አንድ ቤተክርስቲያን   
አመላከቷት፡፡  አላመነታችም፡፡  ከእግሯ   ነጠቅ እያለች 
ወደ አጸዱ ተጠጋች፡፡ ከስፍራው  ስትደርስ  እየመሸ ነበር።  
ልመና  ላይ የነበረች ሴት አግኝታ  ችግሯን  አዋየቻት፡፡ 
ሴትዬዋ    ከእሷ ቤት   እንድታድር   ፈቀደችላት፡፡

ሌቱ   በሀሳብ   በጭንቅ  ነጋ፡፡  ወፍ   ሲንጫጫ  
ጉዞ ወደ ቤተክርስቲያን ሆነ፡፡ እቴቱ   ያሳደረቻትን  ሴት     
ተከትላ   ከጎኗ     ተቀመጠች፡፡  ለነፍስ  ያሉ  ምጽዋዕት  
ሲሰጡ  እጇን   አልሰበሰበችም፡፡  የሚጣልላትን  በፈጣሪ   
ሥም  አመስግና ተቀበለች፡፡ ቀኑ  አለቀ፣ ፀሀይዋ   ጠለቀች። 

የእናት...

መሸት  ሲል  ማደሪያዋ  አሳሰባት፡፡ መልሳ   ትናንትና    
ያሳደረቻትን  ሴት  ጠየቃቻት፡፡  ሴትዬዋ  አራት  ልጆች 
አላት፡፡ መተዳዳረያዋ    ልመና ነው፡፡   ወጪዋን   
እየተጋራች  አብራት  እንድትኖር   ይሁንታ   ሰጠቻት፡፡

መልካም ዓይኖች …
እቴቱ  በቤተክርስቲያን  ጥግ  እየዋለች   መለመንን   

ለመደች፡፡ ትንሹን  ልጅ የሚያዩ  ሁሉ  አያልፏትም። 
ሕመሙን   ሰረዱ፣ መታመሙን  ሲያውቁ የእጃቸውን   
ይሰጧታል፡፡ አንድ  ቀን  ግን  በተለየ   ትኩረት  
ያስተዋላቻት አንዲት ሴት ወደ እሷ ቀረበች፡፡

ይህች ሴት እንደሌሎች  ቤተክርስቲያን  ለመሳለም  
የመጣች ናት፡፡ ታምሩን አስተውላ እያየች ለምን  
እንደማይናገር፣ እንደማይጫወት  ጠየቀቻት፡፡ እቴቱ 
ሁሉንም አልደበቀችም፡፡ የልጇን   ታሪክ ጨምሮ  በእሷ 
ላይ  የሆነባትን  አንድ  በአንድ  ነገረቻት፡፡

  ሴትዬዋ  ሁሉን   ከሰማች  በኋላ   ከልብ  አዘነች፡፡ 
ይህ  ስሜት  ግን በዚህ ብቻ አላበቃም፡፡ ሕመምተኛውን   
ልጅ በመኪናዋ  ይዛ    ጴጥሮስ ሆስፒታል ሕክምና 
እንዲከታተል  አገዘችው፡፡  እቴቱ   ከታምሩ ጋር     ለወራት 
በሆስፒታሉ   ቆየች፡፡  የል ቀናዋ  ሴት ድጋፍ አልራቃትም። 
ለልጁ መድሀኒት እየገዛች፣ የዕለት  ወጪውን ሁሉ  ሸፈነች። 
‹‹አይዞሽ›› ባይ ያገኘችው  እቴቱ  ውስጧ በተስፋ  ሞላ፡፡ 
ስለነገ   ብዙ ማሰብ  ማቀድ ያዘች፡፡

የጊዜው   ሕክምና   እንዳበቃ  እናት  ዝም  አላለችም።፡  
መልካም በምታስብላት   ሴት  የስንቅ  ድጋፍ  በ ‹‹ሽንቁሩ 
ሚካኤል››  ለሁለት  ዓመታት  ፀበል  ስታስጠምቀው 
ቆየች።ሴትዬዋ  ቦታው   አድርሳት  ብቻ አልተመለሰችም፡፡  
የጎደላትን እየሞላች፣ የታዘዘውን  መድሀኒት እየገዛች   ከጎኗ 
ቆመች፡፡

 እቴቱ  ከጸበል  ቆይታዋ    በኋላ    ‹‹በቃኝ››  አላለችም።  
ሕክምናውን  ከዕምነቷ  አዛምዳ    ለልጇ  ጤንነት   ሌት  
ተቀን  ባተለች፡፡   ከጸበል  ከወጣች በኋላ ማረፊያ ቤትና   
የዕለት ጉርስ   አልነበራትም፡፡  ከቤተክርስቲያን  ደጃፍ 
ሰዎች  የሚመጸውቷትን   እየተቀበለች   የእሷንና   የልጇን  
ሕይወት  አቆየች፡፡ 

እቴቱ  ስለ ልጇ በጎ   ክፉ  ስትሰማ  ቆይታለች። 
በርካቶች   ከልብ አዝነው  አግዘዋታል፡፡  አንዳንዶች  ፊት 
ነስተው አስቀይመዋታል፡፡  በወቅቱ  እሷም  ተከፍታ  

አዝናለች፣ አልቅሳለች፡፡  ከሁሉም  ግን  አብራት  ስትለምን 
የነበረች   አንዲት ሴት  የተናገረቻትን  ክፉ ቃል   አሁንም   
አትዘነጋም፡፡

 ይህቺ ሴት   የእሷ ልጆች በጤና  አድገው ነገ  
እንደሚለቋት  እየነገረች  አቁስላታለች፡፡  በሕመምተኛ    
ልጇ     የዕድሜ   ልክ  ሸክም   እንደሚከተላት እየነገረችም 
ከእሷ   መብለጧን ነግራታለች፡፡     በዚህ   ንግግሯ  እቴቱ   
ለቀናት አዝና አልቅሳለች፡፡ ዛሬም ድረስ   ይህን   ቃል  
አልረሳችውም፡፡ 

እቴቱ  የዛኔ   በልጇ   ጤና ላይ ያሰበችውን  ያህል  
ለውጥ  አላየችም፡፡ እንዲያም  ቢሆን ተስፋ መቁረጥ  
አላሸነፋትም፡፡   ‹‹አራብሳ››    አካባቢ  ወደሚገኝ አንድ 
ጸበል ቦታ  ልጇን  ይዛ ተቀመጠች፡፡  ሌሎች  ስፍራዎችን   
አዳርሳ  እንደወጣች   ለጎኗ   ማረፊያ   የቤት ኪራይ  
ፈላለገች፡፡ 

ትዳሯን ፈታ  ከአገር  ቤት  ከወጣች  ወዲህ  እቴቱ  
ቤት ይሉትን  ወግ   አታውቅም፡፡  ከቤተክርስቲያን   
ደጃፍና   ከጸበል  እንክርት   ያላለፈ  ማንነቷ በድካምና  
መከራ   የታሸ  ነው፡፡  አሁን እግሯ   ‹‹ጣፎ››  ከሚባል 
ሰፈር      አድርሷታል፡፡   አንዲት  ደሳሳ  ቤት  አግኝታም   
እንደሌሎች    በጣራ  ስር  አድራለች፡፡  ለክፍያው   የሚሆን  
በቂ ገንዘብ ባይኖራትም  የአቅሟን   እየታገለች  ነው፡፡ 

ውሎ አድሮ  የታምሩ  አንደበት ለውጥ ማሳየት  ያዘ። 
እናቱ የምትለውን እየሰማ  ለመናገር  ይሞክረ ጀመር፡፡ 
ንግግሩ    ለሌሎች   ባይሰማም   ከእቴቱ ጋር ይግባባሉ። 
የሚሻውን  ትጠይቀዋለች ፡፡ የሚፈልገውን  ‹‹አምጪ››   
ይላታል፡፡ ይህ አይነቱ  ለውጥ ለእናት   እቴቱ ታላቅ  ተስፋ 
ነው፡፡

ባገኝም በልቼ ባጣም….
ትንሹ ታምሩ ሕመሙ   ድንገት  በተነሳ ጊዜ  ብስጩ 

ነው፤ ያገኘውን ይወረውራል፣ ይጮሀል፣ ይታገላል፡፡ ይህ 
ልማዱ ለሌሎች  አይመችም፡፡ እናቱ አብዝታ ትጨነቃለች። 
ሙሉ ትኩረቷ  ልጇ  ነውና  አንዳንዴ  ከእጇ ታጣለች፡፡ 
ይህኔ  ልበ  መልካሞች  ለልጁ ዳቦ ይገዙለታል፡፡ ለእሷም 
ከተራረፈው አምጥተው  ያጎርሷታል፡፡

 ቤት ተከራይታ  በምትኖርበት  ስፍራ  ለዕለት  ገቢዋ 
እንዲሆን ስፌት እየሰፋች ትሸጣለች፡፡ የእጇን   ጥበብ  
ከሚያዩት  መሀል ጥቂቶቹ  ይገዟታል፡፡ አንዳንዴ ገበያ 

ሲጠፋ  ደግሞ እቴቱ  የልጇን  ችግር እያስረዳች  እንዲገዟት 
ትማጸናለች፡፡ አንዲያም ሆኖ ሳይሳካ ቀርቶ ጦም ውላ  
የምታድርበት ጊዜ አይጠፋም፡፡ ጥቂት  ባገኘች  ቀን እናት  
‹‹ለእኔ››  አትልም፡፡  የእጇን ለልጇ አጉርሳ  ባዶ ሆዷን  
ታድራለች፡፡ 

እቴቱ ካገሯ  ከወጣች  ወዲህ መለስ  ብላ  አታውቅም። 
የአዲስ አበባ  ኑሮዋ አምስት የድካም  ዓመታት   አስቆጥሯል። 
በነዚህ   ዓመታት ስለባለቤቷ ብዙ ሰምታለች፡፡ አዲስ  
ሚስት አግብቶ ሌሎች    ልጆች ወልዷል፡፡ ለአንድም  ቀን 
ግን ልጄ የት ደረሰ  ብሎ  አያውቅም፡፡ 

 ይህን እውነት ስታስብ ውስጧ ያዝናል፡፡ ስለ ልጇ 
የከፈለችው መከራ ባይቆጫትም የቀድሞ  ባሏን በደል  
ፈጽሞ አትረሳም፡፡  እንዲያም  ሆኖ የፈጣሪ   ምስጋና  
ከአፏ  ውሎ ያድራል፡፡  ደጋግማ ‹‹ተመስገን››   ትላለች፡፡

የቀን ሙሉ…
አንድ ቀን እቴቱ  መልካም  ዓይኖች  ጎበኙዋት። 

ተከራይታ  በምትኖርበት አካባቢ ችግሯን ያስተዋሉ  
የመንደሩ  ኮሚቴዎች  መኖሪያ  እንድታገኝ  መክረው የቤት 
ባለቤት አደረጓት፡፡ እቴቱ  ‹‹የድሀ ድሀ በሚለው››  መዋቅር  
ተካታ  ቤቷን ተረከበች፡፡ ደስታዋ  ወደር አጣ፡፡ ታሪኳን 
ለቀየረ ፈጣሪዋ አሁንም ደጋግማ ምስጋና አቀረበች፡፡

አሁን እናት እቴቱና  ትንሹ ልጇ  ዘግተው የሚከፍቱት፣  
የሚገቡበት ቤት አላቸው፡፡ ታምሩ ዘጠኝ ዓመቱን 
ደፍኗል፡፡  በአካባቢው ከሚገኝ አንድ ትምህርት ቤት 
ውሎ ይገባል፡፡ ትምህርት ቤቱ እሱን መሰል ተማሪዎችን 
አካቶ የሚያስተምር ነው፡፡ የታምሩ ባህርይ ከሌሎች  
ለየት ይላል፡፡ ካልያዙት ያለማቋረጥ ይጓዛል፡፡ ሲይዙት 
ይበሳጫል፣ ይናደዳል፡፡

ይህ ልምዱ ያስቸገራቸው መምህራን ለእናቱ ዘወትር  
ወቀሳ ያቀርባሉ፡፡ እቴቱ ልጇ እንደ ሌሎች ቢማር፣ 
ቢድንላት ብዙ ታስባለች፡፡ ራሷን የመቻል አቅም ከእሷ 
ነውና ማንንም ማስቸገር አትሻም፡፡ ዛሬን የሚረዳት 
ብታገኝ ጉልት ብትነግድ ትወዳለች፡፡ የእጅ  ስራዎቿ ገበያ 
አግኝተው  ገቢ ቢያመጡላት  ደስ ይላታል፡፡

ደስታዋ ሙሉ እንዲሆን ግን ልበ ቀናዎችን 
ትፈልጋለች፡፡ ለልጇ የከፈለችው  በጎነት ዋጋ ያገኝ ዘንድ  
መልካም እጆች እንዲተባበሯት ለሚሰሟት ሁሉ  መልዕክት  
ታደርሳለች፡፡  ጠንካራዋ፣ ብርቱዋ  እናት  እቴቱ  ከበደ፡፡  

ከጤና ሚኒስቴር ጋር በመተባበር በየአሥራ አምስት ቀኑ  ቅዳሜ  የሚታተም   

በትንኝ ከሚተላለፉ በሽታዎች  እንደ ዲንጊ 
ፊቨር፣ ቺክንጉኒያ፣ ቢጫ ወባ እና የመሳሰሉት 
ተጠቃሽ ናቸው፡፡ የወባ በሽታ ለዓለም በተለይም 
ለአፍሪካ ሕዝቦች የጤና ሥጋት ከሆኑ በሽታዎች 
አንዱ  ነው፡፡ የወባ በሽታ አፍሪካውያን ሕጻናትን 
ለህልፈተ ሞት እየዳረገ የሚገኘ የአህጉሪቱ የጤና 
ጠንቅ ነው፡፡   

ኢትዮጵያ ከአጋር ድርጅቶች ጋር በመተባባር 
ላለፉት ሁለት አስርት ዓመታት ባደረገችው  
ርብርብ በወባ የሚከሰት ሕመምን እና ሞትን 
በከፍተኛ መጠን ቀንሳለች፡፡  በዚህም የሰዎችን  
በበሽታው የመያዝ ሁኔታ ከ40 በመቶ በታች 
ማውረድ ከቻሉ የአፍሪካ ሀገራት አንዷ መሆን 
ችላለች፡፡    የወባ ወረርሽኝን ከመከላከል ባለፈ 
በ2030 በሽታውን ለማጥፋት የሚያስችል እቅድ 
ተይዞ ወደ ሥራ የተገባ ቢሆንም እ.ኤ.አ ከ2020 
ጀምሮ በተከሰተው የኮቪድ ወረርሽኝ፣ በዓለም 
አቀፍ የአየር ንብረት መዛባት እና በግጭት 
ምክንያት የወባ ወረርሽኝ ዳግም ሊያንሰራራ 
ችሏል፡፡ ይሁንና ሀገራችን ወባን በማጥፋት ረገድ 
ወደ ነበረችበት ደረጃ እንድትመለስ የሚያስችል 
የ3 ዓመት እቅድ ተነድፎ  ወደ ሥራ ተገብቷል፡፡  

ይህን ጥረት የሚደግፍ ዓለም አቀፍ ጉባዔም 
በሀገራችን አስተናጋጅነት ተካሂዶ ነበር። 
በሀገራችን ተካሂዶ በነበረው 9ኛው ዓለም 
አቀፍ የወባ ትንኝ ቁጥጥር ኮንፍረንስ ላይ የወባ 
ትንኝን ለመቆጣጠር እና ለማጥፋት የሚረዱ 
ሀሳቦች ተንጸባርቀዋል፤ የተለያዩ አዳዲስ የፈጠራ 
ውጤቶችም ቀርበዋል፡፡  

ለወባ ትንኞች መራቢያነት የሚያመቹ የውሃ 
አካላትን ማጥፋት አስፈላጊ እንደሆነ በጉባኤው 
ተመክሮበታል፡፡ ይህም የወባ ትንኝ እንቁላል 

የወባ ወረርሽኝን የመግታትና የማጥፋት ጥረቶች
ወይም እጮች እድገትን ለመከላከል እና ጎልማሳ 
ትንኞች እንዳይፈጠሩ ለማድረግ በእጅጉ ይረዳል 
ተብሏል፡፡ የተለያዩ አዳዲስ የፈጠራ ውጤቶችም 
ቀርበዋል፡፡  

ከጉባዔው ጎንለጎን  በተካሄደው አውደ 
ርዕይ/ኤግዚቢሽን/ ‹‹ሱሚላርቭ›› የተባለ ምርት 
ለገበያ ቀርቧል፡፡  ምርቱ አምስት ነጥብ አምስት 
ሳ.ሜ ስፋት ያለው ክብ የፕላስቲክ ዲስክ ሲሆን 
አገልግሎቱም የወባ ትንኝ እጭ ተፈልፍሎ 
ወደ ትንኝነት እንዳይለወጥ በአጭሩ ማስቀረት 
የሚችል ነው፡፡  

የሱሚላርቭ ዲስክ ከ40 እስከ 500 ሊትር 
የሚሆን ውሃ ውስጥ ተቀምጦ ለረጅም ጊዜ 
ኬሚካሎችን እየረጨ የወባ ትንኝ መራባትን 
ይከለከላል፡፡ ምርቱ ለረጅም ጊዜ ውሃ ውስጥ 
ተቀምጦ የወባ ትንኝን የሚያጠፋ መርዝ 
ከመርጨቱ በተጨማሪ ውሃውን መቀየር 
ቢያስፈልግ እንኳ አገልግሎቱ የሚቀጥል ነው። 
ይህ ማለት ውሃ ደጋግመን እየቀየርን ዲስክ 
ሳንቀይር መጠቀም ያስችለናል ማለት ነው፡፡ 

ይህን ምርት የጅማ ዩኒቨርሲቲ በአዋሽ አካባቢ 
ሞክሮት አበረታች ውጤት ታይቶበታል፡፡ ለ31 
ቀናት በተደረገው የመስክ ሙከራ የሱሚላርቭ 
ዲስክ የተደረገባቸው የውሃ ጀሪካኖች ውስጥ 
የተቀመጡ የወባ ትንኝ እጮች አንዳቸውም 
ተፈልፍለው ወደ ወባ ትንኝነት ሳይለወጡ 
ቀርተዋል፡፡ ይህም ምርቱ በሀገራችን ቢሰራጭ 
የወባ ትንኝ መራባትን ለመከላከል እንደሚረዳ 
ያሳየ ነው፡፡ 

ሌላው የፈጠራ ውጤት ፍሉዶራ ፊዩዥን 
ይባላል፡፡  ይህ ሁለት አይነት የኬሚካል 
ውህዶችን በማቀላቀል የሚረጭ ጸረ-የወባ ትንኝ 

ኬሚካል ሲሆን፤ በተለይም በተለምዶ በሚረጩ 
ኬሚካሎች አልጠፋ ያሉ የትንኝ ዝርያዎችን 
ያጠፋል፡፡ ምርቱ በ16 አገራት ተሞክሮ እስከ 
12 ወራት ድረስ አካባቢን ከትንኝ መከላከል 
እንደሚያስችል ተረጋግጧል፡፡ በቤት ውስጥ 
ርጭት የወባ ትንኞችን ለማጥፋት አሁን ካሉት 
ኬሚካሎች የተሻለ ውጤት  ታይቶበታል፡፡ 

‹‹IK Vector Control Spryer›› የተሰኘው 
ምርት ደግሞ በአዲስ ዲዛይን ለገበያ የቀረበ 
የጸረ-ወባ ኬሚካል መርጫ መሳሪያ ነው፡፡ 
መሳሪያው ትልቁ ጥቅሙ የሚረጨው ኬሚካል 
የሚረጭበትን ስፍራ ሙሉ ለሙሉ በኬሚካል 
እንዲሸፈን ያደርጋል፡፡ ቀላል እና ለአያያዝ 
አመቺ፣ አካባቢ የማይበክል፣ በቀላሉ መጠቀም 
እና መጠገን የሚችልም ነው፡፡

‹‹ኦሊሴት ፕላስ›› አዲስ የአልጋ አጎበር አይነት 
ነው፡፡  እስከ ቅርብ ጊዜ ድረስ የአልጋ አጎበሮች  
ትንኞች ሰዎችን እንዳይነክሱ በመጋረጃነት 
ወይም  ኬሚካል ተነክረው ትንኞችን እስከ 
ማጥፋት ይደርሱ ነበር፡፡ ኦሊሴት ፕላስ 
የሚባለው  ይህ አዲስ የአልጋ አጎበር ግን 
ኬሚካል የተነከረ ሳይሆን ኬሚካሉ ከአጎበሩ 
ስሪት ጋር ተዋህዶ መመረቱ  ልዩ ያደርገዋል። 
ይህ  የአልጋ አጎበር በተደጋጋሚ ቢታጠብም 
ከአጎበሩ ክር ጋር አብሮ የተመረተው ኬሚካል 
ትንኞችን መግደሉን ሳያቋርጥ ለበርካታ ጊዜ 
ያገለግላል ማለት ነው፡፡ 

‹‹ኦክሲቲክ›› ይህ ምርት ከሌሎች እጅግ 
የተለየ ነው፡፡ ምርቱ የወባ ትንኝ የሚራባበት 
የፕላስቲክ ሳጥን ነው፡፡ ሳጥኑ ውስጥ የወባ ትንኝ 
እጭ ይታጨቅበትና እጩ ሲፈለፈል ሁሉም 
ወንድ የወባ ትንኝ ሆኖ ይፈለፈላል። እነዚህ የወባ 

ትንኞች ከሌሎች የወባ ትንኞች ጋር በሚያደርጉት 
መራባት በተመሳሳይ የሚፈለፈሉት እጮችም 
እንዲሁ ሙሉ በሙሉ ወንድ ትንኞች ይሆናሉ። 
በዚህም ሴት የወባ ትንኞችን ቁጥር በመቀነስ 
ከእነ አካቴው እስከማጥፋት የሚያደርስ ነው፡፡ 

የወባ ትንኝን እንዲሁም የወባ ወረርሽኝን 
ለመከላከል የተለያዩ የፈጠራ ውጤቶች ለገበያ 
መቅረባቸው እጅግ አበረታች ነው፡፡ ሆኖም 
በሽታን መከላከል ላይ ትልቅ ለውጥ ማምጣት 
የሚቻለው ክትባት መሆኑ እሙን ነው፡፡ 
ለመሆኑ የወባ መከላከያ ክትባት ሙከራ ከምን 
ደረሰ?

የወባ መድሐኒቶች እና ትንኞችን 
ለመቆጣጠር የሚወሰዱ እርምጃዎች በዓለም 
አቀፍ ደረጃ የወባ በሽታ ጫና እንዲቀንስ 
ማድረጋቸው ይታመናል። ነገር ግን ይህ ውጤት 
ከቅርብ ዓመታት ወዲህ ቀንሶ ታይቷል። 
የወባ ወረርሽኝን በዘላቂነት ለመከላከል 
ክትባት ከምንጊዜውም በላይ አስፈላጊ መሆኑ 
ታምኖበታል፡፡  የወባ በሽታን ለመከላከል 
የሚረዳ የመጀመሪያው ክትባትም ይፋ 
ተደርጓል። የዓለም ጤና ድርጅትም  በታዳጊ 
ሀገራት ውስጥ ወባ በሽታን ለመከላከል ትልቅ 
ተስፋ የተጣለበትን የመጀመሪያውን ክትባት 
እውቅና ሰጥቶታል፡፡ ይህ ክትባት በየዓመቱ 
በአሥር ሺዎች የሚቆጠሩ ሕፃናትን ሊታደግ 
እንደሚችል ይገመታል። 

ደህንነቱ የተጠበቀና ውጤታማ  የወባ 
ክትባት በርካታ ሂደቶችን አልፎ ጥቅም ላይ 
ለመዋል በዝግጅት ላይ መሆኑ በጤናው ዘርፍ 
አዲስ የታሪክ ምዕራፍ ሆኗል፡፡  



ስኬት 

ኢኮኖሚ

ፍሬሕይወት አወቀ 

ኢትዮጵያ በእንስሳት ሀብቷ ከአፍሪካ ቀዳሚ ሀገር 
በዓለም ከቀዳሚዎቹ ተርታ እንደምትገኝ ይነገርላታል፡፡ 
ለከብት እርባታና ሥጋ ምርትም እንዲሁ የተመቸች ሀገር 
ስለመሆኗ የሚመሰክሩ ብዙዎች ናቸው፡፡ በርካታ የሀገር 
ውስጥና የውጭ ባለሀብቶች በሥጋ ምርት ተሰማርተው 
እየተንቀሳቀሱ የሚገኙትም በእነዚህ ምክንያቶች ነው፡፡ 
በስጋ ምርት የተሠማሩ ኩባንያዎች የሥጋ ምርታቸውን 
በዋናነት ወደመካከለኛው ምስራቅ ሀገራት ይልካሉ፡፡ 

በሀገሪቱ ከግብርና ምርቶች ከቡና ቀጥሎ ለውጭ 
ምንዛሬ ግኝት ከፍተኛ አስተዋጽኦ እያበረከተ ያለው 
የስጋ ወጪ ንግድ በወጪ ንግዱ 15 ዓመታት ዕድሜ 
ማስቆጠሩን መረጃዎች ይጠቁማሉ፡፡ በእነዚህ ዓመታት 
ውስጥ ታዲያ ዘርፉ ለሀገሪቷ እያስገኘ ያለው የውጭ 
ምንዛሪ ቀላል ግምት የሚሰጠው አይደለም፡፡ ይሁን 
እንጂ ሀገሪቱ ካላት እምቅ የእንስሳት ሀብት አንጻር 
እምብዛም ተጠቃሚ እንዳልሆነችና ዘርፉ ተገቢውን 
ትኩረት ማግኘት ከቻለ ለሀገሪቱ ኢኮኖሚያዊ ዕድገት 
ጉልህ አበርክቶ እንዳለው በዘርፉ የተሰማሩ ባለሀብቶች 
ይናገራሉ፡፡ 

በስጋ ምርት ከተሠማሩ የሀገር ውስጥ ባለሀብቶች 
መካከል አቢሲንያ ኤክስፖርት ቄራ አንዱ ነው። ኢትዮጵያ 
በእንስሳት ሀብት ያላትን ዕምቅ አቅም በመረዳት ዘርፉን 
መቀላቀል የቻለው ድርጅቱ ላለፉት ዘጠኝ ዓመታት የስጋ 
ምርትን ለውጭ ገበያ ሲያቀርብ ቆይቷል፤ ዘርፉ በብዙ 
ፈተናዎች ባለበት በአሁኑ ወቅትም የስጋ ምርቱን ለውጭ 
ገበያ ማቅረቡን ቀጥሏል፡፡ 

የድርጅቱ መሥራችና ባለቤት እንዲሁም ሥራ 
አስኪያጅ አቶ ቴዎድሮስ ታደሰ ይባላሉ፡፡ አዲስ አበባ 
ከተማ ተወልደው ያደጉት አቶ ቴዎድሮስ በንግድ ሥራ 
ውስጥ ከተሰማራ ቤተሰብ የተገኙ በመሆናቸው ለንግድ 
ሥራ ቤተኛ ከመሆን ባለፈ ወላጅ አባታቸውን በንግድ 
ሥራ ሲያግዙ ነው ያደጉት፡፡ የትምህርት ሁኔታቸውም 
ከቢዝነስ ጋር ጥብቅ ቁርኝት ባለው ዓለም አቀፍ ንግድ 
እና ሎጅስቲክስ ነው፡፡ በእነዚህ ዘርፎች ጥልቅ ዕውቀት 
ያላቸው በመሆኑ በንግዱ ዘርፍ ለመሰማራት ብዙም 
አልተቸገሩም፡፡ ለንግድ ሥራ ቅርብ ሆነው በማደጋቸው 
እንዲሁም ባላቸው የትምህርት ዝግጅት በተለያዩ የንግድ 
ዘርፎች ተሰማርተው ውጤታማ መሆን ችለዋል፡፡ 

በንግድ ሥራ የረጅም ጊዜ ልምድና ዕውቀት 
ያላቸው አቶ ቴዎድሮስ፤ አሁን ላይ ሶስት የተለያዩ 
እህት ድርጅቶችን እየመሩ ይገኛሉ፡፡ አንደኛውና የሥራ 
መነሻቸው ሼባትራ ኃላፊነቱ የተወሰነ የግል ድርጅት 
ነው፡፡ አዳማ የሚገኘው ይህ ድርጅት ጥራጥሬዎችን 
እንዲሁም የቅባት እህሎችን አቀነባብሮ ወደ ውጭ 
ገበያ በመላክ የተሰማራ ነው፡፡ ሁለተኛው የስጋ ምርትን 
ለሀገር ውስጥ ገበያ በሱፐርማርኬት ደረጃ አዘጋጅቶ 
የሚያቀርበው ፓዮኔር ኃላፊነቱ የተወሰነ የግል ድርጅት 
ሲሆን፤ ሶስተኛውና በአሁኑ ወቅት  ትልቅ ትኩረት 
የተሰጠው ለአቢሲንያ ኤክስፖርት ቄራ ኃላፊነቱ የተወሰነ 
የግል ድርጅት እንደሆነ አቶ ቴዎድሮስ ይናገራሉ፡፡

እሳቸው እንዳሉት ሼባትራ ኃላፊነቱ የተወሰነ የግል 
ድርጅት የመጀመሪያ ድርጅታቸው ነው፡፡ ድርጅቱ 
የሎጅስቲክስ ሥራን ይከውናል፡፡ በመሆኑም የተለያዩ 
ዕቃዎችን ከውጭ ወደ ሀገር ውስጥ ማስገባትና ከሀገር 
ውስጥ ደግሞ ለኤክስፖርት የሚሆኑ ዕቃዎችን በሀገሪቱ 
የጉምሩክና የመርከብ ሕግና ሥርዓት መሰረት በተለይም 
በጥራጥሬና የቅባት አህሎች ኤክስፖርት ንግድ ላለፉት 
አስር ዓመታት ሠርተዋል፡፡ የቁም እንስሳን አደልበው 
ለኤክስፖርት በማዘጋጀት ሥራም እንዲሁ ጥቂት 
ዓመታትን ካስቆጠሩ በኋላ አቢሲንያ ኤክስፖርት 
ቄራን በማቋቋም የስጋ ምርትን ወደ ውጭ ገበያ እየላኩ 
ይገኛሉ።

በቢሾፍቱ ከተማ 15 ሺ ካሬ ሜትር ስፋት ባለው 
ቦታ ላይ የተቋቋመው አቢሲንያ ኤክስፖርት ቄራ 
የተለያዩ እንስሳት ስጋን አቀነባብሮ ለውጭ ገበያ 
ያቀርባል። ከእነዚህም መካከል የበሬና የግመል ስጋን 
አቀነባብሮ መላክ የሚያስችል ማቀነባበሪያ ያለው 
ሲሆን፤ የበግና የፍየል ስጋንም አቀነባብሮ ለውጭ ገበያ 
መላክ የሚያስችል ራሱን የቻለ ማቀነባበሪያ ያለው 
መሆኑን አቶ ቴዎድሮስ ገልጸዋል፡፡ የማምረት አቅሙን 
አስመልክቶ የኤክስፖርት ቄራዎች አቅም የሚወሰነው 
ምርቱን አቀነባብረው በሚያቆዩበት ማቀዝቀዣዎች 
አቅም እንደሆነ የጠቀሱት አቶ ቴዎድሮስ፤ አቢሲንያ 

ኤክስፖርት ቄራ በቀን ከ35 እስከ 40 ቶን የስጋ ምርትን 
አቀነባብሮ የማቆየት ወይም ወደ ውጭ ገበያ የመላክ 
አቅም እንዳለው አስረድተዋል፡፡  

የገበያ መዳረሻ ሀገራትን አስመልክቶ በአቅራቢ 
ሀገራት ሳይሆን በገዢ ሀገራት የሚወሰን መሆኑን 
ያነሱት አቶ ቴዎድሮስ፤ ገዢ ሀገራት አቅራቢ ሀገራት ጋር 
በመምጣት የስጋ ምርቱ በኤክስፖርት ቄራዎች ውስጥ 
እንዴት እንደሚያቀነባብር የሚመለከቱ እንደሆነና 
ከተመለከቱ በኋላ ምርቱ ወደ ሀገራቸው እንዲላክ 
በሚሰጡት ይሁንታ መሆኑን አስረድተዋል፡፡ አሁን 
ባለው ሁኔታም አቢሲንያ ኤክስፖርት ቄራ የስጋ ምርቱን 
ለመላክ ብቁ ሆኖ መገኘት በመቻሉ ለአረብ ሀገራት 
ማለትም በሳዑዲ አረቢያ፣ በዩናይትድ አረብ ኤምሬቶች፣ 
በባህሬን፣ በኩዌት፣ በኳታርና ኦማን ሀገራት ተቀባይነት 
አግኝቶ እየላከ ይገኛል፡፡ 

ስጋ ላኪ ድርጅቶች የስጋ ምርትን እንደፈለጉ 
ለውጭ ገበያ መላክ የማይችሉ መሆኑን የጠቀሱት አቶ 
ቴዎድሮስ፤ ለኤክስፖርት ዕድገቱ አንድ ማነቆ እንደሆነ 
አንስተዋል፡፡ ይሁንና አቢሲንያ ኤክስፖርት ቄራ የስጋ 
ምርቱን በተወሰነ መጠን ወደ ምስራቅ አፍሪካ ለመላክ 
የጀመረ ቢሆንም ከዋጋ ጋር ተያይዞ በተፈጠረ ችግር 
ቀጣይነቱ ጥያቄ ውስጥ መውደቁን አስታውሰዋል፡
፡ እንዲህም ሆኖ ጅማሬው የሚበረታታ እንደነበር 
ተናግረው የስጋ ምርት ወደ ውጭ ገበያ ለመላክ ያለውን 
ውስንነት አመላክተዋል፡፡  

ሀገሪቱ በእንስሳት ሀብት ያላትን ዕምቅ አቅም 
በመረዳት ወደ ስጋ ኤክስፖርት እንደገቡ  ያጫወቱን አቶ 
ቴዎድሮስ፤ ዘርፉ ኢትዮጵያ ውስጥ ብዙም ያልተሠራበትና 
ትኩረት ያላገኘ ዘርፍ እንደሆነ ይጠቅሳሉ፡፡ እሳቸው 
እንደሚሉት ለስጋ ኤክስፖርት እድገቱ ማነቆ ከሆኑ 
ዘርፈ ብዙ ችግሮች መካከል ከእንስሳት አቅርቦትና ጥራት 
ጋር ተያይዞ የሚነሱ ችግሮች በዋነኝነት ይጠቀሳሉ፡፡ 
እንስሳቱን የሚያቀርበው አርብቶ አደሩ ሲሆን፤ አርብቶ 
አደሩ የሚያቀርበው እንስሳት ለገበያ ብሎ ያዘጋጀውን 

እንዳልሆነ ነው የሚናገሩት፡፡  
ሌሎች ሀገራት ለኤክስፖርት ቄራ ግብዓት የሚሆኑ 

እንስሳት በመደበኛነት የሚዘጋጁ እንደሆነና ኢትዮጵያ 
ውስጥ ይህ እንደሌለ የጠቀሱት አቶ ቴዎድሮስ፤ 
ለኤክስፖርት ቄራ የሚዘጋጁ እንስሳት የጥራት 
ደረጃቸውን የጠበቁና ለኤክስፖርቱ በሚመጥን ደረጃ 
ጥራት እና ደህንነታቸው የተጠበቀ እንስሳትን ማዘጋጀት 
እንዲሁም በሚፈለገው ልክ ማቅረብ የሚያስችል 
አስቻይ ሁኔታ በሀገር ውስጥ አልተፈጠረም ይላሉ፡፡ 
ያም ቢሆን ታዲያ ኢንዱስትሪው በአርብቶ አደሩ አቅም 
ልክ እየቀረበ ያለውን እንስሳት በግብዓትነት እየተጠቀመ 
መሆኑን የገለጹት አቶ ቴዎድሮስ፤ ይህም በጥራትና 
ተወዳደሪነት ላይ አሉታዊ ተጽዕኖ ማሳደሩን አንስተው 
በመሆኑም ኢትዮጵያ ባላት የእንስሳት ሀብት መጠን  
ልክ ተወዳዳሪ መሆን እንዳልቻለች ነው ያስረዱት፡፡

‹‹የሀገሪቷን ሁኔታ ለተረዳና ላስተዋለ በእንስሳት 
ሀብት ትልቅ አቅም አላት›› የሚሉት አቶ ቴዎድሮስ፤ ይህን 
እምቅ አቅም በመጠቀም ከዘርፉ የሚገኘውን ገቢ ማሳደግ 
እንደሚቻል ነው የሚገልጹት፡፡ ለዚህም በዋነኝነት 
ለኤክስፖርት ቄራ ግብዓት የሚውል የእንስሳት የገበያ 
ማዕከላት ሊገነቡና እንስሳቱ ለኤክስፖርት በሚመጥን 
ደረጃ በጥራትና በብዛት ሊቀርቡ እንደሚገባ ያመላከቱት 
አቶ ቴዎድሮስ፤ የስጋ ወጪ ንግዱ በአርብቶ አደሩ ላይ 
ጥገኛ መሆኑን ጠቅሰው ከዚህ አሠራር በመውጣት 
ራሱን የቻለ ኮሜርሻል ፋርም ሊዘጋጅ ይገባል ይላሉ፡፡ 
ለዚህም መንግሥትን ጨምሮ የሚመለከታቸው አካላት 
በሙሉ ትኩረት ሰጥተው ሊሠሩበት ይገባል ነው ያሉት።

የቁም እንስሳው ሕገወጥ ንግድ እንዲሁም የዋጋ 
ንረቱ ጭምር የዘርፉ ሌላው ችግር እንደሆነ ያነሱት 
አቶ ቴዎድሮስ፤ ከኢትዮጵያ ዘግይተው ወደ ስጋ 
ኢንደስትሪው የገቡ ሀገራት ጭምር አሁን ላይ ተወዳዳሪ 
መሆን እንደቻሉ ገልጸው፤ ለአብነትም ደቡብ አፍሪካን 
አንስተዋል፡፡ አሁን ላይ ደቡብ አፍሪካ ጥራት ያለውን 
የስጋ ምርት ኤክስፖርት በማድረግ  ተወዳዳሪ ከመሆን 

ባለፈ ኢትዮጵያን ከገበያ ውጭ እያደረጉ ነው፡፡ ለዚህም 
ኮሜርሻል ፋርም ላይ በተጠናና በተጠናከረ መንገድ 
መሥራት በመቻላቸው እንደሆነ አመላክተዋል። 
ኢትዮጵያ ውስጥ ኮሜርሻል ፋርም ባለመኖሩ 
ለኤክስፖርት ቄራ የሚቀርበው የእንስሳቱ መጠንና 
የጥራት  ደረጃ አንድ ጊዜ ከፍ ሌላ ጊዜ ደግሞ ዝቅ 
በማለቱ ተወዳዳሪ መሆን አለመቻሉን አስረድተዋል፡፡   

ሀገር ውስጥ ያለው ኮንትሮባንድ ንግድ ፈታኝ 
እንደሆነ ጠቅሰው፤ እንስሳቱ የሚገኙት ከጠረፍ ሞያሌና 
ከባሌ አካባቢ ሲሆን፤ እነዚህ አካባቢዎች ደግሞ ለሶማሌና 
ለኬንያ ኮንትሮባንድ ንግድ ተጋላጭ በመሆናቸው 
እነዚህ ሀገራት የቁም እንስሳቱን ተሻምተው እንደሚገዙ 
የጠቀሱት አቶ ቴዎድሮስ፤ ይህም ተወዳዳሪነት ላይ 
ተጽዕኖ እየፈጠረ ነው ብለዋል፡፡ ከዋጋ አንጻርም እንዲሁ  
አንድ ኪሎ የበሬ ስጋ ደቡብ አፍሪካ በአምስት ዶላር 
ለውጭ ገበያ ስታቀርብ፤ ኢትዮጵያ ውስጥ ግን አንድ 
ኪሎ የበሬ ስጋ ከ20 ዶላር በላይ የሚሸጥ መሆኑን 
ጠቅሰው፤ ይህም ለስጋ ወጪ ንግዱ ማነቆ ነው፡፡ ይሁንና 
በሀገር ውስጥ የሚገኙ ኤክስፖርት ቄራዎች በዘርፉ 
ያሉትን ችግሮች ተቋቁመው የስጋ ምርትን ወደ ውጭ 
ገበያ በመላክ ለሀገሪቱ የውጭ ምንዛሪ እያስገኙ እንደሆነ 
ይገልፃሉ፡፡ 

የዛሬ ዘጠኝ ዓመት ወደ ዘርፉ የገባው ድርጅታቸው 
አቢሲንያ ኤክስፖርት ቄራ ከዚህ ቀደም በዓመት ከሰባት 
እስከ አስር ሚሊዮን ዶላር ገቢ ለሀገሪቷ ሲያስገባ 
እንደነበር አስታውሰው፤ አሁን ላይ ግን በዘርፉ ያለው 
አቅምና ጥራት እየቀነሰ በመሆኑ የውጭ ምንዛሪ 
ገቢውም እየቀነሰ እስከ ሶስት ሚሊዮን ዶላር መውረዱን 
ነው ያመላከቱት። ምንም እንኳን ከዘርፉ የሚገኘው 
ገቢ እየቀነሰ የመጣ ቢሆንም ችግሮቹን በመጋፈጥ 
ኢንዱስትሪው መቀጠል አለበት ነው ያሉት፡፡

በዘርፉ የተጋረጡ ችግሮችን በሙሉ ተቋቁሞ 
መቀጠል የቻለው አቢሲንያ ኤክስፖርት ቄራ ብቻ 
220 ለሚደርሱ ሠራተኞች የሥራ ዕድል የፈጠረ 
ሲሆን፤ በእህት ኩባንያዎችም እንዲሁ ከ200 ለሚልቁ 
ሠራተኞች በቋሚነት፤ በጊዜያዊነት ደግሞ 200 በድምሩ 
600 ለሚደርሱ ሠራተኞች በቋሚነትና በጊዜያዊነት 
የሥራ ዕድል መፍጠር እንደቻሉም   አቶ ቴዎድሮስ 
ገልጸዋል። ማህበራዊ ኃላፊነትን ከመወጣት አንጻርም 
እንዲሁ የተለያዩ ተግባራትን ማከናወን የቻለው 
አቢሲንያ ኤክስፖርት ቄራ፤ በተለይም ቢሾፍቱ አቢሲንያ 
ኤክስፖርት ቄራ በሚገኝበት አካባቢ በመንገድ ሥራ፣ 
በትምህርት ተቋማት ግንባታ፣ በንጹህ የመጠጥ ውሃ 
አቅርቦት፣ ወላጆቻቸውን ያጡ  ህጻናትና  በመጠለያ 
ለሚገኙ የማህበረሰብ ክፍሎች በሚደረግ ድጋፍ 
ላይ ተሳታፊ ሲሆኑ በሌሎች ሥራዎችም እንዲሁ 
ማህበረሰቡን እያገዙ እንደሆነ ነው የገለጹት፡፡ መንግሥት 
ለሚያቀርባቸው ጥሪዎችም ምላሽ እየሰጡ እንደሆነ 
የጠቀሱት አቶ ቴዎድሮስ፤ በቀጣይ ማህበራዊ ኃላፊነትን 
በመወጣት ረገድ የሚኖራቸውን አበርክቶ አጠናክረው 
የሚቀጥሉ እንደሆነም አጫውተውናል፡፡

በመጨረሻም የቀጣይ ዕቅዳቸውን እንደገለጹልን 
ከሆነ ድርጅቱ እንደ ድርጅት ሰፋ ያለ ሥራ እየሠራ 
ሲሆን፤ በተለይም አቢሲንያ ኤክስፖርት ቄራ 
አምስት ሚሊዮን ዶላር ኢንቨስት የተደረገበት ትልቅ 
ኢንቨስትመንት ቢሆንም አሁን ላይ ሥራውን ለማስፋት 
እየተሠራ ነው፡፡ በመሆኑም በአሁኑ ወቅት አንድ 
ሚሊዮን ዶላር የፈጀ የማስፋፊያ ሥራ በመሥራት አሁን 
ወደ ውጭ ገበያ እያደረሱ ካለው ትኩስ ስጋ በተጨማሪ 
ፍሮዝን የተባለውን ወይም ረጅም ጊዜ መቆየት የሚችል 
የስጋ ምርትን ለሀገር ውስጥና ለውጭ ገበያ ለማቅረብ 
ዝግጅታቸውን አጠናቅቀዋል፡፡

በአሁኑ ወቅት ፍሮዝን ወይም ስጋን ሳይበላሽ 
ለረጅም ጊዜ ማቆየት በውጭ ገበያ ትልቅ የኤክስፖርት 
ድርሻ ያለው መሆኑን የጠቀሱት አቶ ቴዎድሮስ፤ ስጋው 
በካርቶን ታሽጎ የሚላክ እንደሆነና ለዚህም፤ አቢሲንያ 
ኤክስፖርት ቄራ 90 በመቶ ያህል ዝግጅቱን ማጠናቀቅ 
እንደቻለ ነው የጠቀሱት፤ በቅርቡም የቀሩትን የተወሰኑ 
ማሽኖች በማስገባት ወደ ምርት የሚገቡ ሲሆን፤ በቀን 
እስከ 20 ቶን ፍሮዝን ስጋ አቀነባብረው ወደ ውጭ ገበያ 
መላክ እንደሚችሉ ተናግረዋል፡፡ ይህም የውጭ ምንዛሪ 
ግኝቱን ከፍ ማድረግ የሚያስችል በመሆኑ መንግሥት 
አሁን ካለው ገበያ በተጨማሪ አማራጭ ገበያዎችን 
ማፈላለግ እንዳለበት ጠቁመው፤ የስጋ ኤክስፖርት ገበያ 
በግል ድርጅቶች ጥረት የሚመጣ እንዳልሆነና በሁለት 
ሀገሮች የጋራ ስምምነት የሚመጣ መሆኑን ገልጸዋል፡፡  

ቤተኛው ስጋ ላኪ

 አቶ ቴዎድሮስ ታደሰ፣



አዲስ ዘመን   ቅዳሜ ጥቅምት 17 ቀን 2016 ዓ.ም

ብርሃን ፈይሳ
   
በመጪው ሕዳር አዲስ አበባ ከሚካሄደው የታላቁ 

ሩጫ በኢትዮጵያ እውቅ የ10 ኪሎ ሜትር ውድድር 
ጎን ለጎን በበይነ መረብ የታገዘ ሩጫ በእንግሊዝ ለንደን 
እንደሚካሄድ ታውቋል፡፡ ዓለም አቀፍ ይዘት ባለው 
በዚህ የሩጫ ውድድር ላይ የውጭ ሀገራት ዜጎች በብዛት 
ተሳታፊ እንዲሆኑ እየተሠራ መሆኑንም ታላቁ ሩጫ 
በኢትዮጵያ አስታውቋል፡፡ 

  ሳምንታት ብቻ የቀሩት ታላቁ ሩጫ በኢትዮጵያ 
ዘንድሮ ለ22ኛ ጊዜ ይካሄዳል፡፡ በሺዎች የሚቆጠሩ 
ተሳታፊዎች እንዲሁም በርካታ አትሌቶች የሚካፈሉበት 
ይህ ሩጫ በዋናነት በአዲስ አበባ ከተማ የሚካሄድ መሆኑ 
ይታወቃል፡፡ ዘንድሮ ግን ከኢትዮጵያ ባለፈ ኑሯቸውን 
በአውሮፓ ያደረጉ ዜጎች በኢንተርኔት ታግዘው ርቀት 
ሳይገድባቸው (የቨርቹዋል) ሩጫ እንዲካፈሉ የሚደረግ 
መሆኑን ታላቁ ሩጫ በኢትዮጵያ አስታውቋል፡፡ በዚህም 
መሠረት ኑሯቸውን በእንግሊዝ ያደረጉ የኢትዮጵያ 
ኮሚኒቲ አባላት በዋና ከተማዋ ለንደን በኢንተርኔት 
የታገዘ ‹‹Virtual Run›› ያካሂዳሉ። በዚህ ሩጫ ላይም 
200 የሚጠጉ የኢትዮጵያ ኮሚኒቲ አባላት ይሳተፋሉ 
ተብሎ በሚጠበቅ ሲሆን፤ ውድድሩ በአዲስ አበባ 
በሚደረግበት ተመሳሳይ ቀን ህዳር 09/2016ዓ.ም  
የሚከወንም ይሆናል፡፡ ታላቁ ሩጫ በኢትዮጵያ መሰል 
ውድድር ሲያካሂድ ይህ የመጀመሪያው አይደለም፤ 
ከዚህ ቀደም የኮቪድ 19 ወረርሽኝ በመላው ዓለም 
መሰራጨቱን ተከትሎ የጋራ ሩጫ ውድድሩ በመሰረዙ 
በኢንተርኔት አማራጭ በመላው ዓለም ማካሄድ ተችሎ 
ነበር፡፡ 

   በመላው ዓለም እጅግ ተወዳጅ ከሆኑ የጎዳና 

ስፖርት

ላይ ውድድሮች መካከል ታላቁ ሩጫ በኢትዮጵያ አንዱ 
እንደሆነ ይታወቃል፡፡ ውድድሩ አዝናኝ ከመሆኑ ባለፈ 
ኢትዮጵያውያንን ጨምሮ ከሌሎች ሀገራት የተገኙ 
በርካታ አትሌቶች ተካፋይ የሚሆኑበትም ነው፡፡ 
በዓለም የማራቶንና የጎዳና ሩጫዎች ማህበር (AIMS) 
ዕውቅና ያለው እንደመሆኑም የ 10 ኪሎ ሜትር 
ሩጫው ዓለም አቀፍ ይዘትን የተላበሰ ነው፡፡ በመሆኑም 
የውጭ ሀገራት ዜጎች በብዛት ተሳታፊ እንደሚሆኑበት 
ታውቋል፡፡ በአዲስ አበባ ከሚገኙ አምባሳደሮች እና 
የኤምባሲ ሠራተኞች የተሳትፎ ክብረወሰን ለመስበርም 

እየተሠራ ነው፡፡ ቀደም ሲል ከ20 በላይ የተለያዩ 
የውጭ ኤምባሲዎች ምዝገባ ተከናውኗል ተጨማሪ 
ተሳታፊዎችም የሚጠበቁ መሆኑንም ከታላቁ ሩጫ 
በኢትዮጵያ የተገኘው መረጃ ያመላክታል፡፡ 

   በአዲስ አበባ ከሚገኙ ኤምባሲዎች ፍላጎት ጎን 
ለጎንም ከመቶ በላይ ተሳታፊዎች በኢትዮጵያ መዲና 
አዲስ አበባ ይገኛሉ፡፡ ሩጫው ከኢትዮጵያ ውጪም 
ፍላጎት እያሳደረ በመሆኑ፤ የውጭ ጉዳይ ሚኒስቴር 
በአፍሪካ፣ በሰሜን አሜሪካ እና በአውሮፓ ለሚገኙ 
በርካታ የኢትዮጵያ ሚሲዮኖች የተሳትፎ ጥሪ ካደረገ 

በኋላ ብዙ ተሳታፊዎች በመመዝገብ ላይ ናቸው። ከዚህ 
ጋር በተያያዘም የታላቁ ሩጫ በኢትዮጵያ የማርኬቲንግ 
ሥራ አስኪያጅ ህሊና ንጉሴ በሩጫው ላይ ያለው ዓለም 
አቀፍ ፍላጎት በአዲስ አበባ ባለፉት ዓመታት የተከናወነው 
ዝግጅት እና በዓለም ላይ ካሉ ልዩ ልዩ ሀገራት የመጡት 
ሯጮች ተሳትፎ የተገኘ መሆኑን ይገልጻሉ። ‹‹በእውነቱ  
ልክ እንደሌሎች የጎዳና ላይ ሩጫዎች ልዩ የሆነ የጎዳና 
ውድድር ነው። በተጨማሪም ጠንካራ የአትሌቶች 
ውድድር አለው፡፡ ነገር ግን ይህን ሩጫ ልዩ የሚያደርገው 
የካርኒቫል ድባብ እና በተሳታፊዎች የሚደረገው 
የሚያነቃቃ መንፈስ ነው›› ሲሉም አብራርተዋል።

  የዘንድሮው ታላቁ ሩጫ በኢትዮጵያ የ 10 ኪሎ 
ሜትር ውድድር ‹‹ክትባት ለሁሉም ህጻናት›› በሚል 
መሪ ሃሳብ ከ44 ሺ በላይ ተሳታፊዎች ይታደሙበታል። 
የሩጫው አካል ለመሆንም የጎረቤት ሀገር ኬንያ 
እና ኡጋንዳ አትሌቶችን ጨምሮ የደቡብ አፍሪካ፣ 
ህንድ፣ ብራዚል፣ ስዊዘርላንድ፣ አውስትሪያ፣ ስዊድን፣ 
ኖርዌይ፣ ጀርመን፣ አየርላንድ፣ እንግሊዝ እና አሜሪካ 
ሯጮች ተሳትፎ የሚጠበቅ ነው፡፡ ከሯጮች ባለፈ 
የውጪ ሀገራት መገናኛ ብዙሃንም ሁነቱን በዘገባቸው 
ሽፋን ለመስጠት አዲስ አበባ ላይ የሚገኙ ይሆናል፡፡ 
ከእነዚህም መካከል ባለፉት 30 ዓመታት በዩሮስፖርት 
ኮሜንታትርነት ሲሠራ የቆየው እንግሊዛዊው ቲም 
ሃቺንስ መጥቀስ ይቻላል፡፡ እንግሊዛዊው የቀድሞ 
የመካከለኛና ረጅም ርቀት አትሌት ቲም ኢትዮጵያውያን 
አትሌቶች የተሳተፉባቸውና ድል ያደረጉባቸው 
ውድድሮች ሽፋን በመስጠትም ይታወቃል፡፡ ይኸውም 
የስፖርት ቱሪዝምን ከማስፋፋት አንጻር ከፍተኛ ሚና 
እንደሚጫወት ይጠበቃል፡፡    

ታላቁ ሩጫ በኢትዮጵያ-ከአዲስ አበባ እስከ ለንደን 

በዘንድሮው ታላቁ ሩጫ በኢትዮጵያ የ10 ኪሎ ሜትር ውድድር በርካታ የውጭ ሀገር ዜጎች ይሳተፋሉ፣

የብርሃን ባንክ አ.ማ ባለአክስዮኖች ጥቅምት 17 ቀን 2015 ዓ.ም. ባካሄዱት 13ኛ መደበኛ 
ጠቅላላ ጉባኤ የባንኩ ባለአክስዮኖች በ2016 ዓ.ም. በሚያካሂዱት 14ኛ መደበኛ ጠቅላላ ጉባኤ 
ወቅት በሚደረገው የዳይሬክተሮች ቦርድ አባላት ምርጫ እጩ የዳይሬክተሮች ቦርድ አባላትን 
መልምሎ ለጉባኤው የሚያቀርብ የዳይሬክተሮች ቦርድ አባላት ምልመላና አስመራጭ ኮሚቴ 
መሰየሙ ይታወሳል፡፡
በዚሁ መሠረት አስመራጭ ኮሚቴው በኢትዮጵያ የንግድ ሕግና ሌሎች አግባብነት ባላቸው 
አዋጆች፤ በኢትዮጵያ ብሔራዊ ባንክ መመሪያ ቁጥር SBB/71/2019 እና ቁጥር SBB79/2019፤ 

በባንኩ መስረቻ ጽሑፍና መተዳደሪያ ደንብ ድንጋጌዎች፤ እንዲሁም በባንኩ የዳይሬክተሮች 

ቦርድ አባላት የጥቆማ እና የምርጫ አፈጻጸም መመሪያ መሠረት ከግንቦት 17 ቀን 2015 እስከ 

ነሐሴ 20 ቀን 2015 ዓ.ም. ድረስ ከባለአክስዮኖች ጥቆማ በመቀበልና አስፈላጊውን ማጣራት 

በማድረግ ለዳይሬክተሮች ቦርድ አባልነት እጩ ሆነው የቀረቡት 22(ሃያ ሁለት) እጩ 

የዳይሬክተሮች ቦርድ አባላት እና 5(አምስት) ተጠባባቂዎች ከዚህ በታች የተዘረዘሩት መሆኑን 

እንገልጻለን፡፡

                     የእጩ ዳይሬክተሮች የስም ዝርዝር

ለብርሃን ባንክ አ.ማ. ባለአክስዮኖች በሙሉ
እጩ የዳይሬክተሮች ቦርድ አባላትን ለማሳወቅ የወጣ ማስታወቂያ

ተ.ቁ ስም ተወካይ
1 አቶ ኤርሚያሰ ግርማ ተክሌ

2 አቶ ኢሊጎ ለገሰ ሞታ
3 ወ/ሮ ሜሮን ገዛኸኝ ሰይፉ
4 ብርሃን ኢንሹራንስ አ.ማ አቶ ሲቡ አየለ ኢተፋ
5 አቶ ብሩክ ከበደ ወ/ማሪያም
6 አይናለም አባይነህ ማሞ (ዶ/ር)
7 ሰብለወንጌል አሰፋ በየነ (ኢንጂ.)
8 ኤደን ቢዝነስ አ.ማ አቶ ብርሃኑ ወልዴ ገ/ሰንበት
9 አቶ ፉአድ ሀሰን እንድሪስ
10 አቶ ጃለታ ወርዶፋ ጉራራ
11 አቶ የማታው ክብረት አማረ
12 አቶ ዳንኤል ወንድሙ ወልደሩፋኤል
13 አቶ ግርማ ማሞ ሚልኪ

14 አባይዳር ከተማ ወልደአብ (ዶ/ር)
15 አቶ ተመስገን ገ/ሥላሴ ቺሮም
16 አቶ ጋረደው አሰፋ ማሞ
17 አቶ ቢኒያም በዳዊ መሐመድ
18 ለማ ደገፋ ጉደታ (ዶ/ር)
19 አቶ ገመቹ ደገፋ ጂማ
20 የውብዳር ገበየሁ ፈለቀ (ኢንጂ.)
21 መብራቱ አበራ ባልቻ (ኢንጂ.)
22 ተስፋዬ ለገሰ ልደቱ (ኢንጂ.)

ተጠባባቂዎች
1 አቶ መስፍን ጌታቸው ተሰማ
2 አቶ ንጉሱ አክሊሉ ወ/መድህን
3 ወ/ሮ ትንግርት ሳህለሥላሴ ይርዳው

4 አቶ ወንድወሰን ስንታየሁ ወንድምአገኘሁ

5 አቶ ተስፋዬ ወዳጆ ለገሰ

የብርሃን ባንክ አ.ማ.

                  የዳይሬክተሮች ቦርድ የምልመላና አስመራጭ ኮሚቴ

